
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ  4

ስድስት ሚሊዮን ዜጎችን የመጠጥ ውሃ ተጠቃሚ 
የማድረግ ሥራ ውጤታማ እየሆነ ነው

የሰላም ስምምነቱን 
መሠረት ያደረገ የሽግግር 

ፍትሕ እንደሚፈጸም ተገለጸ

ስድስት ሚሊዮን  ... ወደ ገጽ 4 ዞሯል

ክፍለዮሐንስ አንበርብር

አዲስ አበባ፡- በ2015 በጀት ዓመት ከስድስት ሚሊዮን በላይ 
ዜጎችን የንጹህ መጠጥ ውሃ ተጠቃሚ ለማድረግ የተጀመረው ሥራ 
ከወዲሁ ውጤታማ መሆኑንና በሩብ ዓመት ብቻ ግማሽ ሚሊዮን ዜጎች 
ተጠቃሚ መሆናቸውን የውሃና ኢነርጂ ሚኒስቴር አስታወቀ። ድርቅ 
ለሚያጠቃቸው አካባቢዎች ልዩ ትኩረት ተሰጥቶ እየተሠራ እንደሆነም 
ተጠቁሟል።

 የውሃና ኢነርጂ ሚኒስትር ዶክተር ኢንጅነር ሃብታሙ ኢተፋ 
በተለይም ለኢትዮጵያ ፕሬስ ድርጅት እንዳብራሩት፤ በበጀት ዓመቱ 
የምንጠብቀው ስድስት ሚሊዮን የሚሆኑ ዜጎች ውሃ ያገኛሉ። ለስኬቱም 
በስፋት እየተሠራ ሲሆን በፕሮጀክት ደረጃ የሚሠሩና ትልቅ ከተሞችን 
የሚሸፍኑ ከጉድጓድ ውሃ ማውጣት፣ከወንዝ ውሃ ማውጣትና ማጣራት 
ብሎም ቤት ድረስ መዘርጋትን የሚያጠቃልል ነው። በየገጠሩም 
የሚቆፈሩና የምንጭ ማጎልበት ሥራዎች ተደማምረው ስድስት ሚሊዮን 
ዜጎች ተጠቃሚ ይሆናሉ።

ብዙዎቹ ፕሮጀክቶች የሚሠሩት በክልሎች ነው ያሉት ሚኒስትሩ፤ 
የተወሰኑት በሚኒስቴሩ ነው፤በሌሎቹ በልማት አጋሮችና በዞኖች የሚሠሩ 
አሉ። በተለይም ደግሞ ድርቅ በሚያጠቃቸው አካባቢዎች በትኩረት 
ይሠራል ብለዋል። 

ባለፈው ዓመት በዚያን ሁሉ ችግርና መፈናቀል ውስጥ ሆነን አምስት 
ሚሊዮን ዜጎችን የንጹህ መጠጥ ውሃ ተጠቃሚ አድርገናል፤ በዚህ 
ዓመትም ጥሩ ነገሮች እያየን ስለሆነ እናሳካዋለን ብለዋል። 

በደቡብና ኦሮሚያ ክልሎች ጥሩ ልምድ መኖሩንና በሁሉም 
ቀበሌዎች ማኅበረሰቡን በማንቀሳቀስ ምንጭ ማጎልበት፣ ማፅዳት፣ 

- ድርቅ ለሚያጠቃቸው አካባቢዎች ልዩ ትኩረት ተሰጥቷል

ውብሸት ሰንደቁ

አዲስ አበባ፡- በሰላም ንግግሩ በተደረሰው ስምምነት 
መሠረት ተዓማኒ የሆነና ግልጽነት ያለው የሽግግር ፍትሕ 
የሚፈፀም መሆኑን የፍትሕ ሚኒስቴር ገለጸ። 

በሰላም ስምምነቱ በተደረሰው ስምምነት መሠረት 
ተዓማኒ የሆነና ግልጽነት ያለው የሽግግር ፍትሕ ከአፍሪካ 

ክፍለዮሐንስ አንበርብር

አዲስ አበባ፡- ሀገሪቷ አሁናዊ ችግሮችን ከማለፍ 
በዘለለ በ2020 ዓ.ም ከውጭ የሚገባውን ስኳር ሙሉ 
ለሙሉ በሀገር ውስጥ ምርት ለመተካት ስትራቴጂ ነድፋ 
እየሠራች መሆኑን የኢትዮጵያ ስኳር ኢንዱስትሪ ግሩፕ 
አስታወቀ። ወንጂ ስኳር ፋብሪካ ወደ ሥራ የተመለሰ 
ሲሆን፤ ኦሞ አካባቢ ያሉትም በጥቂት ቀናት ውስጥ ወደ 
ስኳር ማምረት እንደሚገቡም ተጠቁሟል።

በኢትዮጵያ ስኳር ኢንዱስትሪ ግሩፕ የኮርፖሬት 
ጉዳዮች ምክትል ዋና ሥራ አስፈፃሚ አቶ ዘመድኩን 
ተክሌ በተለይም ለኢትዮጵያ ፕሬስ ድርጅት እንደገለፁት፤ 
የኢትዮጵያ ስኳር ኢንዱስትሪ ግሩፕ ችግሩ የጀመረው 
በ2003 ዓ.ም መሆኑን አስታውሰው፤ ችግሩ እየተንከባለለ 
ባለፈው ዓመት አስደንጋጭ ደረጃ ላይ ደርሷል፤ በዚህ 
ዓመትም የስኳር ችግር ተባብሷል ብለዋል። ፋብሪካዎች 
በየዓመቱ ምርታቸው እየቀነሰ መጥቶ ባለፈው ዓመት 
ሁለት ሚሊዮን ኩንታል አልደረሰም ነው ያሉት።

ከፍተኛ ምርት ያመርት የነበረው ፊንጫ ስኳር 
ፋብሪካ በፀጥታ ችግር ምርት ማቆሙ፤ መተሐራ ላይ 
ደግሞ አንድ ሺህ ሄክታር የአገዳ ማሳ በጎርፍ መጥፋቱና 

በ2020ዓ.ም የስኳር ፍላጎት ሙሉ 
ለሙሉ በሀገር ውስጥ ምርት ይሸፈናል
- ጊዜያዊ ችግሩን ለማቃለል ሁለት ሚሊዮን ኩንታል ግዢ ተፈጽሟል

የፀጥታ ችግር መከሰቱ፣ በወንጂም በተመሳሳይ የአገዳ 
ችግር መኖሩ፤ ከሠም ፋብሪካም በተመሳሳይ ሁኔታ 
የአዋሽ ወንዝ ሙላት ጋር በተያያዘ ለጎርፍ መጋለጡ በዘር 
ላጋጠመው ችግር መንስኤ እንደሆነ ተናግረዋል።

 ባለፈው ዓመትም ጉድለቱን ለማሟላት ከውጭ 
ስኳር ለማስገባት የነበረው እቅድ በሀገራዊና ዓለም 
አቀፋዊ ጉዳዮች እንዲሁም የውጭ ምንዛሪ እጥረት የተነሳ 

ለትግራይ ክልል 
የሚቀርበው ድጋፍ 
ተጠናክሮ ቀጥሏል

-  2398 ተሽከርካሪዎች ተሠማርተዋል

ዶክተር ኢንጅነር ሃብታሙ ኢተፋ

አቶ ዘመድኩን ተክሌ

ጌዲዮን ጢሞቲዎስ  (ዶክተር)

የደጃዝማች ባልቻ ሆስፒታል በሩሲያ ቀይ 
መስቀል ማኅበር ድጋፍ ሊደረግለት ነው

ውብሸት ሰንደቁ

አዲስ አበባ፡- የብሔር ብሔረሰቦች በዓል 
የፌዴራሊዝም ሥርዓት ግንዛቤን በማስፋት ሀገራዊ 
አንድነትን ለማጠናከር ያስችላል ሲሉ በፌዴሬሽን ምክር 
ቤት የሕገ መንግሥትና የፌዴራሊዝም አስተምህሮ 
ማዕከል ዋና ዳይሬክተር ዶክተር ኃይለየሱስ ታዬ ገለጹ። 

በፌዴሬሽን ምክር ቤት የሕገ መንግሥትና 
የፌዴራሊዝም አስተምህሮ ማዕከል ዋና ዳይሬክተር 
ዶክተር ኃይለየሱስ ታዬ ለኢትዮጵያ ፕሬስ ድርጅት 
እንደገለጹት፤ የብሔር ብሔረሰቦች በዓል ማኅበረሰቡ 
በብዝኃነት እና በአንድነት ላይ የሰፋ ግንዛቤ እንዲይዝ 
ያደርጋል። ከዚህም ባለፈ በጉዳዩ ላይ የመነጋገሪያና 
መወያያ ሃሳቦች የሚንሸራሸርበት እና ሀገራዊ አንድነትን 
ለማጠናከር መነሻ የሆነ ውይይት  የሚካሄድበት ነው። 

በመሆኑም የብሔር ብሔረሰቦች በዓል 
የፌዴራሊዝም ሥርዓት ግንዛቤን በማስፋት ሀገራዊ 
አንድነትን ለማጠናከር ያስችላል። 

ዶክተር ኃይለየሱስ፤ ፌዴራሊዝም ከጽንሰ ሃሳቡ 
ጀምሮ ስለ አጠቃላይ ሥርዓቱ እንዲሁም በውጭ ሀገራት 
ስላሉ ተሞክሮዎች በመዳሰስ እና የኢትዮጵያን ነባራዊ 
ሁኔታ በመተንተን ብዙ ሥራዎች እየተሠሩ እንደሆነ 
በመግለጽ፤ በዓሉ እንደዚህ ዓይነት አስተምህሮዎችን 
ለማጋራት ትልቅ ዕድል የሚፈጥር መሆኑንም አንስተዋል። 

ፌዴራሊዝም ውስብስብ የሆነ የመንግሥት ሥርዓት 
በመሆኑ በአንድ ጊዜ ተገንብቶ የሚያልቅ አይደለም 
ያሉት ዋና ዳይሬክተሩ፤ በተለይ እንደ ኢትዮጵያ ባሉ 
ብዙ ብሔርና ብሔረሰብ እና የተለያየ ብዝኃነት ባለበት 
ሀገር ውስጥ የፌዴራሊዝም ሥርዓት ከምንም በላይ 
ሚዛናዊነትን የሚጠይቅ ሥርዓት ነው ሲሉ አስረድተዋል። 

በፌዴራሊዝም ሥርዓት ውስጥ ከብዝኃነት ጋር 
ተያይዞ የፖለቲካ፣ የኢኮኖሚ፣ የባህልና የመሳሰሉት 
ጥያቄዎች መነሳታቸው አይቀሬ መሆኑን የጠቆሙት 
ዶክተር ኃይለየሱስ፤ እነዚህን ጥያቄዎች ሚዛን ጠብቆ 
ማስኬድ እንደሚጠበቅ እና ይህን ለማድረግም የሰፋ 
ግንዛቤ መጨበጥ እንዳለበት አስታውሰዋል። 

ባለፉት ዓመታት ማንነት ላይ ብዙ የተቀነቀነበት 
ጊዜ ማለፉን አንስተው፤ ፌዴራሊዝም ሲባል የራስ እና 
የጋራ የሚባሉ ሁለት መሠረታዊ ጉዳዮች መኖራቸውን 
በመጥቀስ እነዚህ መሠረታዊ የሆኑ ጉዳዮች ከሌሉ ጉዳዩ 
ፌዴራሊዝም ሊባል እንደማይችል ተናግረዋል። 

ሆኖም የተዛቡ አመለካከቶችን ለማረቅ አሁንም 
ችግሮች እንዳሉ በመጥቀስ፤ የፌዴራሊዝም ሥርዓት 
በኢትዮጵያ ከአፈጣጠሩ ጀምሮ ከአንድ ድርጅት ጋር 
ስለተያያዘ እና በዚህ ዙሪያ የተደረጉ ጥናትና ምርምሮች 
ውስን በመሆናቸው የተዛቡ አመለካከቶችን በፍጥነት 
ለማረቅ አዳጋች ሁኔታ መፍጠሩን ነው የተናገሩት።

ሆኖም በፌዴራሊዝም ዙሪያ ያሉ የተንሻፈፉ 
እይታዎችን ለማስተካከል እና ሚዛናዊ ለማድረግ ጥረት 
እየተደረገ እንደሆነ ተናግረዋል። 

የብሔር ብሔረሰቦች ቀን መከበርም መሰል ችግሮችን 
ለመፍታት አንዱ መንገድ እንደሆነ ጠቁመዋል። 
እያንዳንዱ ብሔር የራሱን አኗኗር፣ አመጋገብና አለባበስ 
እና ማንነት አውጥቶ ማሳየቱ የአንድነቱ አካል ነኝ ብሎ 
እንዲያስብ ያደርገዋል። በዓሉ ኢትዮጵያ የምትባል ሀገር 
ውስጥ የኔም ባህል፣ የኔም አስተሳሰብ እና የእኔም አኗኗር 
አንዱ ክፍል ነው የሚል እሳቤ እንዲኖር ስለሚያደርግ 
ፌዴራሊዝምን ለማስረጽ እንደሚረዳ ጠቁመዋል።

የብሔር ብሔረሰቦች 
በዓል ሀገራዊ አንድነትን 

ለማጠናከር ትልቅ አስተዋፅዖ 
እንደሚኖረው ተገለጸ

በአዲሱ ገረመውና ማርቆስ በላይ

አዲስ አበባ፡- የደጃዝማች ባልቻ ሆስፒታል የተሻለና 
ቀልጣፋ አገልግሎት መስጠት እንዲችል በሩሲያ ቀይ 
መስቀል ማኅበር ድጋፍ ሊደረግለት መሆኑ ተገለጸ። 
የኢትዮጵያና የሩሲያ ቀይ መስቀል ማኅበራት ሆስፒታሉን 
መደገፍ በሚቻልበት ጉዳይ ላይ መክረዋል።  

የኢትዮጵያ ቀይ መስቀል ማኅበር ፕሬዚዳንት አቶ 
አበራ ቶላ በውይይቱ ወቅት እንደገለጹት፣ የሩሲያ ቀይ 
መስቀል ማኅበር እድሜ ጠገብና ከኢትዮጵያ ቀይ መስቀል 
ማኅበር ጋር ለረጅም ጊዜ የቆየ ታሪክ ያለው ሲሆን፤ 
ግንኙነቱም በደጃዝማች ባልቻ ሆስፒታል አማካኝነት 
የተሳሰረ ነው። ሆስፒታሉ በብቁ የሰው ኃይል በፊት 
ከነበረው መልካም ስም በተጨማሪ ማኅበረሰቡን በተሻለ 
መንገድ እንዲያገለግል ከጤና ሚኒስትር ጋር የስምምነት 
ፊርማ ተፈጽሟል። 

የኢትዮጵያ ቀይ መስቀልና የሩሲያ አቻቸው በአቅም 
ግንባታ ብሎም በሌሎች ተዛማጅ ጉዳዮች በትብብር 
አብረው ለመሥራት ስምምነት ባደረጉበት ወቅት፤ 15 
ሩስያውያን የሕክምና ዶክተሮችን ወደ ኢትዮጵያ ለመላክ 
በሩስያ ቀይ መስቀል ማኅበር በኩል ምልመላ መደረጉን 
የኢትዮጵያ ቀይ መስቀል ማኅበር ፕሬዚዳንት አቶ አበራ 
ቶላ ገልጸዋል። ድጋፉም ለደጃዝማች ባልቻ ሆስፒታል 
እንደሚውል ጠቁመዋል። 

የሩሲያው ቀይ መስቀል ማኅበር ረጅም ዕድሜ 
ያለው አንጋፋ መሆኑን የጠቀሱት አቶ አበራ፤ የተለያዩ 
አቅም ግንባታና ልምድ ልውውጥ ለማከናወን ከስምምነት 
መደረሱን ተናግረዋል። ስምምነቱ ተግባራዊ ከተደረገ 

ሆስፒታሉ ቀድሞ ካለው ስምና የአገልግሎት ጥራት ከፍ 
ወዳለ ደረጃ ሊያሸጋግረው እንደሚችል ነው የተናገሩት። 

የሩሲያ ቀይ መስቀል ማኅበር ፕሬዚዳንት ዶክተር 
ፓቭል ሳቭቹክ የደጃዝማች ባልቻ ሆስፒታል አገልግሎት 
አሰጣጥን ለማሻሻል በእውቀትና ፋይናንስ ላይ የተመሠረተ 
ድጋፍ እንደሚያደርጉ አስታውቀዋል። በዚህም ከሩሲያ 
15 ዶክተሮችን ወደ ኢትዮጵያ በመምጣት አገልግሎት 
እንዲሰጡ እና ለሆስፒታሉ የሕክምና ባለሙያዎች ልምድ 
እንዲያካፍሉ ምልመላ መካሄዱን ገልጸዋል። 

ዶክተር ፓቭል፤  “የሕክምና ዶክተሮቻችንን ወደ 
ኢትዮጵያ ልከን አስፈላጊውን ድጋፍ እንዲያደርጉ፤ 

ያላቸውንም ልምድ እንዲሰጡ እናደርጋለን” ሲሉ 
ገልፀዋል። 

በስምምነቱ የራሺያ ቀይ መስቀል ማኅበር የባልቻ 
ሆስፒታልን ለማጠናከር ብሎም አገልግሎቱን በመደገፍ 
ለማስፋፋት ከኢትዮጵያ ጤና ሚኒስቴር ጋር የስምምነት 
ፊርማ መፈጸሙ ተገልጿል።

ከተመሰረተ 87 ዓመታትን ያስቆጠረው የኢትዮጵያ 
ቀይ መስቀል ማህበር ከሩሲያው አቻቸው ጋር የረጅም 
ጊዜ ጠንካራ ግንኙነት ያላቸው ሲሆን፤ የዚህ አይነት 
ስምምነቶች ተቋማቱ ግንኙነታቸውን ለማጠናከር 
እንደሚረዳቸው ተጠቁሟል። 

በጋዜጣው ሪፖርተር

አዳማ ፡-  በክልሉ ከ3 ነጥብ 5 ሚሊዮን ሄክታር 
መሬት ላይ የመኸር አዝመራ መሰብሰቡን የኦሮሚያ 
ግብርና ቢሮ ገለጸ።

በክልሉ በመኸር ከተሸፈነው 6 ነጥብ 6 ሚሊዮን 
ሄክታር መሬት ላይ ከ218 ሚሊዮን ኩንታል በላይ 
ምርት ለመሰብሰብ መታቀዱም ተገልጿል።

በኦሮሚያ ግብርና ቢሮ የሰብል ልማት ዳይሬክተር 
አቶ ሙስጠፋ ሁሴን ለኢዜአ እንደገለጹት በምርት 
ዘመኑ በክልሉ ከ6 ነጥብ 6 ሚሊዮን ሄክታር በላይ 
መሬት በመኸር አዝመራ ለምቷል።

የዘንድሮውን የመኸር አዝመራ በሰው ኃይልና 
በሜካናይዜሽን በተለይም በኮምባይነር የመሰብሰብ 
ሥራ በስፋት እየተሠራ መሆኑን ዳይሬክተሩ ገልጸዋል።

በዚህም በአርሶ አደሮች፣በዩኒየኖች፣ በክልሉ 
የምርጥ ዘር ኢንተርፕራይዝና በግል ባለሃብቶች 708 
ኮምባይነሮች በአሁኑ ወቅት አጨዳ ላይ ተሰማርተው 
እንደሚገኙ ጠቅሰው፤ 505 የሚሆኑት ኮምባይነሮች 

በአርሶ አደሩና በዩኒየኖች በአነስተኛ የኪራይ ዋጋ 
የቀረቡ ናቸው ብለዋል።

እስከ አሁን በመኸር አዝመራው በሰብል 
ከተሸፈነው 6 ነጥብ 6 ሚሊዮን ሄክታር መሬት ውስጥ 
ከ3 ነጥብ 5 ሚሊዮን ሄክታር መሬት ላይ ምርት 
መሰብሰብ መቻሉን አመልክተዋል።

በሜካናይዜሽን አገልግሎት በተለይም በኮምባይነር 
ምርት መሰብሰብ “ብክነትን በ30 በመቶ ይቀንሳል” 
ያሉት አቶ ሙስጠፋ፤ በዚህም 45 ሚሊዮን ኩንታል 
ምርት ለማዳን ይቻላል ብለዋል።

በአሁኑ ወቅት በክልሉ ቆላማና ወይናደጋ ዞኖች 
በስፋት የመኸር አዝመራው መነሳቱን ጠቅሰው 
በአርሲ፣ ባሌና ምስራቅ ባሌ እንዲሁም በምዕራብ 
ኦሮሚያ የአገዳ ሰብሎች ገና እየደረሱ በመሆኑ 
የመሰብሰብ ሥራው በተያዘው ወር በስፋት ይሠራል 
ብለዋል።

በእስከ አሁኑ ሂደት ከ50 በመቶ የሚልቅ ሰብል 
መታጨዱን የገለጹት አቶ ሙስጠፋ፤ በአብዛኛው 
ቆላማና ወይናደጋ አካባቢዎች የውቂያ ሥራ እየተካሄደ 

መሆኑን ተናግረዋል።
በኩታ ገጠም የተዘራውንና ተመሳሳይ የፓኬጅ 

አገልግሎት ያገኙት አርሶ አደሮች በሄክታር 41 ነጥብ 
3 ኩንታል ምርት እያገኙ መሆኑን ጠቅሰው በተለይ 
ዘንድሮ በአማካይ ከሄክታር 31 ኩንታል የስንዴ ምርት 
መገኘቱንም ገልጸዋል።

የምስራቅ ሸዋ ዞን ግብርና ጽሕፈት ቤት ኃላፊ አቶ 
አብነት ዘገየ በበኩላቸው አብዛኛው የዞኑ ወረዳዎች 
ቆላማና ወይናደጋ በመሆናቸው 95 በመቶ የሚሆነውን 
የመኸር አዝመራ መሰብሰብ መቻሉን ገልጸዋል።

በዞኑ 150 ኮምባይነሮችን በአጨዳ በማሰማራት 
በኩታ ገጠም የተዘራውን የስንዴ ሰብል መሰብሰብ 
መቻሉን ጠቅሰው አሁን አርሶ አደሩ ውቂያ ላይ ነው 
ብለዋል።

ከጊምቢቹ ወረዳ ውጪ በዞኑ ሁሉም ወረዳዎች 
የአጨዳ ሥራ መጠናቀቁን የገለጹት አቶ አብነት፤ 
የዘንድሮው ምርታማነት ከአምናው የተሻለና ከ16 
ሚሊዮን ኩንታል በላይ ምርት እንደሚጠብቁ 
ተናግረዋል ሲል የዘገበው ኢዜአ ነው።

በኦሮሚያ ክልል ከ3 ነጥብ 5 ሚሊዮን ሄክታር 
መሬት ላይ የመኸር አዝመራ ተሰበሰበ

ዶክተር ኃይለየሱስ ታዬ



ገጽ 3

ዜና

አዲስ ዘመን   ሰኞ ታኅሣሥ 3 ቀን 2015 ዓ.ም

ሰውን ለመርዳት ሰው መሆን ብቻ የበቃው መቄዶኒያ
መሠረት ገ/ዮሐንስ

አዲስ አበባ፡- በውጭ ሀገር ሆነው የሰላም ስምምነቱን 
የሚቃወሙ አካላት ሲጀመርም ወገናዊነታቸው ለሕዝብ 
ስላልነበረ ነው ሲሉ በአሜሪካን ሀገር ነዋሪ የሆኑት  አቶ 
መሓመድ ብርሃን ገለፁ። 

አቶ መሓመድ ለኢትዮጵያ ፕሬስ ድርጅት እንደገለፁት፣ 
ይህንን  የሰላም ስምምነት ተግባር ላይ እንዳይውል እየጣሩ 
ያሉት ከግጭት የግል ጥቅም የሚያገኙ ብቻ ናቸው፣ እነዚህ 
ሰዎች ለትግራይ ሕዝብ ያመጡለት ጥቅም ወይ ደግሞ ከገባበት 
ችግር ለማውጣት የፈየዱለት አንዳች ቁምነገር የለም።

እስካሁን የተደረገው ጦርነትም ለትግራይ ሕዝብ አንዳችም 
ጠቀሜታ እንዳላስገኘ አቶ መሓመድ ጠቁመዋል።

አቶ መሓመድ ፣ ይህንን የሰላም ስምምነት ለማፍረስ 
እየሠሩ ያሉትን አካላት አርፈው እንዲቀመጡ በራሳቸው ሰዎች 
እየተነገራቸው ነው ሲሉም ኣብራርተዋል። 

አሁን የሰላም ስምምነቱን የሚቃወሙ አካላት ሕዝብ 
እየተራበ እየተጠማ እና እየሞተ ይህን ሁሉ እንዳልሰሙና 
እንዳላዩ ሲሆኑ የነበሩ ናቸው ያሉት አቶ መሓመድ ፣ ይህ 
የተገኘው ሰላም እና እርቅ አጋጣሚ ግን የትግራይ ሕዝብ 
ከገባበት ችግር የሚያወጣው ነው ብለዋል፣ እነሱ ግን 
በሥራቸው እያፈሩ ናቸው ሲሉም ተናግረዋል። 

እነዚህ ሰላምን እየተቃወሙ ያሉት አካላት ከተግባራቸው 
ተቆጥበው ችግር ውስጥ ያለውን ሕዝባቸውን እንዲያግዙና 
የትግራይ ተወላጆችን በማስተባበር ክልሉን  ወደ ነበረት 
ለመመለስ የሚያስችል ሠራ እንዲሠሩ ይጠበቃል ብለዋል። 

የትግራይ ሕዝብ በበኩሉ የመጣው ሰላም እንዳይደናቀፍ 
ከፌዴራል መንግሥት ጋር በመሆን መታገል አለበት ያሉት አቶ 
መሓመድ ፣ መንግሥት በበኩሉ የትግራይ ሕዝብ እንደ አዲስ 
የሰላም አየር አግኝቶ እንዲንቀሳቀስ የማድረግ ኃላፊነት አለበት 
ብለዋል። 

«ሰላምን የሚቃወሙ አካላት 
ሲጀመርም ወገናዊነታቸው 

ለሕዝብ አልነበረም»
 - አቶ መሓመድ ብርሃንዳግማዊት ግርማ

ድሮ ገና ከዓመታት በፊት በ12 ዓመቱ ነበር ሰውን 
የመርዳት ፅንስ በትንሽ ልቡ ውስጥ የተጸነሰው። ሳድግ 
የራሴ የበጎ አድራጎት ድርጅት ኖሮኝ ሰዎችን እረዳለሁ 
እያለ ያወራ ነበር። የእድሜ አቻዎቹ ዶክተር፣ ኢንጅነር፣ 
ፓይለትና ሌሎችም እሆናለሁ በሚሉበት ለጋ እድሜ የሱ 
ትንሽ ልብ መሻት አድጎ ሰውን መርዳት መቻል ነበር። 
ዛሬም በሕይወት ጉዞው ላይ በብዙ ካደገም በኋላ የየቀን 
ንግግሩ የዘወትር ውዳሴው “ሰውን ለመርዳት ሰው 
መሆን ብቻ በቂ ነው” የሚል ቃል ነው። ሰው ስለሆነ 
ብቻ ሰው ይረዳልና።

የራስን ሕይወት ትቶ ስለሰው በሚኖረው ባሕሪው 
ከሰዎች መካከል ይለያል። የሥጋ ሕመሙ የነፍሱን 
ቁስል በሻረለት መልካም ሥራው ይታወቃል። ድንቅ 
የመልካምነት ምሳሌ፣ የመቻል አብነት፤ የደግ ልብ ጌታ 
ነው። የጥሩዎች ዕንቁ የደጎች አውራ ነው። ብዙዎች 
በተለያዩ ጊዜያት ደጋችን ነህ ሲሉ በይፋ አመስግነውታል። 
ዓመታዊው የቅን ልብ ባለቤቶችን እውቅና ሰጪው የበጎ 
ሰው ሽልማትም አንተ የመሰናዷችን ባለ በጎ ልብ ነህ 
ሲል ሽልማት ሰጥቶታል። የክብር ዶክትሬት ባለቤቱ 
የመቄዶኒያ ወላጅ ወጣት ቢንያም በለጠን።

ዘመኑ እናት ለልጇ አባት ወንድሙን እህት አክስቷን 
የተቸገሩበት፣ ሰው በሰው ላይ የጭካኔ በትሩን በገዛ 
ወገኑ ላይ የሚያሳርፍበት ቢሆንም ከዚህ በተቃራኒ 
ለሰው ልጅ በጎ የሚሠሩ ጥቂት ቅን ልቦች አሉ። በተለይ 
ሰው በሕመም ሲጎዳ እንኳን ባዳ ዘመድ ሩቁ ይሆናል። 
የታመመ ሰው ደግሞ በሕመም ጉዳት ምክንያት ብዙ 
አስቸጋሪ ነገሮች አያጣውም። በሚከብድ የሕመም ጣር 
ውስጥ ያለን ሰው አክሞ ወደ ቀድሞ ጤንነቱ መልሶ 
ተንከባክቦ ማኖር ግን በብዛት በቅርብ ሰዎች የሚከወን 
ተጨማሪ አቅምንም የሚጠይቅ ነበር።

ደፋሩ ቢንያም በለጠ ግን ይህን ከወነ፤ በኢትዮጵያ 
የጊዜ ቀመር 2004 የበጎነት ሥራውን አርባ ያህል ሰዎችን 
ከሜዳ በማንሳት አሐዱ አለ። አንዳንድ ሰው አይደለም 
በመኖር በሕመም ይማራል፤ በቀና ቀኖቹ ብቻ ሳይሆን 
የሕይወቱ ክፉ ቀናትም እሱን ለማስተማር ዝግጁ ሆነው 
ይቀርባሉ፤ ያኔ ከዓመታት በፊት ሰውና ቀን የጣላቸውን 
በማንሳት የተጀመረው የቀናነት ጉዞ  ዛሬ ላይ ቁጥሩን 
አሳድጎ ከሰባት ሺህ አምስት መቶ ለሚልቁ ነፍሶች 
መጠጊያ ታዛ ሆኗል።

የክርስቲያኖች የሕይወት መሠረት በሚባለው ቅዱስ 
መጽሐፍ ላይ ተከትቦ የሚገኝ አንድ ቃል ዛሬ የብዙኃን 
መጠለያ ለሆነው መቄዶኒያ ስያሜ መነሻ መሆኑን 
ራሱ ቢንያም ይናገራል። እንዲህም አለ፤ የመቄዶኒያ 
ሰዎች በብዙ ተፈትነው ሳለ የድህነታቸው ጥልቀት 
የልግስናቸውን መጠን አብዝቶታል ይላል የተከተበው 
ቃል፤ ድሀ ቢሆኑም ለገሱ የሚል ትርጓሜንም ይይዛል።

የኢትዮጵያ ፕሬስ ድርጅት ሠራተኛና አመራሮችም 
ዓመታዊ የሠራተኞች ቀናቸውን በመቄዶኒያ 
የአረጋውያንና አዕምሮ ሕሙማን መርጃ ማዕከል 
በመገኘት ተረጂዎችን ምሳ በማብላትና የተለያዩ የበጎ 
አድራጎት ተግባራትን በማከናወን አሳልፈዋል።

እሁድ ረፋድ ላይ በመርጃ ማዕከሉ የደረሱት 
ሠራተኞች ፀሐይቷ ባለመራራት ያወረደችባቸው የንዳድ 
ውርጅብኝ ሳይሰማቸው በስፍራው ጉብኝት ጀምረዋል። 
በመርጃ ማዕከሉ የተሠሩትን ተግባራት የሚያስቃኝ 
ጥናታዊ ፊልም ሲቀርብ ገና አዳራሹ ኃዘን ባስነባቸው 
ሠራተኞች ተሞላ። 

ማዕከሉ ውስጥ ለዘመናት አልጋን ተቆራኝተው 
የኖሩ፣ ሰዎችና ጊዜ የገፋቸው ምስኪኖች፣ የአዕምሮ 
ሕሙማን፣ እርጅና በሰፊ መዳፉ የደቆሳቸው፣ ብቻ ጤና 
ሰጥቶት ማዕከሉን ለመጎብኘት እድል ለተሰጠው ሰው 
ብዙ ማመስገኛ ምክንያት የሚሰጡ ሰዎች አሉበት። 

ከታማሚዎች፣ ከአረጋውያንና በቋሚነት ከቀጠራቸው 
ሠራተኞቹ ቁጥር ባልተናነሰም እዛው ታክመው 
ተረድተው የዳኑ በጎ ፍቃደኛ አገልጋዮችም ይገኛሉ። 
በሰው ተረድቶ ሰው መሆንን ተምረዋልና እነሱም ለተረኛ 
ተረጂዎች ሰው ሆኖ ለመገኘት እድላቸውን አያባክኑም።

የመርጃ ማዕከሉ መሥራች እንዲሁም ዋና ሥራ 
አስፈፃሚ አቶ ቢንያም በለጠ የኢትዮጵያ ፕሬስ ድርጅት 
ሠራተኞችን አክብሮ በታማሚ ጎኑ በጉብኝታቸው 
መሐል በመገኘት መልዕክቱን አስተላልፏል። ስፍራው 
በቀን ከአንድ ሚሊዮን ብር በላይ ወጪ አለበት። ይህን 
ወጪውንም ደግ አሳቢዎች ነግ በኔ ማለትን የለመዱ 
ቅኖች በሚያሰባስቡት ገቢ ነው የሚሸፍነው፤ አሁንም 
ግን ድጋፍ ይሻል ብሏል።

በኢትዮጵያ ፕሬስ ድርጅት ባልደረቦች የተሠራው 
መልካም ሥራ ከፈጣሪ  ዋጋ የሚያሰጥ ነው፤  በማዕከሉ 
የሚገኙ ተረጂዎችን ቁጥርም ሃያ ሺህ ለማድረስ ሥራዎች 
እየተሠሩ መሆናቸውንም አቶ ቢኒንያም ተናግሯል።

የኢትዮጵያ ፕሬስ ድርጅት ዋና ሥራ አስፈፃሚ አቶ 
ጌትነት ታደሰም ከጎብኚዎች መሐል ነበሩና መልዕክትና 
አደራቸውን አስተላልፈዋል።  በነገ ቤታችንን በመቄዶኒያ 
መገኘት ለእኛ መልካም ነው፤ እዚህ በመገኘትና  ማዕከሉን 
በመጎብኘት በብዙ አትርፌያለሁ ብለዋል።

አቶ ጌትነት ድርጅታቸው ለተቋሙ የሚያደርገውን 
ድጋፍ አጠናክሮ እንደሚቀጥል በመግለፅ እኔም የግሌን 
ለማበርከት አቅሜ በፈቀደ ሁሉ ከመርጃ ማዕከሉ ጎን 
እቆማለሁ፤ ለድርጅቱም ኪስና ጉልበቴን እፈትሻለሁ 
ሲሉ ቃላቸውን ሰጥተዋል።

አቶ ጌትነት በስፍራው መገኘታቸው ልባቸውን ያቀና 
ውስጣቸውን ያከመ መሆኑን ገልጸዋል። የድርጅታቸውን 
ሠራተኞችም  ማዕከሉን በቋሚነት መልካም ፍቃደኞት 
ሆናችሁ አገልግሉ፤ ስፍራውን በመደገፍም የሥጋም 
የነፍስም ጥቅም ተጠቀሙ ብለዋቸዋል።  

በጋዜጣው ሪፖርተር

አዲስ አበባ:- ከአንድ ሺህ በላይ ከስደት ተመላሽ 
ዜጎችን ከአጋር አካላት ጋር በትብብር በማሰልጠን ቋሚ 
የሥራ እድል እንዲፈጠርላቸው ማድረጉን የሥራና 
ክህሎት ሚኒስቴር ገለጸ።

ባለፈው ዓመት ጀምሮ በተለያዩ ሀገራት በችግር ላይ 
የነበሩ በመቶ ሺዎች የሚቆጠሩ ኢትዮጵያውያን ከስደት 
የመመለስ ሥራዎች ሲሠሩ መቆየታቸው ይታወቃል። 
ይህንን ተከትሎ መንግሥት ከስደት ተመላሽ ዜጎችን 
በሀገር ውስጥ ሥራ ዕድል ተመቻችቶላቸው እንዲሠማሩ 
ባስቀመጠው አቅጣጫ መሠረት የተለያዩ ባለድርሻ አካላት 
በትብብር እየሠሩ ይገኛሉ።

የሥራና ክህሎት ሚኒስቴር ከጃምቦ የጽዳት 
አገልግሎት፤ ፈርስት ኮንሰልት እና ከአዲስ አበባ የሥራና 
ኢንተርፕራይዝ ኢንዱስትሪ ልማት ቢሮ ጋር በመተባበር 
ለአንድ ሺህ ወገኖች ቋሚ የሥራ ዕድል እንዲመቻች 
አድርጓል።

የስደት ተመላሾቹ በጽዳት አገልግሎት ሥራ በቋሚነት 
እንዲቀጠሩ ዕድል የተመቻቸላቸው ሲሆን፤ ሥራ 
ከመጀመራቸው በፊት ለአንድ ሳምንት በሕይወት እና 
የሥራ ክህሎት ስልጠና ወስደው ዛሬ ተመርቀዋል።

ከአንድ ሺህ በላይ ከስደት ተመላሽ ዜጎችን በማሰልጠን የሥራ እድል 
እንዲፈጠርላቸው ተደርጓል

- የሥራና ክህሎት ሚኒስቴር

በሚኒስቴሩ የሥራ ስምሪት መሪ ብርሃኑ አበራ 
እንዳሉት ሚኒስቴሩ ከስደት ተመላሽ ዜጎች የሥራ ዕድል 
ተፈጥሮላቸው ሕይወታቸውን እንዲመሩ ለማስቻል 
በመልሶ ማቋቋም ተግባራት ላይ በትኩረት እየሠራ ነው።

የስደት ተመላሾችን የሕይወት ክህሎት ስልጠና 
ከመስጠት ባሻገር ከአጋር አካላት የሚገኝ ከ350 የአሜሪካ 
ዶላር የመነሻ ካፒታል በማመቻቸት የራሳቸውን ሥራ 
እንዲጀምሩ ለማስቻል እየተሠራ መሆኑን ገልጸዋል።

በአዲስ አበባ የሥራ ኢንተርፕራይዝና ልማት ቢሮ 
የሥራ ስምሪትና ማስፋፊያ ዳይሬክተር አቶ ሰብሃዲን 
ሡልጣን፤ ቢሮው ከስደት ተመላሾችን መልሶ ለማቋቋም 
በሚከናወኑ ተግባራት ላይ የበኩሉን ሚና እንደሚወጣ 
ተናግረዋል።

የስደት ተመላሾችን መልሶ ለማቋቋም በሚደረገው 
ጥረት፤ አሰልጥኖ የሥራ ዕድል የማመቻቸቱ ጅማሮ 
ተጠናክሮ ይቀጥላል ነው ያሉት።

የጃንቦ የጽዳት አገልግሎት ባለቤትና ሥራ አስኪያጅ 
አቶ ቴዎድሮስ ገብርየ በበኩላቸው፤ድርጅታቸው ከስደት 
ተመላሾችን ከአጋር አካላት ጋራ በመተባበር የሥራ ዕድል 
የማመቻቸት ኃላፊነቱን እየተወጣ መሆኑን ገልጸዋል።

በዕለቱ ለአንድ ሳምንት የሙያ እና ክህሎት ስልጠና 
ወስደው የተመረቁ ወገኖችን ወደሥራ ለማስገባት ዝግጅት 
ማጠናቀቁንም ጠቁመዋል።

የሥራ እድል ከተመቻቸላቸው መካከል ሽቱ መኮንን 
እና አረጋሽ ገብረማሪያም ስልጠናው ለብዙ ሥራ ዓይነቶች 
ለመሳተፍ የሚያስችልና የስራ ተነሳሽነትን የሚፈጥር 
እንደሆነ ተናግረዋል።

ከጽዳት አገልግሎት በተጨማሪ በሌሎች ሙያዎች 
ላይ እንዲሠማሩ ተጨማሪ ዕድሎች እንዲመቻቹላቸው 
መጠየቃቸውን ኢዜአ ዘግቧል። 



ዜና

ከ1ኛው ገጽ  የዞረ

ከ1ኛው ገጽ  የዞረ

ከ1ኛው ገጽ  የዞረ

በጋዜጣው ሪፖርተር

አዲስ አበባ፡- አርቲስት ታሪኩ ብርሃኑ (ባባ) 
በትናትናው ዕለት ከዚህ ዓለም በሞት መለየቱ ተነገረ። 

ወጣቱ የፊልም ባለሙያ ታሪኩ ብርሃኑ ባደረበት 
ህመም ምክንያት በሕክምና ሲረዳ ቆይቶ ከዚህ ዓለም 
በሞት መለየቱ ታውቋል።

አርቲስት ታሪኩ ብርሃኑ ከ40 በላይ በሚሆኑ 
ፊልሞች በመሪ ተዋናይነት እና በተዋናይነት ተሳትፏል።

አርቲስቱ ከተሳተፈባቸው ፊልሞች መካከል 
ላውንደሪ ቦይ፣ 300 ሺህ፣ ፍቅር እና ፌስቡክ፣ 
ኢንጂነሮቹ፣ ሕይወቴ፣ ከቃል በላይ፣ ሕይወትና ሳቅ፣ 
ሀገርሽ ሀገሬ፣ እዮሪካ፣ ከባድ ሚዛን፣ ወፌ ቆመች፣ 
በቁም ካፈቀርሽኝ፣ እንደ ቀልድ፣ እርቅ ይሁን፣ ሞኙ 
ያራዳ ልጅ 4፣ አባት ሀገር እና ወጣት በ97 በምሳሌነት 
ይጠቀሳሉ።

አርቲስት ታሪኩ ብርሃኑ የአንድ ልጅ አባት ነበር።
አርቲስቱ በህይወት እያለ ቃል የገባው የዓይን 

ብሌኑ ለዓይን ባንክ ተሰጥቷል። ከዚሁ ጋር በተያያዘ 
አርቲስቱ በህይወት እያለ የዓይን ባንክ አምባሳደር 
ከመሆኑ በተጨማሪ ከዚህ ዓለም በሞት ሲለይ የዓይን 
ብሌኑን ለባንኩ ለመለገስ ቃል ገብቶ ነበር።

ቃል በገባው መሰረት በቤተሰቦቹ እና በጓደኞቹ 
ቀና ትብብር ቃሉ ተፈፃሚ ሁኗል ሲል የዓይን ባንክ 
አስታውቋል። 

የአርቲስት ታሪኩ የቀብር ሥነሥርዓት በዛሬው 
ዕለት ከቀኑ ዘጠኝ ሰዓት በመንበረ ጸባኦት ቅድስት 
ሥላሴ ካቴድራል እንደሚፈጸም ከወዳጅ ዘመዶቹ 
ያገኘነው መረጃ አመላክቷል። ከቀብር ሥነ-ሥርዓቱ 
በፊትም በብሔራዊ ቴአትር የአስከሬን ሽኝት ሥነ 
ስርዓትም እንደሚደረግ ታውቋል።

የኢትዮጵያ ፕሬስ ድርጅት  ለቤተሰቦቹ፣ ለወዳጅ 
ዘመዶቹና አድናቂዎቹ መጽናናትን ይመኛል። 

አርቲስት ታሪኩ 
ብርሃኑ ( ባባ ) ከዚህ 
ዓለም በሞት ተለየ

ለትግራይ ክልል የሚቀርበው ድጋፍ ተጠናክሮ ቀጥሏል

- 	2398	ተሽከርካሪዎች	ተሠማርተዋል
አዲሱ ገረመው

አዲስ አበባ:- ለትግራይ ክልል በመንግሥትና በአጋር 
አካላት የሚቀርበው ያልተገደበ ሰብዓዊ ድጋፍ ተጠናክሮ 
መቀጠሉን የኢትዮጵያ አደጋ ስጋት ሥራ አመራር 
ኮሚሽን አስታወቀ። ሰብዓዊ ድጋፎቹን ለማድረስ 2398 
ተሽከርካሪዎች መሠማራታቸውም ተጠቁሟል።

የኮሚሽኑ ሕዝብ ግንኙነት ዳይሬክተር 
አቶ ደበበ ዘውዴ ለኢትዮጵያ ፕሬስ ድርጅት 
እንደገለጹት፣ለትግራይ ክልል በመንግሥትና በአጋር 
አካላት ለተረጂዎች የሚቀርበው ድጋፍ ተጠናክሮ 
ቀጥሏል። እስከ ኅዳር 27 ቀን 2015 ዓ.ም ብቻ ለሥራ 

ማስኬጃና ለፕሮግራም ማስፈጸሚያ የሚውል 576 
ሚሊዮን ብር ለሽሬና መቀሌ ተልኳል። 

ሰብዓዊ ድጋፉ ምግብና ምግብ ነክ ያልሆኑ 
እንዲሁም ጥሬ ገንዘብን ያካተተ እንደሆነ የገለጹት 
አቶ ደበበ፣ በክልሉ አልሚ ምግብን ጨምሮ 89ሺህ 
217ነጥብ80 ሜትሪክ ቶን ምግብ መላኩን ጠቅሰዋል። 
ከዚህ ውስጥ በመንግሥት የተጓጓዘው 13ሺህ 686ነጥብ 
ስምንት ሜትሪክ ቶን እንደሆነም አስታውቀዋል።

አንድ ሺህ 222 ነጥብ 76 ሜትሪክ ቶን መድኃኒት፣ 
ሰባት ሺህ 651 ሜትሪክ ቶን ምግብ ነክ ያልሆኑ 
እርዳታዎች፣ እንዲሁም 690 ሺህ 868 ሊትር ነዳጅ ወደ 
ክልሉ መላኩን አቶ ደበበ ገልጸዋል። 

ለሥራ ማስኬጃና ለፕሮግራም ማስፈፀሚያ 
የሚውል 576ሚሊዮን ብር በአየር በረራ ወደ ሽሬና 
መቀሌ መላኩንም ነው ያሳወቁት።

እንደ አቶ ደበበ ገለጻ፣ በሦስቱም ኮሪደሮች ማለትም 
በአፋር አብአላ ኮሪዶር፣ በጎንደር ማይፀብሪ ሽሬና 
በኮምቦልቻ ቆቦ አላማጣ በኩል 23 አጋር አካላት 98 
ሺህ 92 ነጥብ 16 ሜትሪክ ቶን ምግብና ምግብ ነክ 
ያልሆነ የዕርዳታ ቁሳቁስ እንዲሁም 690ሺ 868 ሊትር 
ነዳጅ ማጓጓዝ መቻሉን ተናግረዋል።

ሰብዓዊ ድጋፉን ለማድረግ ሁለት ሺህ 398 
ተሽከርካሪዎች መሠማራታቸውንም አቶ ደበበ 
ገልጸዋል።

መቆፈርና በመሳሰሉት ትልቁን ድርሻ ይወስዳል። እኛም 
የተቋማት አቅም ማጎልበት ዴስክ አለን፤ ይህ ደግሞ 
የክልሎችን አቅም በማጠናከር ስልጠና የሚሰጥ በመሆኑ 
እቅዱን ለማሳካት ትልቅ አቅም ይፈጥራል።  

እንደ ሚኒስትሩ ገለፃ፤ ብዙ ጊዜ ቁፋሮ የሚጀምረውና 
የግንባታ ዕቃዎች የሚገቡት ምርት ከተሰበሰበ በኋላ ነው። 
ይሁንና ሚኒስቴሩ በሩብ ዓመቱ ከዝግጅት ምዕራፍ አልፎ 
400ሺ እስከ 500ሺ ዜጎችን ተጠቃሚ አድርጓል።

የመጠጥ ውሃ እና ኢነርጂ ተደራሽነት ላይ ሚኒስቴሩ 
በትኩረት እየሠራ መሆኑን የገለጹት ሚኒስትሩ፤ ‹‹ሲ አር 
ዋሽ›› የሚባልና ድርቅ የሚያጠቃቸው አካባቢዎች ላይ 

መንግሥት ሃብት በማንቀሳቀስ በትኩረት እየሠራ መሆኑን 
ተናግረዋል። 

በተለይም በምሥራቁ የሀገራችን ክፍል ሱማሌ 
ክልል፣ የተወሰነውን የኦሮሚያ ክልል፣ ደቡብ ምዕራብ 
የተወሰነ ቦታ ላይ ድርቅ የሚያጠቃቸው ቦታዎች ላይ 
ሥራ ተጀምሯል። ለአብነትም ‹‹በሱማሌ ክልል ቶጎጫሌ 
የጀመርነው ውጤታማ ሥራ ነው። ምክንያቱም ረጅም 
ዓመት ጥያቄ የነበረ እና ከፍተኛ ውሃ ችግር የነበረበትና 
ድርቅ የሚጠቃው አካባቢ ነው። ይህን የክልሉ ተቋራጭ  
ጭምር ሥራውን ለራሱ ይዞና አቅም የምንፈጥርበት ነው 
በሚል እሳቤም ቢሠራ ብለን ጀምረን ውጤታማ ሥራ 

ሠርተናል›› ብለዋል።
ቦረና ገልቺት ፕሮጀክት የሚባለው ፕሮጀክት 

በጣም ብዙ ዓመት የቆየና በክልል ደረጃም ሲሞከር 
የቆየና ብዙ ገንዘብ ወጥቶበትም ማኅበረሰቡ ብዙ ቅሬታ 
የፈጠረና ያልተጠቀምንበት ፕሮጀክት ነው ያሉት ዶክተር 
ኢንጅነር ሀብታሙ፤  ይህንንም ሚኒስቴሩ ባለፈው 
ዓመት ያስጀመረው ትልቅ ፕሮጀክት ነው ብለዋል። 
80 ኪሎ ሜትር ጉድጓድ ውሃን አውጥተን ለሕዝቡ 
ማከፋፈል የተቻለበት ሥራ መከናወኑንም ጠቁመዋል። 
በቀጣይም የውሃ እና ኢነርጂ ላይ በትኩረት እንደሚሠራ 
አረጋግጠዋል። 

ስድስት ሚሊዮን...

ኅብረት የሽግግር ፍትሕ የፖሊሲ ማዕቀፍ ጋር 
በተጣጣመ መልኩ የሚፈፀም መሆኑን የፍትሕ 
ሚኒስቴር ሚኒስትር ጌዲዮን ጢሞቲዎስ  (ዶክተር) 
ገልፀዋል። 

በተደረሰው ስምምነት መሠረት ግልፅ እና ተዓማኒ 
የሆነ የሽግግር ፍትሕ ለማስፈን እንደሚሠራ የገለፁት 
ሚኒስትሩ፤ ለዚህም ከያዝነው ወር ጀምሮ ሰፊ የሆኑ 
ሥራዎች ሁሉንም አካላት ባሳተፈ መልኩ እንደሚሠራ 
ነው የገለጹት።

ሁሉም ባለድርሻ አካላት ሃሳባቸው በሚሰማበት 
እና ወደ ሽግግር ፍትሕ ለሚደረገው ሂደት የበኩላቸውን 
ተሳትፎ በሚያደርጉበት ሁኔታ በሚያረጋግጥ መልኩ 
ተዓማኒነት ያለውና ሁሉን አቀፍ ተጠያቂነት እንዲሰፍን 
ይሠራል ብለዋል።

በአጠቃላይ በደህንነት ዙሪያ የተካሄዱ ስብሰባዎችን 
በማጠናከር ማጠናቀቅ እንደተቻለ በማንሳትም፤ 
ፖለቲካዊ ጉዳዮች ላይ ያሉትን አከራካሪ ነገሮች 

በስምምነቱ የተቀመጡ ድንጋጌዎች ግልፅ በሆነ መንገድ 
አጥብቀው እንደሚያትቱት በኢፌዴሪ ሕግ መንግሥት 
በሚያዘው መልኩ የሚፈፀም መሆኑን ጠቁመዋል።   

የፕሪቶሪያውም ሆነ የናይሮቢው ስምምነት ላይ 
ተጨባጭ ለውጥ የተመዘገበበት መሆኑን የጠቆሙት 
ዶክተር ጌዲዮን፤ በናይሮቢ የኢትዮጵያ ከፍተኛ 
አመራሮች እና ወታደራዊ አዛዦች በሰላም ስምምነቱ 
አተገባበር ላይ ያተኮሩ ስብሰባዎች አካሂደው በስኬት 
መጠናቀቃቸውን አንስተዋል።

በተመሳሳይ በትግራይ ክልል በምትገኘው የሽሬ 
ከተማ በሁለቱም ወገን ባሉ ወታደራዊና የደህንነት 
አመራሮች መካከል ቀጥሎ የተካሄደው የሰላም 
ስምምነቱ አተገባበር ላይ ያተኮረ ስብሰባ በስኬት 
መጠናቀቁን በማስረዳት፤ በፕሪቶሪያ እና በናይሮቢ 
የተደረጉት ስምምነቶች በቅርቡም በሽሬ የተካሄዱ 
ውይይቶች በስኬት በመጠናቀቃቸው ለተጨማሪ ሥራ 
የሚያነሳሱና ተስፋ ሰጪ መሆናቸውን ተናግረዋል።

ወዳጆችና አጋር ሀገራት የሰላም ስምምነቱን 
በመደገፍ ሚናቸውን ሊወጡ እንደሚገባ ያስታወሱት 
የፍትሕ ሚኒስትሩ፤ በውይይቱ ሁለቱም ወገኖች 
እንዲገፉና ስምምነት ላይ እንዲደርሱ ጉዳዩን ከእልባት 
ላይ ለማድረስ እንዲሁም እርቅ እና መረጋጋት እንዲመጣ 
የሀገራት ሚና አስተዋፅዖ እንደነበረው አንስተዋል።

የብልፅግና ፓርቲ በሰላም ስምምነቱ ላይ ያለው 
ቁርጠኝነት አስፈላጊ መሆኑን በማንሳትም በፓርቲው 
ይህን መሰል ቁርጠኝነት እና ግንዛቤ እስካለ ድረስ 
ምንም እንኳን እንቅፋቶች እና ተግዳሮቶች ሊኖሩ 
ቢችሉም በስኬት ማጠናቀቅ እንችላለን ሲሉ ገልፀዋል።

በተመሳሳይ የፖለቲካ ችግሮች ላይ እልባት 
ለመስጠት ሀገራዊ ምክክር አስፈላጊ መሆኑን ያነሱት 
ዶክተር ጌዲዮን፣ በአካታች ሁሉን አቀፍ ሀገራዊ 
ምክክር የዓለም አቀፉ ማኅበረሰብ ድጋፍ አስፈላጊ 
በመሆኑ ዓለም አቀፉ ማኅበረሰብ ድጋፍ እንዲያደርግ 
ጠይቀዋል። 

የሰላም ስምምነቱን...

አስቸጋሪ ሁኔታ መሰከሰቱን የገለጹት አቶ ዘመድኩን፤ 
በመሆኑም ሰው ሠራሽና ተፈጥሯዊ አደጋዎች 
መፈራረቃቸው ሁኔታዎችን ፈታኝ አድርገውታል ብለዋል።

በአሁኑ ወቅት ወንጂ ወደ ሥራ የተመለሰ ሲሆን፤ 
ኦሞ አካባቢ ያሉትም በጥቂት ቀናት ውስጥ ወደ ስኳር 
ማምረት ይገባሉ። ሌሎችም ምርት ማምረት የሚጀምሩ 
በመሆናቸው በበጋው ወራት የስኳር እጥረት በከፍተኛ 
ደረጃ የሚቀንሱ ሲሆን፤ ጊዜያዊ መፍትሔ እንደሚሆኑ 
ታምኖባቸዋል ብለዋል። 

በአሁኑ ወቅት በሀገር ውስጥ ምርት ብቻ የዜጎችን 
ፍላጎት መሸፈን ባለመቻሉን 110 ሚሊዮን 400 ሺ ዶላር 
ወጪ በማድረግ ሁለት ሚሊዮን ኩንታል ስኳር ግዥ 
የተፈጸመ  በመሆኑ በሀገሪቱ ያለውን የስኳር እጥረት 
በከፍተኛ ደረጃ ያቃልላል። ተቋሙ የሪፎርም ሥራዎችን 
በጥልቀት በማከናወኑም በቀጣይ ተስፋ ሰጪ ሁኔታዎች 
መኖራቸውንም አስረድተዋል።

በዘላቂነት  ችግሩን ለማቃለል ደግሞ ፋብሪካዎች 
ተጠናቀው በአቅማቸው ለማምረት ምን ያስፈልጋቸዋል፤ 
ያሉበትስ ደረጃ ምን ይመስላል፤ ነባሮቹ  ፋብሪካዎች ወደ 
ሙሉ አቅም ለመመለስ ምን ይጠበቅባቸዋል የሚለውን 
የሚያሳይ ‹‹ስትራቴጂክ ፕላን›› ተዘጋጅቶ በሥራ አመራር 
ቦርድ ፀድቋል። ፋብሪካዎችም በየራሳቸው ሁኔታ 
አጽድቀውታል። ‹‹በስትራቴጂክ ፕላኑ መሰረትም 2020 
ዓ.ም ከውጭ ሀገር ስኳር ማምጣት እናቆማለን ብለን 
እናስባለን፤ ለዚያም እየሠራን ነው ብለዋል››። 

እንደ አቶ ዘመድኩን ማብራሪያ፤ ቀደም ሲል 
በነበረው አሠራር በተገቢው መንገድ ባለመከናወኑ 
ሀገሪቱ ተጎድታለች። የአዋጭነት ጥናት ሲካሄድ ጥልቀት 
አልነበረውም፤  የገንዘብ ምንጩም በሚገባ አልታየም። 
ሀገሪቱ ለአገዳ ልማት ተስማሚ አፈር፣ በቂ ውሃ እና አየር 
አላት ከሚል ጥቅል መነሻ የተነሳ እንጂ ኢኮኖሚያዊ 
ገጽታው በደንብ ትንተና አልተደረገበትም ነበር። 

ስኳር ፋብሪካ በጣም ሰፊ በመሆኑ ኢትዮጵያ ስኳር 
ኢንዱስትሪውን ሙሉ ለሙሉ የሚሠራ የለም። በሌላው 
ዓለም መስኖ መሠረተ ልማት፣ ፋብሪካ ዝርጋታው፣ አገዳ 
ልማትና የመሳሰሉት በተለያየ ባለድርሻ አካላት የሚከናወን 
ሲሆን፤ በኢትዮጵያ ግን እነዚህ ሥራዎች በአንድ ተቋም 
ብቻ እንዲከናወኑ መወሰኑም አግባብ አልነበረም ብለዋል።

 ሥራውን ለመሥራትና የሀገር ውስጥ አቅምን ለማሳደግ 
በሚል እሳቤ ለሜቴክ በርከት ያሉ ተግባራትን ጠቅልሎ 
መያዙ ተቋሙንና ሀገሪቱን ጎድቷል። ይህም በቢሊዮን 
የሚቆጠር የገንዘብ ኪሣራ አድርሷል፤ በኅብረተሰቡም ላይ 
ሥነ-ልቦናዊ ጉዳት ፈጥሯል። ስህተቱም ተራ የባለሙያ 
ስህተት ሳይሆን ፖለቲካዊና የፖሊሲ አቅጣጫ የነበረ ነው 
ብለዋል።

ከለውጡ ወዲህ በዘርፉ ላይ የነበሩትን ችግሮች 
ለማቃለል ከፍተኛ ርብርብ እየተደረገ ነው ያሉት ምክትል 
ዋና ስራ አስፈፃሚው፤ ከ2008 ዓ.ም ጀምሮ ፕሮጀክቶችን 

በሕጋዊ አግባብ መምራት በሚለው ላይ ጠንካራ አቋም 
በመያዙ ቀደም ሲል የነበሩ ህፀፆች እየተስተካከሉ 
ነው። የፕሮጀክቶች ተቆጣጣሪ፣ አሠሪ፣ ኮንትራክተርና 
አማካሪ በመናበብ የሚሠሩ ሲሆን፤ ቀደም ሲል ለነበረው 
ደመነፍሳዊ አካሄድ እልባት እየተበጀ መሆኑን ጠቁመዋል።

ከ2003 ዓ.ም ጀምሮ ባለሙያዎች ተገቢ ባልሆኑ 
ግምገማዎች ተቋሙን እንዲለቁና ኢንዱስትሪው የተጎዳ 
በመሆኑ ሥራው ወደ ባለሙያዎች የመመለስ ሥራ 
ተከናውኗል። ፋብሪካዎችንና የአገዳ ልማትን በማጣጣም 
መሥራት ተጀምሯል። በለስ እና ኦሞ ኩራዝ አካባቢ እጅግ 
ፈታኝ ችግሮች የነበሩ ሲሆን በአሁኑ ወቅት መፍትሔ 
አግኝተዋል። ለዓመታት የተቋሙ ሂሳብ ያልተዘጋና 
ዝርክርክ አሠራር ውስጥ የቆየ ሲሆን ከ2003 ዓ.ም ጀምሮ 
የመዝጋትና የማስተካከል ሥራ ተከናውኗል፤ ብክነትን 
የሚያስቀሩ አሠራሮችም ተተግብረዋል፤ ውጤታማም 
ሆነዋል ብለዋል።

በ2020ዓ.ም የስኳር...

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

ይህን ዘመን የተረዱና በዘመኑ የፖለቲካ አስተሳሰብ የተቃኙ ፖለቲከኞች በየትኛውም ሁኔታ ከግጭት 
ማትረፍን የፖለቲካ ስትራቴጂ አድርገው ይሄዳሉ ማለት የሚታሰብ አይደለም። 

እንኳን በዚህ ዘመን (ተነጋግሮ ችግሮችን መፍታት ዓለም አቀፍ ባህል በሆነበት ጊዜ) ቀርቶ በቀደሙት 
ዘመናትም በተፋለሰና በተዛባ የአስተሳሰብ ስሌት ከግጭቶች ተጠቃሚ ለመሆን የሞከሩ ግለሰቦች/ቡድኖች 
ሀገራቸውንና ሕዝባቸውን በታሪክ ለሚጠቀሱ ችግሮች አሳልፈው ከመስጠት ባለፈ ያተረፉት ነገር የለም። 

እነሱን የተኩት ትውልዶችም ቢሆኑ፣ አባቶቻቸው ሀገርና ሕዝብን ካስከፈሉት ከፍ ያለ ዋጋ በመማር 
በተቻላቸው ሁሉ  ችግሮችን በሰለጠነ መንገድ በውይይት በመፍታት የተሻለች ሀገር መፍጠር ችለዋል። ይህንንም 
አስተሳሰብ ቀጣይነት ላለው የሀገር እድገት ትልቅ አቅም አድርገው ለትውልዶች አስተላልፈዋል።

በኛ ሀገርም ቢሆን የዚህን አስተሳሰብ/የሰለጠነ አስተሳሰብ/ መሠረት ለመጣል ላለፉት ስድስት አስርተ 
ዓመታት በዘመኑ የነበሩ ትውልዶች ብዙ መስዋዕትነት ለመክፈል ተገደዋል። በሂደቱ የከፈሉትን ያህል ፍሬ 
ማፍራት ባይቻላቸውም፣ እየታየ ያለው ተስፋ ግን እንዳይደበዝዝና እንዳይጨለም በሚደረገው ትግል ውስጥ 
ዛሬም ድረስ ትውልዶችን ዋጋ እያስከፈለ ይገኛል።

ምክንያቱም፣ የሕዝብን የለውጥ መሻት ለግል/የቡድን ፍላጎት ለማስገዛት የሚፈልጉ ኃይሎች በሀገሪቱ የለውጥ 
ንቅናቄዎች በተፈጠሩ ቁጥር የግጭት አጀንዳዎችን በመፍጠርና ግጭቶችን በማቀጣጠል ለውጡ በተጀመረበት 
ፍጥነት እንዳይጓዝ ከማድረግ ጀምሮ እንዲሰነካከል ብዙ ሲጥሩ ተስተውሏል፤ አሁንም እየተስተዋለ ነው። 

ለዚህ እኩይ ተግባራቸው ደግሞ በአንድ በኩል አዳዲስ የታሪክ ትርክቶችን በመፍጠርና የግጭት 
ምንጭ እንዲሆኑ በማድረግ፤ በሌላ በኩል ደግሞ አጠቃላይ የሆነውን የለውጥ መንፈስ የሚያጠለሹ ጥቋቁር 

ሕዝቡ በተስፋው የሚቆምሩትን በቃ 
ሊላቸው ይገባል!

ፕሮፖጋንዳዎችን በተደራጀና በተጠናከረ መንገድ  በስፋት በማሰራጨት  ሕዝቡ ከተስፋው  እንዲጣላ በስፋት 
ይንቀሳቀሳሉ።

ይህ የሕዝብን የተስፋ መንፈስ በማጨለም ነገዎች ላይ ተስፋ ቢስ እንዲሆን የሚደረገው የእነዚህ ኃይሎች 
ጥረት፤ ሃገርን እንደ ሃገር ገድሎ ከመቅበር በሻገር፤ዜጎች ነገዎቻቸውን በተስፋ እንዳይጠብቁ በማድረግ 
ለነገዎቻቸው ተስፋ እንዳይኖራቸው  ያደርጋቸዋል።

ዛሬም ቢሆን/ከ2010 ዓ.ም ጀምሮ በብዙ ተስፋና መስዋዕትነት እንደሀገር የተጀመረውን ለውጥ ለመቀልበስና 
ሕዝባችንን  ወደ ትናንት የጭቆናና እንግልት ሕይወቱ ለመመለስ የሚደረገው የተቀናጀ ጥረት የዚሁ እውነታ 
መገለጫ ነው ። መልኩና አሰላለፉ ይለያይ እንጂ የዚህ እንቅስቃሴ ዋናው ዓላማ ሕዝቡን አምጦ ከወለደው 
ተስፋው ጋር የሚያራርቅ እኩይ ተልዕኮ ነው።

ዛሬም ድረስ ሕዝብን በሕዝብ ላይ ከማነሳሳት ጀምሮ ዜጎች የተረጋጋ ስነ ልቦና እንዳይኖራቸው ለማድረግ 
የሚደረገው  በሁከትና በግጭቶች  የታጀበ ማኅበራዊ ቀውስ የመፍጠር  እኩይ ተግባር ደግሞ የዚህ ተጨባጭ 
እውነታ ማሳያ ነው። 

ይሁን እንጂ የእነዚህ ግለሰቦች እና ቡድኖች ፍላጎት የቱንም ያህል ቀለም ተቀብቶ አደባባዮችን ቢሞላና 
ቢተርፍ፣ በተግባር ግን የየትኛውንም የኅብረተሰብ ክፍል የመጥቀም ተልዕኮ ያለው ሳይሆን እንደ ሀገር በሕዝቦች 
የመነገድ ቁማር አንድ አካል ነውና ይሄንኑ መገንዘቡ በእጅጉ አስፈላጊም፤ ተገቢም ነው፡፡

የእነዚህ ኃይሎች ቁማርም ሀገር እና ሕዝብን አስይዞ እንዲሁም የሃገርና የሕዝብን ተስፋ አስይዞ የሚቆመር 
የመሆኑ እውነታ የእኩይ ምግባራቸው የአደገኝነት ማሳያ ከመሆን ባለፈ፤ የቆማሪዎቹን ሕሊና ቢስነት በተጨባጭ 
ማሳየት የሚችል  የአደባባይ ሚስጥር  ነው። 

ይህ  የሃገርንና የሕዝብን ተስፋ አስይዞ የሚካሄድ የአደባባይ ቁማር አደጋው የትኛውንም ዜጋ የሚነካና በዜጎች 
ነገዎች ላይ የተደቀነ ነው፡፡ በመሆኑም የእነዚህን ኃይሎች የዜጎችን ተስፋ የመንጠቅ ቁመራ በደቀነው አደጋ ልክ 
መገንዘብ ብቻ ሳይሆን፤ ለጉዳዩ ተገቢው ትኩረት ሊሰጠው ይገባል። እያንዳንዱ ዜጋም ይህንኑ እውነት በአግባቡ 
ተረድቶ በተስፋው የሚቆምሩትን በቃችሁ ሊላቸው ይገባል። 

ምክንያቱም ይህን አለማድረጉ ከራሱ አልፎ ለልጆቹና ለልጅ ልጆቹ የተሻለች ሀገር ፈጥሮ ለማስረከብ ያለውን 
ሕልም የሚያጨናግፍበት በመሆኑ ነው፡፡ ስለዚህ ይሄንን ሕልሙን የሚያጨነግፍበትን ጉዳይ ተገንዝቦ እነዚህን 
ኃይሎች እኩይ ጉዞ ለማክሰም ፈጥኖ ሊንቀሳቀስ ይገባል። ሊበቃ የሚገባውን ነገር ከፍ ባለ ድምጽ በቃ ሊል 
ይገባል። ለዚህ ደግሞ ጊዜው አልረፈደም!

ልንወስደው የሚገባን መጥፎ አጋጣሚን ለመልካም 
የመጠቀም ልምድ  

ክብረ ነገሥት

ኢትዮጵያ ከብዙ ሀገራት መፈጠራቸው እና 
መኖራቸው ከነአካቴው ሳይታወቅ በፊት ያልተጻፈ ሕገ 
መንግሥት፣የሙዚቃ ኖታ ፣ ቅራት( የመጀመሪያው 
የኢትዮጵያ ፖሊስ)ወዘተ ነበሯት። የስልጣኔ መንገዶች 
ለዓለም ሕዝብ በተሞክሮነትም አበርክታለች። የተለያዩ 
ማኅበራዊ፣ ፖለቲካዊ፣ ኢኮኖሚያዊ ፣ ሃይማኖታዊ ወዘተ 
ተሞክሮዎችን ከተለያዩ ሀገራት ማምጣቷም እሙን ነው። 
ለአብነት ያህል በበጅሮንድ ተክለሐዋሪያት ተክለማሪያም 
አማካኝነት የተጻፈው የ1923ቱ የመጀመሪያው የኢትዮጵያ 
ዘመናዊ ሕገ መንግሥት የተወሰደው ከጃፓን ነበር።

አሁን እየተከተልነው ያለነውም የመንግሥት አወቃቀር 
(forms of government) ማለትም ( structure of the 
state) አንዱ ፌዴራሊዝም አካል ምንጩ ሌሎች ሀገራት 
ናቸው። ኦዲቲንግ ሲስተም፣ ሁሉን አካታች ዘመናዊ 
ትምህርት ወዘተ እያልን የምንጠቀምባቸው አሠራሮችም 
የኢትዮጵያ ሳይሆኑ ሌሎች ሀገራት ሲጠቀሙባቸው 
የቆዩባቸው አሠራሮች ናቸው። እናም ኢትዮጵያ ከሌሎች 
መልካም ነገሮችን ወስዳለች ተጠቅማለችም። እነኝህን 
ለአብነት አነሳሁ እንጂ ኢትዮጵያ  ሀገረ መንግሥቷን 
በጸና መሠረት ላይ ለማስቀመጥ እጅግ በርካታ የዓለም 
ተሞክሮዎችን ከጥንት ጀምሮ እስከዛሬ ድረስ እየወሰደች 
ትገኛለች። 

ኢትዮጵያ የጸና አገረ መንግሥት ለመመሥረት አጋዥ 
የሆኑ የተለያዩ ተሞክሮዎችን ከተለያዩ አጋራት መውሰዷን 
የታሪክ ድርሳናት ያመለክታሉ። 

ይሁንና  እስከዛሬ ኢትዮጵያ ከሌሎች ሀገራት 
መውሰድ ያልቻለችው አንድ ጥሩ ልምድ አለ። ይህም 
መጥፎ አጋጣሚን ለመልካም የመጠቀም በጎ ልምድ 
ነው። ለአብነት ዛሬ በዚህ ጽሑፍ የምንዳስሰው በቅርብ 
ያሳለፍነውን ጦርነት ለመልካም አጋጣሚ መጠቀም 
ያለመቻላችንን ሁነት ነው። 

በርካታ ሀገራት የመከራ ጊዜያቸውን አይተውና 
መርምረው ወደ መልካም አጋጣሚ ለመቀየር ይሞክራሉ። 
አድርገውም ያሳዩ ጥቂት አይደሉም።  

ጦርነት አውዳሚ የተሳሳተ ትርክትን ለተከታይ 
ትውልድ የሚያወርስ እንደሆነ ማንም ይረዳዋል። ይህንን 
ማወቅ ብቻ ግን እንደማያሻግር ይታመናል። ምክንያቱም 
በወቅቱ የነበሩት መጥፎ አጋጣሚዎች መታረም 
አለባቸው። ወደ ጥሩ አጋጣሚ መቀየርም ይገባቸዋል። 

ነገር ግን እንደ ሀገር እስከአሁን ድረስ የነበረው ጦርነትን 
ስላሸነፍን ብቻ በጦርነቱ በተገኘው ድል እየፎከሩ እና 
እየሸለለ መኖር ነው። 

አጉል በጀግነንት መኮፈስ ደግሞ ምን ላይ 
እንደሚያደርሰን ከቀደመው ታሪካችን መማር 
እንችላለን። ከቅርቡ እንኳን ብንጀምር ኃይለ ሥላሴን 
ጣሊያን ሳይጥላቸው ደርግ ነው ያስወገዳቸው፤ ደርግን 
ደግሞ ሌሎች ሀገራት ሳይፈትኑት ኢሕአዴግ አሸንፎት 
ዓመታትን ገዛ።  አሁን ደግሞ ኢሕአዴግ ወድቆ ብልጽግና 
ቦታውን ተረከበ። ይህም ሆኖ ሰላም የሚባል ነገር ሳይታይ 
ዓመታት ተቆጥረዋል። 

ጦርነቱ መልካም አጋጣሚዎችን ሳይሆን መከራን 
ብቻ ይዞ ተጉዟል። ታዲያ በዚህ መልኩ እስከመጨረሻ 
እንቀጥል ወይ የሚለው ሊያሳስበን ይገባል። ለዚህም 
ሌሎች ሀገራት የጦርነት መጥፎ ገጽታን እንዴት ወደ 
መልካም ቀየሩት የሚለውን ማየትና ለእኛ መጠቀም 
ያስፈልገናል። ለምሳሌ፡- አሜሪካን ብናነሳ ለዚህ የበቃችው 
ዝም ብላ አይደለም። ጸረ ቅኝ ገዥ ትግል አድርጋ 
ከፈተናው በኋላ የተጋረጠባትን የእርስ በእርስ ጦርነት 
በማስቆም ነው። ዕልቂት እና ኪሳራዋን አውቃም ወደፊት 
ያለው ይብሳል በሚል ኪሳራዋን ሊተካ በሚችል መልኩ 
መንቀሳቀስ ላይ አተኮረች። መልካም አጋጣሚዎችን ብቻ 
አሰፋችና ተገበረች። በዚህም አሁን ኃያል ነሽ እንድንላት 
አደረገች።  

ዛሬ ላይ በዓለማችን በኢኮኖሚያዊ እድገቷ በግንባር 
ቀደምትነት የምትጠቀሰው ቻይናንም ብናነሳ ብዙ 
የመከራ ጊዜያቶቿን መጥቀስ እንችላለን። አንዱ በ1920 
መጀመሪያ የዙ ሥርወ መንግሥት ከጣሉ በኋላ የነበረው 
የከፋ የእርስ በእርስ ጦርነት ነው። ይህም በኬምቲ እና 
ኮሚኒስት ፓርቲ መካከል የሆነው ነው። 

በዚህ ጦርነት ውስጥ እንደኛ ሀገር ሁሉ የውጭ 
ኃይሎች እጅ እጅጉን አደገኛ ነበር። ነገር ግን ያሳለፉትን 
የእርስ በእርስ ጦርነት ጉዳት በደንብ ለክተውታልና 
ዳግመኛ እንዳይደግሱት ተስማሙበት። ይህ ሁኔታ 
መምህራቸው መሆን እንዳለበት አመኑበት። ስለዚህም 
መልካም አጋጣሚ አድርገውት የዛሬዋን ቻይና ገነቡ። 

ጀርመንም እንዲሁ ይህ ታሪክ ያላት ናት። 
በአንደኛው እና በሁለተኛው የዓለም ጦርነት የደረሰባት 
ሰቆቃ በቃላት ለመግለጽ የሚያስችግር ነው። ነገር ግን 
ከገቡበት ችግር ለመውጣት የገቡበትን ችግር እንደ 
መልካም አጋጣሚ አይተውታል። የሆነውን ነገር ዳግመኛ 

ሊያዩትም አልፈለጉም። ለዚህ ደግሞ ምን መልካም 
ነገሮች ነበሩን በሚል ተነስተው ስህተታቸውን አርመው 
የዛሬዪቱን ጀርመን አሳይተዋል። የወደፊቷ ጀርመን ምን 
ትሆናለች የሚለውን ጭምር እየሠሩበት ነው። እናም 
እነዚህ አገራት ጦርነት ወደፊት መራመድን ብቻ ሳይሆን 
ያለን ጭምር እንደሚቀማ አውቀዋል፤ ከዚያም አልፈው 
እውቀታቸውን በመልካም አጋጣሚ ተርጉመውታል። 
እኛስ ከተባለ መልሱን ሁላችንም እናውቀዋለን። 

እኛ ግን ከመጥፎው አጋጣሚ ወደ ጥሩ አጋጣሚ 
መቀየር ከተሳነን ሰነባብተናል። ብቃት እያላት፣ ከሌሎችም 
በርካታ ልምዶችን መውሰድ የምትችልና እስካሁንም 
የወሰደች ሃገር ሆና ሳለ ለምን እንዲህ ዓይነቱን ምርጥና 
ሀገርን የሚያሻግር ተሞክሮ መውሰድ እንደተሳናት ግራ 
ያጋባል። በዚህ ረገድ ላለው ችግር አንደኛው ምክንያት 
ግን ስግብግብነትና የማያበራው የስልጣን ሽሚያ እንደሆነ 
ይታመናል። 

   ያም ሆኖ አንዳንድ በጎ ጅምሮች አሉ። ለአብነት 
የውጪ ኃይሎች እኛን ለመብላት ባሰፈሰፉበት ወቅት 
ሀገርን የሚያስከብር ተግባር ተከናውኗል። ይህም 
የእርስ በእርስ ጦርነቱን እንዲያበቃ ያደረገው ስምምነት 
እንዲፈጠር አስችሏል። ራስን ማስማማት ከተቻለ ጠላት 
በምንም መልኩ መግባት እንደማይችልም አመላክቷል። 
ከዚያ ባሻገርም የውጪ ኃይሎች እኛን ወደማዘዙ 
ሊያቀርባቸው የሚችለው ድህነታችን ሲሆን፤ እርሱንም 
ከምድረ ገጽ ለማጥፋት በርካታ ተግባራት እየተከናወኑ 
ናቸው። ለዚህም በብዙ ለውጥ ውስጥ ያለው የስንዴ 
ምርት ጉዳይ ጥሩ ማሳያ ነው። አሁን እንደበፊቱ 
ልስጣችሁ ሳይሆን እንስጣችሁ ልንል የምንችልበት ሁኔታ 
ላይ ደርሰናል። 

ሌላው ራስን በምግብ ለመቻል የጀመርነው የሌማት 
ፕሮጀክት ሲሆን፤ ገበሬው ተርፎት ፤ ነጋዴው ሞቆት፤ 
ቤተሰቡ ከጓሮው ቆርጦት ሁሉም ደስታና ፌሽታ 
የሚያደርግበት ጊዜ ላይ ያቆመናል። 

በዚህ ላይ በጦርነቱ ያየነውን መከራ መልካም 
አጋጣሚን ለመፍጠር እንደመነሻ ከተጠቀምንበት፣ 
መንግስትም የጀመረውን መልካም ጅማሮ አጠናክሮ 
ካስቀጠለ፣ ሕዝቡም መጥፎውን ሳይሆን መልካሙን 
እየመረጠ ወደፊት መጓዝ ከቻለ ሰላም የሰፈነባትና 
የዕድገትና ብልጽግና ተስፋ የሚታይባት የተሻለች 
ኢትዮጵያን የምንመለከትበት ጊዜ ሩቅ አይሆንም።

ትዝብት/ ማረፊያ 

ፋሽን   
ስፖርት እና መዝናኛ

ይበል ካሳ

 በአገራችን የአልባሳት ፋሽን አልፎ አልፎ  በመድረክ 
ለዕይታና ለግዢ ይቀርባል፡፡በተለይ በብዛት ሃይማኖታዊና 
ባህላዊ በዓላት ሊከበሩ ጥቂት ቀናት ሲቀራቸው የፋሽን 
አልበሳት ዐውደ ርዕዮች ይጐመራሉ ፡፡ በገበያ ቦታዎችም 
በልዩ ልዩ ዲዛይን የሚሠሩ ባህላዊ አልባሳት ሽያጭ 
ይደራል፡፡እንደ አዲስ አበባ በመሳሰሉ ከተሞች የፋሽን 
አልባሳት ዐውደ ርዕይና ባህላዊ አልባሳት ገበያ የሚደራው 
በበዓላት አቅራቢያ ነው፡፡ ኤግዚቢሽን ማዕከል እንኳ 
ገበያው ለጎብኚዎች በብዛት ክፍት የሚሆነው በዓላት 
በሚቃረቡበት ሳምንት ነው፡፡ በያዝነው ዓመት መስቀል 
አደባባይ በሚገኘው የኦሮሞ የባህል ማዕከል የባህላዊ 
አልበሳት ፋሽን ዐውደ ርዕይ የኢሬቻ በዓል ዋዜማን 
ተንተርሶ ለጎብኚዎች ክፍት መሆኑና መታየቱ ይታወሳል።

ይህ የባህላዊ አልባሳት ፋሽን ዐውደ ርዕይ ከተካሄደ 
ከወር በኋላ ደግሞ ከጥቅምት 25 እስከ ጥቅምት 28 ቀን 
2015 ዓ.ም  የአፍሪካ የጨርቃ ጨርቅና የአልባሳት ፋሽን 
ዐውደ ርዕይ በአዲስ አበባ ስካይ ላይት ሆቴል  ተካሂዶ 
ነበር።በዚህ  8ኛው የአፍሪካ ሶርሲንግና የፋሽን ሳምንት 
ዓለም አቀፍ ዐውደ ርዕይም ከ30 በላይ አገራት የተሳተፉበት 
ነበር፡፡ የአፍሪካ መዲና በሆነችው አዲስ አበባ በተካሄደው 
በዚህ የፋሽን አልባሳትና ጨርቃ ጨርቅ ዐውደ ርዕይ  ብዙ 
የአፍሪካ አገሮች ባህላዊ አልባሳቶቻቸውን እና ፋሽናቸውን 
ከማሳየት በተጨማሪም የኢትዮጵያን አልባሳት በማየትም 
ተደምመዋል።ዲፕሎማቶች ጭምር ይህን የአልባሳትና 
የጨርቃ ጨርቅ ዐውደ ርዕይ እንደጎበኙ መታዘብ 
ተችሏል፡፡

ይህ የፋሽን ዐውደ ርዕይ መከፈቱ ዓለም አቀፍ 
ተቋማት በኢትዮጵያ በዘርፉ ለመስራት ያለውን ሰፊ ዕድል 
እንዲገነዘቡ የሚያደርግ እና ለአገር ውስጥ አምራቾችም  
ሰፊ የገበያ ዕድል የሚፈጥር መሆኑን የኢንድስትሪ  
ሚኒስቴር ሚኒስትር አቶ መላኩ አለበል በመክፈቻው ስነ 
ሥርዓት ላይ ተናግረው ነበር ።

ዐውደ ርዕዩ ለአልባሳት እና ጨርቃ ጨርቅ 
ኢንዱስትሪዎች ትልቅ የምሥራች መሆኑን የተናገሩት 

አቶ መላኩ አለበል፤ በኮቪድ እና በሀገር ውስጥ የሰላም 
እጦት ምክንያት ከእነዚህ የኢንዱስትሪ ፓርኮች 
ማግኘት የሚገባውን ጥቅም ማግኘት ሳይቻል መቆየቱን 
ጠቁመዋል። የፋሽን አልባሳት ዐውደ ርዕይ የኢንዱስትሪ 
ፓርኮች ተገቢውን ጥቅም እንዲያገኙና ኢትዮጵያን 
ለማስተዋወቅ እንደሚያግዝም ነበር ሚኒስትሩ 
የተናገሩት።  የቱሪዝም ሚኒስቴር ሚኒስትር ወይዘሮ 
ናሲሴ ጫሊ በበኩላቸው በወቅቱ  ዐውደ ርዕዩ ሲከፈት 
እንደተናገሩት፣ በእንግዳ ተቀባይነቷ የምትታወቀው 
ኢትዮጵያ ይህንን ዓይነት የፋሽን ዐውደ ርዕይ በማዘጋጀቷ 
በቱሪዝም ዘርፍ  ያላትን እምቅ አቅም ለመጠቀም 
ያስችላታል ።

 ይህን መሰል ዓለም አቀፍ የፋሽንና የአልባሳት ዐውደ 
ርዕይ ከኮቪድ በኋላ ሲዘጋጅ በአገራችን የመጀመሪያው 
ነው ፡፡ቀደም ባሉት ዓመታት የኮረና ወረርሽኝን ተከትሎ 
በመጡት ተግዳሮቶች በንግዱ ዙሪያ ተፅዕኖ ፈጥረው 

እንደነበር ይታወሳል፡፡በንግድ ሰንሰለቶችና አቅርቦቶች 
ላይ ካደረሱት ችግር  መካከልም በተለይም በአልባሳት እና 
ጨርቃ ጨርቅ እንዲሁም በቆዳው ዘርፍ ተፅዕኖ ማሳደሩ 
የሚታወስ ነው።  

 ለአራት ቀናት የቆየው የአልባሳት ፋሽን ዐውደ ርዕዩ 
ከ30 አገራት የተውጣጡ 200 ዓለም አቀፍ የጨርቃ 
ጨርቅና አልባሳት አምራቾችና ላኪዎች ምርቶቻቸውን 
አሳይተውበታል፡፡ በተጨማሪም ከ50 አገራት የመጡ 
ከ6ሺ በላይ ዲዛይነሮች እና ገዢዎች ተሳትፈውበት ነበር። 
በውጭ አገር መገናኛ ብዙሃንም ሠፊ ሽፋን የተሰጠው 
የፋሽን ዐውደ ርዕይ ነው።

በዚህ ከብዙ አገራት የመጡ አምራቾች እና 
ዲዛይነሮች በተሳተፉበት የአልባሳትና የጨርቃ ጨርቅ 
የፋሽን ዐውደ ርዕይ የኢትዮጵያን ባህላዊ አልባሳቶች 
ለውጭ ጎብኚዎች ለማሳየት ምቹ አጋጣሚ ነበር ማለት 
ይቻላል፡፡ ይህም በኢትዮጵያ ለረጅም ጊዜ የቆዩ ከጥጥ 

የሚዘጋጁ  ጋቢዎች፣ ነጠላዎች፣ ኩታ እና ቀሚሶች በፋሽን 
መልክ ለጎብኚዎች መታየታቸው አገራችንን ከአልባሳት 
ፋሽኑ አልፎ የማይዳሰሱ ቅርሶቿ ድምቀት እና የቱሪዝም 
አቅሟን ለማሳደግ የሚያስችል ነው። 

የአልባሳትና የጨርቃ ጨርቅ የፋሽን ዐውደ ርዕዩ 
አፍሪካ ከዓለም አቀፍ የአልባሳት ኢንዱስትሪ ተዋናዮች 
ጋር ልምድን እንድትጋራ የገበያ ዕድልም እንድታመቻች 
ከማድረጉ በተጨማሪ የረጅም ጊዜ ግንኙነትንም 
እንድትፈጥር የሚያመቻች እና በዘርፉም ላይ ውሳኔ 
ሰጪ አባል ለመሆን የሚያስችል ነው፡፡የአፍሪካ ፋሽንና 
ኢንዱስትሪዎች ከኢንቨስተሮች  ከጅምላ ሻጮችና 
ቸርቻሪዎች ጋር እንዲገናኙም ያስቻለ መሆኑ በወቅቱ 
ተጠቁሟል፡፡ በዐውደ ርዕዩ የአፍሪካ የአልባሳት 
ዲዛይነሮች በመላው ዓለም የፋሽን ገበያ ውስጥ ያለቀለት 
ፋሽን ከፈጠሩ ባለሙያዎች ጋር እንዲገናኙም አስችሏል። 
ከአፍሪካ አቻዎቻቸውም ጋር አጋርነት በማመቻቸት 
‹‹አፍሪካ ውስጥ የተሠራ ፋሽን›› እንዲፈጥሩ የሚያመቻች 
ነው፡፡ ይህም የአፍሪካ የጨርቃ ጨርቅና የአልባሳት 
ፋሽን ዐውደ ርዕይ አፍሪካ የባህል አልባሳትና የፋሽን 
ገበያ እንዲጎመራና እንዲደራ ያስችላል ተብሎ ተስፋ 
እንዲጣልበት አድርጓል፡፡ 

አውደ ርዕዩ ዘመናዊ የቤት ውስጥ ንድፎችን አልያም 
ኢንትሪየር ዲዛይን ለእይታ የቀረበበት መሆኑም ሌላ 
እድል ፈጥሯል፡፡ ይህም አፍሪካውያን ዲዛይነሮች በዓለም 
አቀፍ ደረጃ በሚዘጋጁ ተመሳሳይ ትዕይንቶች ላይ 
እንዲሳተፉ መንገድ የጠረገ ነው፡፡ 

አፍሪካ እምቅ የጨርቃጨርቅ ምርት አቅም 
ቢኖራትም አሁንም አብዛኛው አፍሪካዊ አልባሳትን 
ከበለጸጉ አገራት በከፍተኛ ውጪ ምንዛሪ እያስገቡ ነው፡፡ 
ይሄንን ለመቀየር እና አፍሪካዊ ሸማኔዎችን ለማበረታታት 
የፋሽን ሾውና መሰል አውደ ርዕዮች የገበያ ትስስር፣ 
የቴክኖሎጂ እና የእውቀት ልምዶችን እንዲፈጠሩ 
በማድረግ ረገድ ትልቅ አስተዋፅኦ ማበርከት ይችላሉ። 
የአፍሪካ ልማት ባንክ ሪፖርት እንደሚያመለክተው 
የጨርቃጨርቅ ኢንዱስትሪ በአፍሪካ ለዜጎች የስራ 
እድሎችን በመፍጠር ከግብርና ቀጥሎ ሁለተኛው ነው።

የሰው ልጅ በምድር ላይ ካሉ ፍጡራን ሁሉ የተለየ 
ባህሪ ያለው ፍጡር ለመሆኑ ከኑሮውና ከድርጊቲ መገንዘብ 
ይቻላል።ትንሽ እንዳትለው ከሁሉ በላይ ሆኖ በፈጣሪው 
አምሳል ተፈጥሯል፤ እንዳትጠላው ፈጣሪ ራሱ ከሁሉ 
አስበልጦ ወዶታል፤ ክፉ እንዳትለው በመልካምነታቸው 
ዓለምን ያዳኑ ሰዎች አሉ፤ ወንድሙን ወንድሙ ሲገድለው 
አይተህ አቤት የሰው ጭካኔ ስትል በውሻው ሞት 
ሲያለቅስ የምታገኘው አለ።እንደዚሁ ሰው የሚጠላውን 
ሲወድ፣ የሚረግመውን ሲመርቅ፤ የሚመሰገነውን 
ሲነቅፍ፣ የሚከበረውን ሲንቅ የሚስተዋልባቸው በርካታ 
አጋጣሚዎች አሉ።ከነዚህ በተቃርኖ ቅኔ የተሞሉ 
የሰው ልጆች ግርንቢጥ ባህሪያት መካከል እኔም ቢገለጥ 
ይጠቅማል ያልኩትን  ላካፍላችሁ፡፡

በሕይወት ውስጥ ራሳቸውን እንደ ሻማ እያቀለጡ 
ለብዙሃኑ ብርሃን የሚገልጡ፤ ለሕብረተሰብ ሁለንተናዊ 
ዕድገት ቀዳሚ ሚና የሚጫወቱ ክብርና ምስጋና 
የሚገባቸው የዕውቀት ብርሃኖች፣ የሰው ሻማዎች 
አሉ።ሃኪሞች፣ አስተማሪዎች፣ ጸሃፊዎችና ፈላስፋዎች 
ከብዙ ጥቂቶቹ ናቸው።እነዚሁ ብርኃነ ብዙሃኖች በብዙ 
ልፋትና ጥረት ያጠራቀሙትንና ለህዝብ ይጠቅማል ያሉትን 
አንዳች ሃሳብ በሚገልጹና በሚሰጡ ጊዜ “ኤጭ፤ ራሳቸው 
ማድረግ ያልቻሉትን ለሰው ይመክራሉ” በሚል በትችት 
ይብጠለጠላሉ።በምስጋናና በሽልማት ፋንታ ነቀፌታና 
ወቀሳን ያስተናግዳሉ።

ለዚህ በዋነኝነት እንደምክንያት የሚቀርበው 
ደግሞ ብዙውን ጊዜ “ምሁራኑ በዕውቀታቸው 
አልተጠቀሙበትም፣ ነገር ግን ራሳቸው ያልተጠቀሙበትን 
ዕውቅት ለሌላው ይመክራሉ፣ እነርሱ ያላደረጉትን አድርጉ 
ይላሉ” የሚል ነው።እንደ እኔ እንደ እኔ ግን ይህ ተገቢም 
ጠቃሚም አይመስለኝም።ምክንያቱም ለራስ ያላደረጉትን 
ለሰው ማድረግ ሊያስመሰግን እንጂ ሊያስወቅስ 

      
አይገባምና፡፡

ነገር በምሳሌ፤ ጠጅ በብርሌ ነውና እስኪ ነገሩን 
በምሳሌ አስደግፈን እንመልከተው።አንድ በመስኩ የጠለቀ 
ዕውቀት ያለውና በሙያው የተመሰገነ ነገር ግን ሲጋራ 
አጫሽ ዶክተር አለ እንበል።ዶክተሩ እራሱ አጫሽ ስለሆነ 
ከተማረውና ከሚያውቀው ተነስቶ ሲጋራ ስለሚያስከትለው 
ከፍተኛ የጤና ችግር ሰውን ማስተማርና መምከር የለበትም 
ማለት ነው? ሲጋራ ማጨስ አደገኛ የጤና ጠንቅ መሆኑን 
እኮ ከማንም በላይ እሱ በሳይንስ ብቻም ሳይሆን በተግባር 
ያውቀዋል።ስለሆነም ሲጋራ ማጨስ መጥፎ መሆኑን 
ከማንም በላይ መናገር የሚችለው እሱ ነው።

ሕይወቱን አደጋ ላይ ላለመጣልና ራሱን ላለመጉዳት 
ሲል ማጨሱን እርግፍ አድርጎ መተው እንዳለበትም 
ሁሌ ያስባል፣ ከዚህ አደገኛ ሱስ መላቀቅን አጥብቆ 
ይፈልገዋል።ግን መተው አልተቻለውም፣ አጫሽ ነው፡
፡ታዲያ ዶክተሩ ማጨስ ማቆም ስላልቻለ፣ እርሱ 
ስላላደረገው ስለ ሲጋራ ጎጅነትና ሰዎች እንዴት ከሲጋራ 
ሱስ መላቀቅ እንደሚችሉ መናገርና ማስተማር የለበትም? 
እንግዲህ ሰዎች መናገር ወይም መጻፍ ያለባቸው 
የሚያደርጉትን ነገር ብቻ ከሆነ ይህ አጫሽ ዶክተርም 
መናገር ያለበት ስላደረገው ነገር ማለትም ሲጋራ ማጨስ 
ማቆም እንደማይቻል መሆን ነበረበት።ግን አላደረገውም፣ 
ዕውቀቱ ባያድነውም፣ ራሱን ከዚህ መጥፎ ልምድ 
ማውጣት ባይችልም ለሰዎች የሚያስተምረው ግን ስለ 
ጉዳቱ ነው።

እንዲያውም  ከባዱ ነገር ይህን ማድረግ 
ይመስለኛል።ለራስ ማድረግ ያልቻሉትን መልካም ነገር 
ለሌሎች ማድረግ! ዶክተሩ በአደገኛው የሲጋራ ሱስ ውስጥ 
እየማቀቀ፣ ከዚህ ችግር ለመውጣት ዘወትር ፈጣሪውን 
እየተማጸነ ነገር ግን አልችል ብሎ ያቃተውን “እኔ 
አልቻልኩምና እነርሱም አይችሉም” ብሎ ተስፋ ሳይቆርጥ 
ለራሱ ማድረግ ያልቻለውን ሌሎች እንዲድኑ መፈለግና 
የበኩሉን ማድረግ።ይሄ ታዲያ ያስመሰግን ነበር እንጂ 

ያስወቅሳልን?።እነርሱ ሳይጠቀሙ ሌሎችን የሚጠቅሙ፣ 
እየሞቱ የሚያድኑ እንዲህ ዓይነቶችን የሰው ሻማዎች 
ልናከብራቸውና ልናደንቃቸው እንጂ ልንወቅሳቸውና 
ልንንቃቸው አይገባም፡፡

እንዲያውም በእኔ እምነት መተቸት ያለባቸው 
ለራሳቸው ያላደረጉትን ለሰው የሚመክሩ ምስኪን የሰው 
ቤዛዎች ሳይሆኑ “ዕውቀቱ እያላቸው ለራሴ እንኳን 
ያላደረኩትን ለሰው ለምን እናገራለሁ” የሚሉ ጻድቅ መሳይ 
ንፉጎች ናቸው።ዕውቀት ለራስ ስላልጠቀመ ብቻ ለሌሎች 
እንዳይተላለፍ የሚፈልጉ ከግለኝነት አጥር ያልተሻገሩ ራስ 
ወዳዶች ናቸው ሊተቹ የሚገባቸው።ምክንያቱም ዕውቀት 
የሚሰጠን ሁልጊዜ ራሳችን ብቻ እንድንጠቀምበት ላይሆን 
ይችላል።ዕውቀት የሚተገበረውና ጥቅም ላይ የሚውለው 
ግዴታ በራሳቸው በአዋቂዎች ዘንድም ላይሆን ይችላል። 
በእኔ ዕምነት ዋነኛው የአዋቂዎች ተግባር ዕውቀትን 
ለብዙሃኑ ማስተላለፍና ለሁሉም እንዲዳረስ ማድረግ 
ይመስለኛል።ዕውቀቱ ወደ ተግባር የሚቀየረው ግን 
በተደራሲው ማለትም በግለሰቡ ወይም በብዙሃኑ ህዝብ 
ነው፡፡

እናም አዋቂዎች ሁል ጊዜ የሚያውቁትን የሚተገብሩ 
ላይሆኑ ይችላሉ።ደግሞም አንድ አዋቂ ያገኘውን ዕውቀት 
ለራሱ ብቻ ቢተገብረው ተጠቃሚ የሚሆነውም ያው ራሱ 
ብቻ ይሆናል።ይህን ስል ግን አዋቂዎች ዕውቀታቸውን 
መተግበር የለባቸውም እያልኩ አይደለም።አዋቂው 
ያወቀውን ዕውቀት ተግባራዊ ማድረግ ይችላል፤ የዕውቀቱ 
ተግባራዊነት ግን በአዋቂው ግለሰብ ደረጃ ብቻ ከሆነ 
የዕውቀት ትርጉሙ ይዛባል፣ ትክክለኛ ዋጋውንም 
ያጣል።ምክንያቱም ዕውቀት በባህሪው ሰብዓዊና “ብዙዋዊ” 
በመሆኑ ነው።ሰዎች በተፈጥሯቸው ብቸኛ አይደሉም፣ 
ብዙ ናቸው፣ ማህበራዊ እንስሳ ናቸው።ዕውቀትም 
እንደዚሁ ለብቻ የሚይዙት፣ በራስ ብቻ የሚተገበር ነገር 
አይደለም።ከራስ ውጪ እንዳይተላለፍ የሚፈለገው በሽታ 
ብቻ ነው።

ዕውቀት ግን ለራስ መጥቀም ያለበት ቢሆንም እንኳን፣ 
በዚህ ብቻ አይረካም፤ የብዙዎች መሆን ይፈልጋል።ዋጋ 
የሚኖረውም ከራስ በአሻገር ለብዙዎች ሲያስተላልፉት፣ 
ሲካፈሉት፣ ሲሰጡት ነው።ስለዚህ የአዋቂው ሚና መሆን 
ያለበት ያገኘውን ዕውቀት መተግበሩ ላይ ብቻ ሳይሆን 
ማስተላለፉም ላይ ሊሆን ይገባል የምልበት አመክንዮም 
መነሻው ይኸው ነው።ስለዚህ በአንድ ዘርፍ ላይ ከፍተኛ 
ዕውቀት ያለው አንድ ምሁር እርሱ ያድርገው አያድርገው 
ዕውቀቱን ማስተላለፉ ግን ሊያስተቸው አይገባም ብየ 
አምናለሁ።ደግሞስ አዋቂው ዕውቀቱን ባይጠቀምበት 
የተጎዳው እርሱ ራሱ እንጂ እኛ ምን ቀረብን? 

“ራሱ ያላደረገውን” በሚል አጉል ትዕቢት ተወጣጥረን 
ጠቃሚ የሆነውን ዕውቀት ተቀብለን ተግባራዊ 
ባለማድረጋችንስ የሚጎዳው ማን ነው? እርሱማ “ራሴን 
ሳልጠቅም እንዴት ዕውቀቴን ለሌላ አሳልፌ እሰጣለሁ” 
በማለት ሳይሰስት ያለውን በለጋስነት ሰጥቷል።እርሱ 
ባይጠቀምም ሌሎች ሰዎች እንዲጠቀሙለት ዕውቀቱን 
በቅንነት አካፍሏል።እናም እውነቱ ይሄ ሆኖ ሳለ “ለራሱ 
ሳይሆን” በሚል ሰዎች የአዋቂዎችን ምክርና ሃሳብ 
የሚነቅፉበትና የማይቀበሉበት ምክንያት ራሱ አላዋቂነት 
ይመስለኛል።

ነገሩን በቅጥ ሳያስተውሉ በግብዝነት ለነቀፋና 
ለሃሜት ከመሮጥ ይልቅ “ብልህ ጠቢባንን በመስማት 
ዕውቀቱን ይጨምራል” እንዲል መጽሃፉ አዋቂነት 
ማለት የሚተላለፈውን ዕውቀት በመስማት አዋቂዎቹ 
ባይተገብሩት እንኳን የእነርሱን ቃል ሰምቶ መተግበርና 
በዕውቀቱ መጠቀም ነው።ያኔ ዕውቀት ተግባር ላይ 
የሚውለው በሰጪው ሳይሆን በተቀባዩ፣ በአዋቂው 
ሳይሆን በብዙሃኑ መሆኑን እንገነዘባለን።ወትሮውኑም 
አዋቂ ጠቃሚ ነው፣ ተጠቃሚ አይደለም፤ ሰጪ እንጅ 
ተቀባይ አይደለም።እናም ዕውቀትና ጥበብን ይሰጣል፣ 
በእነርሱ አማካኝነት ለብዙዎች ይዳረሳል በዚያም 
ይተገበራል፡የዓለም ታሪክም ይህንኑ ይመሰክራል።

ኃይለማርያም ወንድሙ

የፋሽን ዐውደ ርዕዮች አፍሪካ ከዓለም አቀፍ የአልባሳት ኢንዱስትሪ ተዋናዮች ጋር ልምድን እንድትጋራ በማድረግ የገበያ ዕድል ይፈጥራሉ፣

ለራሳቸው ያልሆኑ ሰዎች ለሌሎች መሆን ይችላሉ?

ነፃ ሃሳብ
ፖለቲካ እና ልዩ ልዩ 

ስለለውጥና ስኬት የሚያጠኑ ዓለም አቀፍ 
ባለሙያዎች ሀገራዊ ለውጥ በግለሰባዊ ለውጥ ውስጥ 
እንዳለ ይናገራሉ፡፡ ይሄን እውነት ተመርኩዞ ዓለም 
አቀፉ የኢኮኖሚስት ማህበር ደግሞ ‹የሀገርን ለውጥ 
ከግለሰብ ለውጥ ጋር፣ የትውልድን ለውጥ ደግሞ 
ከሀገር ለውጥ ጋር ያቆራኘዋል፡፡ ከእኛ በቀር ሁሉም 
የዓለም ሕዝብ ይሄን እውነት ያውቃል፡፡ ወደ እኛ 
ሀገር ስንመጣ የለውጥ መሰረት ምን እንደሆነ ገና 
የገባን አይመስለኝም። ምክንያቱም ከትናንት እስከዛሬ 
የተራመድንባቸው ጎዳናዎች የለውጥን ሕግ የሳቱ 
መሆናቸው ነው፡፡ 

    ዛሬም ድረስ እያደረግንው ያለው ነገር ከለውጥ 
ሕግ ጋር የሚቃረን ነው፡፡ ራሳችንን ሳንቀይር ሀገር 
ለመቀየር የቆምን ብዙዎች ነን፡፡ በአንድ ሃሳብ 
ሳንስማማ ሀገር ለመቀየር የፖለቲካ ፓርቲ አቋቁመን 
የምረጡኝ ቅስቀሳ የምናደርግ ብዙ ነን፡፡ ተነጋግረን 
ሳንግባባ ደጋፊና ተከታይ አቋቁመን የነገዋ የኢትዮጵያ 
ተስፋ ስንል ለራሳችን የማይገባ ስም ሰጥተን 
የምንቀሳቀስ ሞልተናል፡፡ 

ለዚህ ነው   የለውጥ ሕግ አልገባንም ስል 
የተነሳሁት፡፡ ለውጥ ራስን ከመቀየር፣ አስተሳሰብን 
ከማዝመን የሚነሳ ነው፡፡ እድገት ሥልጣኔ ከእኔ ወደ 
ሌላው፣ ከሌላው ወደ ሌላው ከዛም ማህበረሰብ ላይ 
የሚያርፍ ነው፡፡ ያን የማህበረሰብ ለውጥ ነው የሀገር 
ለውጥ ብለን የምናወራው፡፡

ራስን መቀየር ስንል አስተሳሰብን፣ ልማድን፣ የኑሮ 
ዘይቤን መቀየር ማለት ነው፡፡ ራስን መቀየር ማለት 
ተነጋግሮ ለመግባባት፣ ተግባብቶ በአንድ ለመቆም 
ራስን ማዘጋጀት ማለት ነው፡፡ ራስን መቀየር ማለት 
ከራስ በፊት ለሀገርና ሕዝብ የሚያስብ ሰውነትን 
መፍጠር ማለት ነው፡፡ እኛ ደግሞ እኚህኝ ሁሉ 
ያሟላን አይደለንም፡፡ እኚህ ሁሉ በሌሉበት ነው ሀገር 
ለመፍጠር የምንፍጨረጨረው፡፡ 

 በትናንት አስተሳሰብ ዛሬን እየኖርን፣ ተነጋግሮ 
መግባባት እየተቻለ ተለያይቶ በመቆም ሀገር 
አንለውጥም፡፡ ወንድም ወንድሙን ተኩሶ እየገደለ፣ 
በፖለቲካ ደባ አንገት ለአንገት ተናንቀን ቆመን 
የምናመጣው ለውጥ የለም፡፡ የሀገር ለውጥ የእኔና 
የእናተ ለውጥ ነው፡፡ ፖለቲካችንን ካልቀየርነው፣ 
ፖለቲከኞቻችን ካልተቀየሩ፣ እኔና እናተ ካልተለወጥን 
በነበርንበት እየረገጥን እንኖራለን እንጂ ለውጥ 
አናመጣም፡፡ 

 እኛ ሳንሰራና ሳንለፋ የራሳችንን ለውጥ 
ከሀገራችን ለውጥ የምንጠብቅ ነን፡፡ ሀገራችንን 
ለመለወጥ ሳንሞክር ድሀ ሀገር ላይ በመፈጠራችን 
የምናዝን ነን፡፡ እውነቱ ግን ሀገራችንን ድሀ ያደረግናት 
ራሳችን ነን የሚለው ነው፡፡ ግለሰብ ሳይሰለጥን ሀገር 
አትሰለጥንም፡፡ ዜጋ ሳይለወጥ ሀገር አትለወጥም፡፡ 
መጀመሪያ እኛ እንለወጥ፡፡ 

መጀመሪያ አስተሳሰባችንን እንግራ፡፡ በእውቀት፣ 
በአንድነት መንፈስ መተባበርን ልማድ እናድርግ፡፡ 
ከዚህ እውነት ቀጥሎ ነው የሀገር ለውጥ የሚመጣው። 
ራሳችንን በጥላቻ፣ በመለያየት እያኖርን ብልጽግና 
መጠበቅ ሞኝነት ነው፡፡ ራሳችንን ከአንድነት፣ 
ከወንድማማችነት አርቀን ስልጡን ሀገርና ሕዝብ 
መጠበቅ የማይታሰብ ነው፡፡ 

ከትናንት ዛሬ የተራመድንባቸው ጎዳናዎች አንድ 
አይነት ናቸው፡፡ የተቀየረ ምንም ነገር የለንም፡፡ ይሄ 
ማለት ራሳችንን አልቀየርንም ማለት ነው፡፡ ይሄ 
ማለት ትናንታችንን አረሳንም ማለት ነው፡፡ ለዛ ነው 
መለወጥ ያልቻልንው፡፡ ግለሰባዊ ለውጥ የምንም ነገር 
መሰረት ነው፡፡ ሰው ራሱን ካለወጠ ሀገሩን መቀየር 
አይችልም።ሀገር የግለሰቦች አስተሳሰብ ናት፡፡ 

    ሀገር በግለሰቦች ሃሳብና ድርጊት የተሰፋች 
ክንብንብ ናት፡፡ አስተሳሰብና ድርጊታችንን እስካላስ 
ተካከልን ድረስ አዲስ ነገር ማየት አንችልም።  
ሕይወት የብዙ መልኮች ስብጥር ናት፡፡ ብዙ 
እውነትን፣ ብዙ ተፈጥሮን ለብሰን ነው ወደ ምድር 
የመጣንው።ሁሉም እውነት፣ ሁሉም ተፈጥሮ የሰውን 

ባልተቀየረ የአስተሳሰብ ማንነት ሀገር መቀየር አይቻልም !

ልጅ መሰረት ያደረጉ መሆናቸው ነው፡፡ በምድር ላይ 
አንደኝነትን የሚሹ በርካታ ነፍሶች ተፈጥሮዋል፡፡ 
ሁላችንም ለብኩርና የምንጋፋ ነን፡፡ ሁላችንም አንደኛ 
ለመሆን የምንኖር ነን፡፡ በሌላ መንገድ የሁሉም የሰው 
ልጅ ፍላጎት አንደኛ መሆን ነው እያልኩ ነው፡፡ 

ለማሸነፍ የማንፈነቅለው ድንጋይ የለም፡፡ 
ለመብለጥ የማናደርገው የለም፡፡ የማሸነፍን ጥቅምና 
ዋጋ ያወቅነውን ያክል እንዴት ማሸነፍ እንዳለብን 
የምናውቅ ግን ጥቂቶች ነን፡፡ ለዚህም ነው ህልመኞች 
ሆነን የምንኖረው፡፡ ለዚህም ነው ከሙላታችን 
ጎለን የቆምነው፡፡ ማሸነፍ የማሰብ ውጤት ነው፡፡ 
አንደኝነት ከሩጫ ባለፈ የእውቀትና የአስተውሎት 
ጎዳና ነው። ባጠቃላይ መልካም ነገር የመልካም ልብና 
የመልካም አእምሮ ፍጻሜ ነው፡፡ 

   እግሮቻችንን ሩጫ ሳናሰለጥን ለሩጫ የሚሆን 
ጥሩ ጫማ ብንገዛ ዋጋ የለውም፡፡ እጆቻችንን ስራ 
ሳናስለምዳቸው ብዙ እቅድ ብናወጣ ጥቅም የለውም። 
ልቦቻችንን እውነት ሳናስተምራቸው በእውነት 
መንገድ ላይ መቆማችን በራሱ    ትርፍ የለውም፡፡ 
እንታደስ… በሃሳባችን በግብራችን እንለወጥ፡፡

አብዛኞቻችን ራሳችንን ሳናድስ ጥሩ ነገር 
ለመቀበል እጆቻችንን የዘረጋን ነን፡፡ ብዙዎቻችን 
እንዴት ማሸነፍ እንዳለብን ሳንረዳ ለውድድር 
ወደ ሜዳ የምንገባ ነን፡፡ ግን አሸንፈን አናውቅም… 
ግን አንደኛ ሆነን አናውቅም። ራሳችንን ማደስ 
ይኖርብናል፡፡ ራስን ማደስ ራስን መፍጠር ነው፡፡ 
ራስን ማደስ ራስን መስራት ነው፡፡ ራስን ማደስ የራስን 
እድል በራስ መወሰን ነው፡፡

    ከትናንት ተላቆ ዛሬን መኖር ነው፡፡ ነገን ዛሬ 
ላይ መስራትም ነው፡፡ ራስን ማደስ እየሄድንበት 
ያለንውን ጎዳና ቆም ብሎ ማየት ነው፡፡ ከራስ ጋር 
መነጋገር፣ ከራስ ጋር መስማማት ነው፡፡ በሁለት 
እግራችን መቆም ባቃተን በዚህ አስቸጋሪ ዘመን ላይ 
ራስን አድሶ ዳግም እንደመኖር መልካም ነገር አለ ብዬ 
አላስብም፡፡ አሁን ላይ አብዛኞቹ ችግሮቻችን እኛው 
የፈጠርናቸው ናቸው። ችግሮቻችንን በገዛ እጃችን 
ስንፈጥር ለፈጠርናቸው ችግሮች የሚሆን መፍትሄ 
ግን የለንም፡፡

የሰው ልጅ አእምሮውን በሚገባ ከተጠቀመ 
ችግሮቹን በቁጥጥር ስር ማድረግ አያቅተውም። ይሄ 
ተፈጥሮአዊ እውነት ነው፡፡ እኛም ፍቅርን ከለበስን፣ 
አንድነትን ካበዛን ምንም ነገር ለማድረግ አቅሙ 
ይኖረናል፡፡ ብዙዎቻችን ተነጋግሮ በመግባባት 
ችግሮቻችንን በቁጥጥር ስር ከማድረግ ይልቅ 
ለእሰጣ ገባ እጅ የሰጠን ነን፡፡ ምክንያቱም ራሳችንን 
አለወጥንምና ነው፡፡

 በትንሽ አእምሯችን ትልቅ ችግር ፈጥረን 
ለራሳችንም ሆነ ለሌላው መከራ ሆነን እናውቃለን። 
አሁን ላይ ሀገራችን ኢትዮጵያ አበሳዋን እያየች 
ያለችው ራሳቸውን ባለወጡ ዜጎቿ ነው፡፡ ይህ ማለት 
ለሀገራችን ጉስቁልና ተጠያቂዎች እኛ ነን ማለት ነው። 
አብዛኞቿ ችግሮቿ በእኛው የተፈጠሩ ሀገር በቀል 
ችግሮች ናቸው፡፡

ለችግሮቻችን የጋራ መፍትሄ ከመፈለግ ይልቅ 
አያገባኝምና አይመለከተኝም በሚል አጉል አስተሳሰብ 
በችግሮቻችን ላይ ሌላ ችግር የምንደርብ ነን፡፡ አሁን 
ላለነውም ሆነ ነገ ልንፈጥራት ለምንመኛት ሀገር  እኛ 
የታደሰ አዲስ ማንነት ያስፈልገናል፡፡ አሁን ላለችውም 
ሆነ ነገ ለምትፈጠረው ኢትዮጵያ የታደሰ ሀገርና 
ሕዝብ ያስፈልጋታል፡፡

መታደስ ችግር ሆኖ አያውቅም፡፡ መታደስ ራስን 
ጠቃሚና አስፈላጊ አድርጎ በላቀ እሳቤ መፍጠር ነው። 
ራሳችንን በመለወጥ ለችግሮቻችን መፍትሄ የሚሰጥ 
አቅም ማዳበር ይኖርብናል፡፡ እጅ የሚሰጠን እንጂ 
እጅ የምንሰጠው ችግር መኖር የለበትም፡፡ በላቀ 
አስተሳሰብ ሁሉን መግዛት፣ ሁሉን መቆጣጠር የእኛ 
ድርሻ ነው፡፡ ሀገር ታማኝና ለለውጥ የበረታ ዜጋ 
ከሌላት ዋጋ የላትም፡፡ ሀገር ለእርቅ ልቡን፣ ለድርድር 
በሩን የከፈተ መንግሥትና ሕዝብ ከሌላት ተስፋ 
የላትም፡፡

   በአንድ ሀገር ላይ ሁሉም እድሎች፣ ሁሉም 
ስኬቶች በግለሰብ ለውጥ የተፈጠሩ ናቸው፡፡ 
ሀገራችንን ለተሻለ ነገር የምናበቃት እኛ ነን፡፡ ሕይወት 
የምትሰምረው ዝም ብሎ በመኖር ሳይሆን እንዴት 
መኖር እንዳለብን ስንረዳ ነው፡፡ በዚህ መረዳት 
ውስጥ ነው አሸናፊነት የሚኖረው፡፡ በዚህ መረዳት 
ውስጥ ነው አንደኝነት የሚፈጠረው፡፡ በዚህ መረዳት 
ውስጥ ነው ሙሴን ሆነን ሀገራችንን የምናሻግረው፡፡ 

   እንደ ዜጋ በሕይወት ሩጫ ውስጥ አሸናፊ ሆኖ 
ለመገኘት ባለ ራዕይ መሆን ያስፈልጋል፡፡ እንደ ሀገር 
የተሻለ ኢኮኖሚና ለመገንባት ደግሞ ከትናንት የተሻለ 
ዘመኑን የዋጀ አስተሳሰብ ግድ ይለናል፡፡ አሸናፊ 
ለመሆን ከፍላጎት በላይ ጽናት ያስፈልጋል፡፡ ነገሮችን 
በተለየ መልኩ ማየት ግድ ይላል፡፡ ብዙዎቻችን 
አንደኝነትን የምንፈልግ ነን አንደኛ ለመሆን ግን 
ስንሮጥ አንታይም። ብዙዎቻችን ሀገራችንን ለመለወጥ 
የምንፈልግ ነን ግን በሀገር ጉዳይ ላይ ስንግባባና አንድ 
ስንሆን አንታይም፡፡ 

ለምንም ነገር ራስን ማደስ ያስፈልጋል። 
በምንፈልገው በማንኛውም ነገር ላይ ለውጥ 
ለማምጣት ለውጥ በሚያመጣ ሃሳብ ራሳችንን 
መክበብ ያስፈልጋል። የማያግባቡንን በእርቅ እየፈታን 
በሚያግባቡን ነገሮች ላይ አንድ ብንሆን ዛሬ ሀገራችን 
ከኢኮኖሚ ባለፈ በሌሎች ነገሮች ላይም የበላይነቷን 
ባሳየች ነበር እላለሁ፡፡ ግን እኛ ስላልተለወጥን ሀገራችን 
አልተለወጠችም፡፡ ግን ተነጋግረን ስላልተግባባን 
ተነጋግሮ የሚግባባ ትውልድ አላገኘንም፡፡ ለዚህም 
ስር ነቀል ለውጥ ያስፈልገናል፡፡ 

   ራሱን ለውጦ ሀገሩን ለመለወጥ የተጋ አእምሮ 
ግድ ይለናል፡፡ ካንቀላፋንበት እንቃ… ፡፡ ዓለም 
ርቆን እየሄደ ነው፡፡ ራሳችንን እያደስን ወደ ፊት 
መሄድን እንማር፡፡ ራስን ማደስ ለአዲስ ሕይወት 
አዲስ ምዕራፍ ነው፡፡ ራስን ማደስ ለምንም ነገር 
ሌላ እርምጃ ነው። እንደትናንት መኖር ይብቃን፡፡ 
እርቅና ይቅርባይነት በሌለው ሕይወት ውስጥ መኖር 
ይብቃን፡፡ ራስን ማደስ ራስን ከትናንት መለየት ነው፡፡ 
ከስህተትና ከውድቀታችን እየተማርን ለአዲስና ለሌላ 
ድል መዘጋጀት ነው፡፡ ባልታደሰ እና ባልተለወጠ 

ጭንቅላት ውስጥ ለውጥ የለም፡፡ ለውጣችን ያለው 
በመታደሳችን ውስጥ ነው፡፡

 የዓለም ሥልጣኔ የአንድነት ሥልጣኔ ነው። 
የዓለም ሥልጣኔ ራስን የመለወጥ ሥልጣኔ ነው፡፡ 
እኛ ዛሬም ድረስ አምና ውስጥ ነን፡፡ እንደ ሀገርም 
እንደ ሕዝብም ከትናንትነት ውስጥ አልወጣንም። 
ለአንደኝነት ባላበቃን ትናንት ውስጥ ምን 
እናደርጋለን? አሸናፊነት የልምድና የተሞክሮ ውጤት 
ነው፡፡ አንደኝነት የፍቅርና የመቻቻል ነጸብራቅ 
ነው። እንደ ሀገርም ሆነ እንደ ግለሰብ ፍቅርን ማወቅ 
ብዙ ትርፍን ያመጣልናል፡፡ 

    ፍቅር አጥተን በጥላቻ እየኖርን የምናመጣው 
የጋራ ድል የለም፡፡ እንደ ትናንት አትኑሩ… ራሳችሁን 
አድሱ ያልኳችሁ ለዚህ ነው፡፡ ዛሬ ላይ ብዙ ነገር 
ሞክረን ባይሳካልን ሊገርመን አይገባም ምክንያቱም 
ፍቅርና ይቅርታን አናውቅምና ነው፡፡ ዛሬ ላይ ብዙ 
ነገር ተመኝተን ባይሆንልን አይግረመን ምክንያቱም 
ተነጋግረን ተግባብተን አናውቅምና ነው፡፡ ለውጥና 
ስኬት ከፍቅር ጀምረው በአንድነት የሚጠቃለሉ 
ናቸው፡፡ ፍቅርን በማያውቅ ልብ ውስጥ አሸናፊነት 
የለም፡፡ አንድነት በሌለው ሀገርና ሕዝብ ውስጥ 
ልዕልና የማይታሰብ ነው፡፡ ስለዚህም እንታደስ፡፡ 
እንለወጥ፡፡

   ዓለም ላይ ደስታ ከራቃቸው ሕዝቦች ውስጥ 
ቀዳሚዎቹ ነን፡፡ ይሄን እውነት ለማረጋገጥ ሚዲያ 
መከታተሉ በቂ ነው፡፡ ዋናው ጥያቄ ግን ይሄን ሁሉ 
እሴት፣ ይሄን ሁሉ የተፈጥሮ ሀብት፣ ይሄን ሁሉ 
የተማረ ወጣት፣ ይሄን ሁሉ ታሪክና ሥልጣኔ፣ 
ይሄን ሁሉ ባህልና ወግ ይዘን እንዴት ከዓለም ደስታ 
የራቃቸው ሕዝቦች ቀዳሚዎቹን ሆነን የሚለው 
ነው፡፡ ይሄ ጥያቄ አንድ መልስ ነው ያለው እርሱም 
ፍቅር ማጣት ነው። ደስታ በጎ አስተሳሰብ ነው፡፡ በጎ 
አስተሳሰብ ደግሞ ከፍቅር የሚመነጭ ነው፡፡

   ሰው ፍቅር ከሌለው ደስታ የለውም፡፡ ሕዝብ 
አንድነት ከሌለው እድገት የለውም፡፡ ጉዳችንን 
አያችሁት? እናድግ ዘንድ፣ ከፍ እንል ዘንድ ፍቅር እና 
አንድነት ያስፈልገናል፡፡ ዓለም ላይ ከኢኮኖሚ ባለፈ 
የደስተኝነትን ክብር ያገኙ ሀገራት ፍቅርና አንድነትን 
ያስቀደሙ ናቸው፡፡ ከትናንት እስከዛሬ በማሸነፍ 
ዓለም ውስጥ የሚኖሩ እነሱ በፍቅር ሃይል ራሳቸውን 
ያደሱ ናቸው፡፡ ፍቅር የመጨረሻው ድህነታችን 
ነው።

ራስን መለወጥ ሀገር ለመለወጥ ቁልፍ ነገር ነው። 
በሕይወታችን ብዙ ነገሮች ልክ የሚሆኑት ለሌሎች 
ባለን ፍቅር ልክ ነው፡፡ ልባችን ውስጥ ፍቅር ከሌለ 
መቼም አናሸንፍም፡፡ መቼም ከፍ አንልም፡፡ ልባችን 
ውስጥ የለውጥ ሃይል ከሌለ ከትናንት የተሻለ ነገ 
አይኖረንም፡፡ የምንፈልጋቸው መልካም ነገሮች ሁሉ 
ሌሎችን በወደድንና ባፈቀርን ሰሞን የምናገኛቸው 
ናቸው፡፡

   የምንፈልገው ጥሩ ነገር ሁሉ የእኛ የሚሆነው 
ልባችን ውስጥ ባለው ፍቅር ልክ እንደሆነስ 
ስንቶቻችሁ ገብቷችኋል? መልካምም ይሁን መጥፎ 
የምትፈልጉት ነገር ሁሉ በፍቅርና በጥላቻችሁ 
የሚሳብ ነው። እስከዛሬ ያላሸነፍነው በጥላቻ 
ልባችን ለማሸነፍ ስለሮጥን ነው፡፡ እስከዛሬ አንደኛ 
ያልወጣንው ይቅርታ በሌለው ልብ ስለተወዳደርን 
ነው፡፡ እስከዛሬ ነግደን ያላተረፍንው፣ ተምረን ስራ 
ያልያዝነው፣ ኖረን ለቁም ነገር ያልበቃንው የፍቅርን 
ሃይል ስላልተረዳን ነው፡፡

ሀገር ፍቅር ትሻለች፡፡ ሀገር ይቅር የሚል ልብ  
ያስፈልጋታል፡፡ ለዚህም ነው ራሳችንን እናድስ 
ስል የተነሳሁት፡፡ መታደስ ከቻልን በእያንዳንዳችን 
ቅጽበት ውስጥ ብዙ አሸናፊነት፣ ብዙ አንደኝነት 
አለ፡፡ መለወጥ ከቻልን ለሀገር የሚሆን ብዙ ነገር 
ይኖረናል። ከትናንት በመማር፣ ከስህተት በመመለስ 
መታደስ እንችላለን፡፡ ተነጋግሮ በመስማማት፣ 
ተወያይቶ ለችግሮቻችን መፍትሄ በማምጣት 
መለወጥ ይቻላል። በዚህም ሀገርን መለወጥ 
ይቻላል!። 

በትረ ሙሴ (መልከ ኢትዮጵ)

ራስን መቀየር ስንል አስተሳሰብን፣ 

ልማድን፣ የኑሮ ዘይቤን መቀየር 

ማለት ነው፡፡ ራስን መቀየር ማለት 

ተነጋግሮ ለመግባባት፣ ተግባብቶ በአንድ 

ለመቆም ራስን ማዘጋጀት ማለት ነው። 

ራስን መቀየር ማለት ከራስ በፊት 

ለሀገርና ሕዝብ የሚያስብ ሰውነትን 

መፍጠር ማለት ነው

ግብርና 
ለምለም መንግሥቱ

በአራት አመታት ጊዜ ውስጥ 20 ቢሊየን የዛፍ 
ችግኞችን ለመትከል ዓላማ በማድረግ በመላ አገሪቱ 
የተከናወነው የኢትዮጵያ አረንጓዴ አሻራ መርሃ ግብር 
25ቢሊየን ችግኞችን በመትከል ከእቅድ በላይ በመፈጸም 
ስኬት ማስመዝገቡ ይታወሳል።  ይህ ስኬት በአገር ደረጃ 
በተፈጠረ ንቅናቄና በስራ የተመዘገበ ነው።  

መርሀ ግብሩ በሰው ሰራሽና በተፈጥሮ አደጋዎች 
በደን መመናመንና መራቆት እንዲሁም በአፈር መሸርሸር 
የተጎዱ አካባቢዎች መልሰው እንዲያገግሙ በማድረግ፣ 
የአየር ንብረት ለውጥ ሊያስከትል የሚችለውን ጉዳት 
ለመከላከል ትልቅ ተስፋ ተጥሎበታል።   እንደ አገር 
የተያዘውን የልማት እቅድ ለማሳካትና እድገትን 
ለማረጋገጥም ሥነ ምህዳሩ የተስተካከለ አካባቢ መኖር 
እንዳለበት የዘርፉ ባለሙያዎች ምክረ ሀሳብ እየሰጡ 
እንደመሆናቸውም መርሀ ግብሩ ከፍተኛ ፋይዳ አለው።   

በመንግስት በግብርናው ዘርፍ ከተያዙ ሰፋፊ 
ስራዎች ሌላው የስንዴ ልማት መሆኑ ይታወቃል።  
በዚህም በመኸርና በበጋ መስኖ ስንዴ ልማት ከፍተኛ 
ምርት ማግኘት እየተቻለ ነው።  ባለፈው አመት 26 
ሚሊየን ኩንታል ስንዴ በበጋ መስኖ ማግኘት ተችሏል፤ 
በዚህ የምርት ዘመን ደግሞ 52 ሚሊዮን ኩንታል ስንዴ 
ለማምረት ታቅዶ እየተሰራ ነው።  

በእንስሳትና እንስሳት ውጤቶች፣ በዶሮና እንቁላል፣ 
በአሳ፣ ንብ ማነብና በመሳሰሉት ላይ በስፋት ለመስራትም 
እንዲቻልም መንግስት የሌማት ቱሩፋት መርሃ ግብር 
በይፋ እንዲጀመር አድርጓል።  በአርባ ምንጭ በጠቅላይ 
ሚኒስትር ዶክተር ዐቢይ አሕመድ ይፋ የተደረገው ይህ 
መርሃ ግብር፣ በክልሎችና ከተማ አስተዳደሮችም በይፋ 
ተጀምሯል።   

አሳን ጨምሮ የእንስሳትና እንስሳት ውጤት ምርትን 
በማምረት ላይ ባተኮረው በዚህ መርሀ ግብር ኋላቀር 
የአመራረት ዘይቤዎችን ከመቀየር ጀምሮ ዘመናዊና 
የተሻሻሉ ዝርያዎችን ወደልማቱ በማስገባት በዘርፎቹ 
ስኬት ለማስመዝገብ ታቅዶ ነው ወደ ሥራው የተገባው። 

ንብ ማነብ በሌማት ቱሩፋት መርሀ ግብሩ 
ከሚሰራባቸው መካከል አንዱ ነው።  ለሌማት ቱሩፋት 
መርሃ ግብር ንብ ማነብ ያለውን አበርክቶ በተመለከተ 
በዓለም አቀፍ ሥነ ነፍሳትና ሣይንስ ሥነ ምህዳር ማዕከል 
(አይ.ሲ.አይ.ፒ ኤ) የሞይሽ ፕሮጀክት አስተባባሪ ዶክተር 
ወርቅነህ አያሌው እንደገለጹልን፤ በሌማት ቱሩፋት 
መርሃ ግብር እንደሚለሙ ከሚጠበቁት አንዱ የንብ 
ማነብ ስራ ነው፤ ከንብ ማነብ የሚጠበቀው ውጤት 
ማርና የማር ውጤት የሆነው ሰም ብቻ አይደለም።  
የአካባቢ ሥነ ምህዳርን ለመጠበቅም መርሀ ግብሩ የላቀ 
ድርሻ ይኖረዋል። 

ንቦች ከቦታ ቦታ ባላቸው የመዘዋወር ባህሪ 
(ኮሎኔሽን) በተለያዩ ሰብሎች ላይ አስተዋጽኦ አላቸው።  
መሬት ላይ የረገፈ አበባ በንቦች አማካኝነት ወደ ሌላ 
ምርትነት ይቀየራል።  ለአብነትም ቡና ልማት ላይ 
እስከ 25 በመቶ የሚሆን ምርት በማስገኘትና በጥራት 
ላይም ጥቅም የሚያስገኝ መሆኑ በጥናት ተረጋግጧል።  
ይህ ጠቀሜታ አቮካዶ ላይ እስከ 27 በመቶ 
ሐብሐብ(ወተርሜሎን)እስከ 84በመቶ ይደርሳል።  
ቅባት እህሎች ደግሞ ኑግ፣ ሱፍ፣ ተልባ ይጠቀሳሉ።  
ቅመማቅመም ላይም ውጤቶች ታይተዋል።  ንብ ማነብ 
ከፍተኛ ቁጥር ያለው የሰው ኃይል በማሳተፍ መንግሥት 
ለዜጎች የሥራ እድል ለመፍጠር የሚያደርገውን ጥረት 
በማገዝ ዘርፈ ብዙ ጥቅሞችን በማስገኘት ይጠቀሳል። 

በመንግሥት የተያዘው የሌማት ቱሩፋት እቅድ ወደ 
ትግበራ ከመግባቱ በፊት ዓለም አቀፍ ሥነ ነፍሳትና 
ሣይንስ ሥነ ምህዳር ማዕከል (አይ.ሲ.አይ.ፒ ኤ) በየሽ 
ፕሮጀክት  በአማራ፣ በኦሮሚያ፣ በደቡብና ትግራይ 
ክልሎች የንብ ማነብ ፕሮግራም እየተገበረ መሆኑን 
ዶክተር ወርቅነህ ይጠቅሳሉ።  ፕሮግራሙ በማስተር 
ካርድፋውንዴሽንና በመንግሥት የጋራ ስምምነት 
የሚተገበር መሆኑንም ገልጸዋል። 

እሳቸው እንደሚሉት፤ የንብ ማነብ ሥራው 

ንብ ማነቡን-ለሌማት ቱሩፋት መርሀ ግብር 

ወጣቶችንና ሴቶችን ማእከል አድርጎ የሚከናወን 
ነው።  በዚሁ መሠረትም አይ.ሲ.አይ.ፒ ኤ በአራቱ 
ክልሎች በአምስት አመት በየሽ ፕሮጀክት ወደ 10ሺ 
ወጣቶችን ማር አምርቶ ለገበያ እስከ ማቅረብ ያለውን 
ሂደት በስልጠና በማብቃት እንዲሁም ለንብ ማነብ 
የሚያስፈልጉ ግብዓቶችንና የማምረቻ ቴክኖሎጂዎችን 
በማሟላት ድጋፍ በማድረግ የሥራ ተነሳሽነት በመፍጠር 
ለውጤት ማብቃት ችሏል።  

ወጣቶቹ ባገኙት ክህሎት ተጠቅመው በጥራት 
የተመረተና የታሸገ ማር ለገበያ በማቅረብ ባህላዊውን 
የማር አመራረት ዘዴ በማዘመን፣ ለገበያም ምቹ አድርጎ 
በማቅረብ ውጤት እያስመዘገቡ መሆኑ የአምስት አመቱ 
ፕሮግራም ግምገማ ማሳየቱን ይገልጻሉ። ጥራቱን 
የጠበቀ ማር እንዲመረትና የውጭ ገበያንም ለመሳብ 
አምራች ወጣቶችን የማር ፌስቲቫል በማዘጋጀት 
የማበረታታት ሥራ እየተሰራ መሆኑንም አመልክተዋል።  

በአሁኑ ጊዜም ማር ለውጭ ገበያ በማቅረብ ሥራ 
ላይ የተሰማሩ አንዳንድ ድርጅቶች ወደ አምራቾቹ 
በመሄድ የገበያ ጥናት በማድረግ፣ በማር ልማት ላይ 
በሚካሄድ የውይይት መድረክና ፌስቲቫል ላይ በመገኘት 
አስተያየት በመስጠት እያደረጉ ያለው ተሳትፎ ልማቱ 
የጋራ እየሆነ መምጣቱን ያሳያል ብለዋል። 

ዶክተር ወርቅነህ እንዳሉት፤ በተለያየ ምክንያት 
ልማቱ ላይ የማይቀጥሉ ሊኖሩ ስለሚችሉ ወደ ሥራው 
ሲገባ ሰፋ ያለ እቅድ ነው የሚያዘው።  በየሽ ፕሮጀክት 
ፕሮግራም በእቅድ ከተያዙት 10ሺ ወጣቶች ወደ 
ስምንት ሺ የሚሆኑት በንብ ማነብ መቀጠል ችለዋል። 
ቀሪዎቹም ቢሆኑ ወጣ ገባ ማለታቸው እንጂ የማልማት 
ፍላጎት ያላቸው መሆኑን ማረጋገጥ ተችሏል።  

በየሽ ፕሮጀክት የተከናወነው ንብ ማነብ የተጠናቀቀ 
ሲሆን፣ ስራውም ገለልተኛ በሆነ አካል ተገምግሞ 
ውጤታማ መሆኑ ተረጋግጧል።  ይህንኑ መሠረት 
በማድረግም ወደ ሁለተኛው የሞይሽ ፕሮግራም ሰፍቶ 
ድጋፉ ተጠናክሮ ቀጥሏል።  የማልማት ፍላጎትም 
እየጨመረ ነው።  በሞይሽ ፕሮጀክት ፕሮግራም 
በአማራ ክልል ብቻ ለ30ሺ ወጣቶች ሥልጠና 
ተስጥቷቸው ወደ ልማቱ እንዲገቡ ተደርጓል።  በጦርነት 
ቀጠና ውስጥ በነበሩት ዋግኽምራ፣ ሰሜን ወሎ፣ 
ደቡብ ጎንደር አካባቢዎች ባጋጠመው ችግር ለተወሰነ 
ጊዜ ቢስተጓጎልም፣ አብዛኞቹ በልማቱ ላይ የሚገኙ 
በመሆናቸው በክልሉ የማር ልማቱ ጥሩ በሚባል ደረጃ 
ላይ ይገኛል። 

በፕሮጀክቱ እስካሁን በተሰሩት ሥራዎች ወደ 
70ሺ ለሚሆኑ ወጣቶች በንብ ማነብ ላይ ሥልጠና 
ተስጥቷል።  አገር ላይ ባጋጠመው ጦርነት ከልማታቸው 
የተስተጓጎሉና በተለያየ ምክንያት ወጣ ገባ ያለ ሥራ 
ከሚሰሩ ጥቂቶች በስተቀር ስልጠናውን ያገኙት 
በማልማት ላይ ይገኛሉ።  

ከማር አልሚዎች ጎን ለጎን የንብ ኮለን እንዲሁም 
ለንብ ማነቢያ ቀፎዎች፣ በንብ ቆረጣ ወቅት ጥቅም 
ላይ የሚውል አልባሳት፣ የማር ምርት ማሸጊያና ሌሎች 
አስፈላጊ ቁሳቁስን ለሚያቀርቡ የሥራ ዕድል ተፈጥሯል።  
አምራቾቹ አጣርተውና አሽገው ለገበያ የሚያዘጋጁት 
የማር ምርትም በዘመናዊ መሳሪያ የታገዘ እንዲሆን 
ፕሮጀክቱ የማቀነባበሪያ መሣሪያ ድጋፍ አድርጎላቸዋል።  

የአካባቢው አስተዳደር በሚያመቻችላቸው ቦታ 
ላይም ማቀነባበሪያና መሸጫ ቦታ ግንብቶላቸዋል።  
በአካባቢያቸው በተሰጣቸው የእጽዋት ማልሚያም 
ቦታም በተመሳሳይ በድጋፍ ልማቱን እንዲያከናውኑ 
ይደረጋል።  በዚህ መንገድ በሚደረግ ድጋፍ ነው 
ምርታማነታቸው እንዲያድግ የሚደረገው። 

የምርት እድገቱ እንደ አልሚዎቹ ትጋት እንዲሁም 
በመካከል ላይ በሚያጋጥም ያልታሰበ ክስተት የሚወሰን 
ቢሆንም በእስካሁኑ የተመዘገበው አበረታች ነው።  
ልማቱ በባህላዊ፣ በሽግግር እና በዘመናዊ ቀፎዎች 
የሚከናወን ሲሆን፣ የግብዓት አጠቃቀሙን በማሻሻል 
በባህላዊ አመራረት ዘዴ በአማካይ ስምንት ኪሎና ከዚያ 
በላይ ማር እንዲገኝ ማድረግ ተችሏል።  

አንዳንዶች ወደ 30 ኪሎ አግኝተዋል።  በሽግግርና 
በዘመናዊ ቀፎዎች ግን እስከ 40 ኪሎና ከዚያም በላይ 
ምርት የሚያገኙ አሉ።  ምርታማነቱን አስመልክቶ 
ዶክተር ወርቅነህ እንዳሉት፤ ብዙ አምርቶ ገበያውን 
ተደራሽ ከማድረግና ከብዛት ትርፋማ ከመሆን ይልቅ 
አልሚው በአካባቢ ላይ በሚያገኘው ገበያ ረክቶ 
በመቅረት በስፋት ለማምረት ባለው ፍላጎት ላይ 
ክፍተት ይስተዋላል።  በስፋት ማምረት ላይ መሥራት 
እንደሚገባ ግንዛቤ በመያዙ ሁሉም በመኖሪያ ግቢው 
ጭምር እንዲያለማ መነቃቃት እየተፈጠረ ነው።  በዚህ 
ዘዴም ሴቶች ውጤታማ ሆነው ተገኝተዋል። 

የንብ ማነብ ሥራውን ለማጠናከር ለስልጠናና 
ለልማቱ የሚያስፈልግ ግብዓት በማሟላት በአገር አቀፍ 
ደረጃ ለተከናወነው ንብ ማነብ ልማት ወደ 25ሚሊየን 
ዶላር ጥቅም ላይ መዋሉን ዶክተር ወርቅነህ ይገልጻሉ።  
በአምስት አመታት ጊዜ ውስጥ አንድ መቶ ሺ ወጣቶችን 
በንብ ማነብ ልማት ለማሳተፍ ታቅዶ እየተሰራ መሆኑን 
ጠቅሰው፣ ለዚህም ወደ 55 ሚሊየን ዶላር በጀት 
መያዙን አመልክተዋል።  

በፕሮጀክት ተደግፎ ከሚከናወነው በተጨማሪ 
ክልሉ ሀብቱ ኢኮኖሚያዊ ጥቅም እንዲያስገኝና 
በተለይም አሁን የተያዘውን የሌማት ቱሩፋት መርሃ 
ግብር ከማሳካት አንጻር እየተሰራ ስላለው ሥራ የአማራ 
ክልል እንስሳትና አሳ ሀብት ልማት ጽህፈት ቤት ምክትል 
ኃላፊ አቶ ነጋ ይስማውን ጠይቀናቸው በሰጡን ምላሽ፤ 
በእንስሳት ልማት በእቅድ እየተሰሩ  ካሉ መካከል ንብ 
ማነብና የሐር ልማት ትኩረት የተሰጣቸው ዘርፎች 
መሆናቸውን ገልጸዋል።  

እንደ እሳቸው ገለጻ፤  ለንብ ማነብ ሥራ ክልሉ 
ምቹ የሆኑ አካባቢዎች አሉት።  የማር ምርታማነትን 
ለመጨመር ክልሉ የ10 አመት ስትራቴጂ እቅድ 
አዘጋጅቷል።  እቅዱም ሲዘጋጅ ያለውን የንብ መንጋ 
ብዛት ታሳቢ ባደረገ መልኩ ሲሆን፣ የልማቱ ሥራ 
የሚመራበት ሥርዓትም ተካትቷል።  

‹‹የፌዴራል መንግሥት ካስቀመጠው አቅጣጫም 
እልፍ ብሎ የተትረፈረፈ የሌማት ቱሩፋት ለማስመዝገብ 
ከሚል እቅድ አኳያም ከአስር አመቱ መሪ እቅድ የተቀዳ 
የአምስት ዓመት እቅድ በመቅረጽ የሌማት ቱሩፋቱ 
በሚፈልገው አቅጣጫ የተለጠጠ እቅድ አዘጋጅተናል።  
እቅዱንም ኅዳር 18 ቀን 2015ዓ.ም ይፋ አድርገናል›› 
ብለዋል። 

አያይዘውም የንብ ልማት አያያዝና ዘመናዊ አሰራርን 
ለመከተል የሚያስችል ሥራ ለመሥራትም የእናት 
ንብ ማባዣ ማዕከሎችን በተለያዩ የክልሉ አካባቢዎች 
ለመገንባት በመንግሥትና በአካባቢው በዘርፉ ላይ 
ከሚንቀሳቀሱ አካላት ጋር በመሆን እየተሰራ መሆኑን 
አስረድተዋል።  ከባህላዊ ቀፎ ወደ ሽግግር፤ ከሽግግር 
ደግሞ ወደ ዘመናዊ ቀፎ የማሳደግ ሥራ መካተቱንና 
በአጠቃላይ ለማር ልማት የሚሆኑ እጽዋትን ከማልማት 
ጀምሮ አስፈላጊ ሥራዎች እየተከናወኑ መሆናቸውን 
አመልክተዋል። 

እንደ አቶ ነጋ ማብራሪያ በክልሉና በግብረ ሰናይ 
ድርጅቶች የተለያየ እገዛ እየተከናወነ ያለው የማር 
ልማት ውጤታማና ተስፋ ሰጪ ቢሆንም ክልሉ ካለው 
የማልማት አቅምና ለአገር ኢኮኖሚ ካለው ፋይዳ አንጻር 
ብዙ መሥራት ይጠበቃል።  ይህን ታሳቢ በማድረግ 
እየተከናወኑ ካሉት ሥራዎች ክፍተቶችን ለይቶ መፍትሄ 
ማስቀመጥ ይጠቀሳል። 

ከሰብል ልማት ጋር ተያይዞ ከሚከሰቱትና የንብ 
ልማቱን ከሚጎዱት አንዱ ለሰብል ልማት የሚውሉ 
የኬሚካል ግብዓቶች መሆናቸውን አቶ ነጋ ጠቅሰው፣ 
ንቦችን የማይጎዳ የኬሚካል ርጭት እንዲከናወን 
ሥርዓት ማበጀት ያስፈልጋል ብለዋል።  በዚህ ረገድም 
የግንዛቤ ማስጨበጫ ትምህርት በመስጠትና የጋራ 
መግባባት ለመፍጠር እንዲሁም ንብ ማነቡና የሰብል 
ልማቱ ሳይጎዳ ጎን ለጎን የሚሄድበትን የህግ ማእቀፍ 
ረቂቅ መዘጋጀቱን ይገልጻሉ።  የህግ ማእቀፉ በውይይት 
ዳብሮ ተግባር ላይ ይውላል ብለዋል። 

እሳቸው እንዳሉት፤ የህግ ማእቀፉ ካካተታቸው 
ዋና ዋና ተግባራት መካከል በሰብል ልማቱ ላይ 
ያለውና ኬሚካል የሚያቀርበው ባለድርሻ ምን ግንዛቤ 
አለው የሚለውን መለየትና ግንዛቤ እንዲፈጠርለት 
ማድረግ አንዱ ነው።  የኬሚካል ርጭት ሲከናወን 
የሚከለከልበትን ቦታ መለየትና የርጭት ጊዜን ለመለየት 
አስገዳጅ የሆነ አሰራር ሊኖር ይገባል።  ለአብነትም የሰብል 
ልማት ሲከናወን አረምን ለመከላከል የሚከናወን ርጭት 
መቼ መከናወን አለበት የሚለውን መለየት ይኖርበታል።  
በዚህ ሁኔታ ህጉ ከተቀመጠ፣ ህጉን የሚተላለፍ ሰው 
ሲገኝ በህግ እንዲጠየቅ ይደረጋል። 

ስትራቴጂ እቅዱ ከመውጣቱ በፊት የተደረገ 
የጥናት ሥራ ስለመኖሩ አቶ ነጋ ለቀረበላቸው ጥያቄ 
በክልሉ ከሚገኙ ሰባት ያህል ዩኒቨርሲቲዎችና የምርምር 
ማዕከልና የክልሉ ተቋማት ጋራ በመሆን በክልሉ 
ያለውን የማር ማልማት አቅምና ሀብት፣ በልማቱ አሁን 
የተደረሰበት ሁኔታና አገራዊ መረጃዎች ተሰብስበዋል።  
ለልማቱ የሚያስፈልግ የህብረ ንብ መጠንና ቀፎዎች 
እንዲሁም የክልሉን የህዝብ ብዛት መሠረት ያደረገ 
የጥናት ሥራ ተሰርቷል።  

በክልሉ በአነስተኛ ደረጃ በሚከናወነው ባህላዊ 
ቀፎ እና ባለው የሥራ አጥ ኃይል በመጠቀም ልማቱን 
ማሳደግ የሚቻልበት ዕድል መኖሩ መረጋገጡንም 
ተናግረዋል።  ለማር ልማቱ የሚያግዙ ተፋሰሶችና 
ተራሮች መኖራቸውም ልማቱን ያግዛል ያሉት ኃላፊው፣ 
በ2015በጀት አመት ጽህፈት ቤቱ ሽግግር ቀፎዎችንና 
እንስሳትን ሀብት ልማትን መሠረት በማድረግ 90ሺ 
ወጣቶች በአዲስ መልክ የሥራ እድል ለመፍጠር 
ታቅዷል ብለዋል። 

ፕሮጀክቱ የንብ ማነብ ሥራው እንዲፋጠን ምርታማነቱም እንዲጨምር እያደረገ ይገኛል



       አዲስ ዘመን   ሰኞ ታኅሣሥ 3 ቀን 2015 ዓ.ምገጽ 9 
ማህበራዊ

አስኳላ 
ጽጌረዳ ጫንያለው

ነዋሪነቱ በኦሮሚያ ክልል ምዕራብ አርሲ ዶዶላ ወረዳ 
ነው። የፈጠራ ሥራን የጀመረው ገና ልጅ ሳለ በትንንሽ 
ነገሮች ሲሆን፤ ሁልጊዜ ደግሞ ከቅርቡ ችግር ይነሳና 
መፍትሄ ለመስጠት ይሞክራልⵆ ተማሪ አብዱልቃድር 
ሁሴን። በንድፈ ሀሳብ የተማረውን ወደ ተግባር መቀየርም 
የሁልጊዜ ልምምዱና ሥራው ነው። በእርሱ እሳቤ መማር 
ንድፈሀሳብን ብቻ ሳይሆን ተግባርንም ነው። ስለዚህም 
ትምህርት ቤቱ ተግባር ተኮር ትምህርት ባይሰጣቸውም 
ራሱ  ችግሮችን ለይቶ የመፍትሄ ሀሳቦችን ለማመንጨት 
ይሞክራል።  ለማህበረሰቡ ለማድረስም የተቻለውን 
ያደርጋል።   

አብዱልቃድር ቤተሰቦቹ አቅመ ደካማ በመሆናቸው 
ብዙ ችግሮች ሲገጥማቸው ዘወትር ይመለከታል። 
በዚህም ፈጠራ ለሰው ሁሉ ያለውን ጠቀሜታ ቀርቦ 
ያውቀዋል። እናም የፈጠራ ሥራውን ለሌላ ሰው ሳይሆን 
ለራሱ ሲል ደከመኝ ሰለቸኝ ሳይል ይሰራል። በእርግጥ 
ብዙ እንደሚያለፋው ይረዳል። ትምህርቱንም ከአምስት 
ጊዜ በላይ እንዲያቋርጥና ከእኩዮቹ ጋር እንዳይማር 
አድርጎታል። በዚያ ላይ የቤተሰቡንም ችግር ለማቅለልም 
ሆነ የእራሱን ፈጠራ ውጤት ወደ ተግባር ለመቀየር 
መሥራት ግዴታው ነው። ስለዚህም በቀን ሰራተኝነት 
ዓመታትን አሳልፏል። አሁን ገና የአስረኛ ክፍል ተማሪ 
የሆነበት ምክንያትም ይህ ነው። በዚህ ግን ተበሳጭቶ 
አያውቅም። ምክንያቱም ከችግር መውጫው የፈጠራ 
ውጤቱ እውን ሲሆን እንደሆነ ጠንቅቆ ያውቃል። 

‹‹ፈጠራ መሰረቱ እውቀት ቢሆንም ገንዘብ ከሌለ ዋጋ 
የለውም›› ይላል ከገጠመው ውጣውረድ ተነስቶ። እርሱ 
ፈጠራዎቹን ይሰራል እንጂ ተግባራዊ የሚደረጉበትን ነገር 
ማድረግ አይችልም። ከዚያ የሚብሰው ደግሞ አንዳንዴ 
ለፈጠራው የሚሆኑትን ቁሳቁስ መግዢያ ሲያጣ ነው። 
እናም የቀን ሥራው እንኳን መፍትሄ ሳይሆነው ሲቀር 
እጅጉን ያዝናል። ሆኖም ከእርሱና ከቤተሰቦቹ ውጪ 
የተረፈውን በመጠቀም ያንን ቀን ማለፍ ችሏል። 

አብዱልቃድር ለትምህርቱ ከፍተኛ ፍቅር አለው። 
ከፈጣራው ጋር ጎን ለጎን ስለሚሰራበት ደግሞ እጅግ 
ደስተኛ ያደርገዋል። ወደ 25 የሚደርሱ የፈጠራ 
ሥራዎችን መሥራት የቻለውም በዚህ መልኩ ስለተጓዘ 
እንደሆነ ያምናል። ትምህርቱን መጨረስ በሚችልበት 
ሁኔታ ላይ ሳለ ዛሬ የ10ኛ ክፍል ተማሪ ቢሆንም ተስፋ 
ቆርጦ አያውቅም። ይልቁንም ያልተማረ ፈጣሪ የትም 
አይደርስም ብሎ ያስባልና ይቀጥላል። 

አብዱልቃድር በዚህ መልኩ በመጓዙ በ2014 ዓ.ም 
በተካሄደው የፈጠራ ሥራ ውድድር ላይ ‹‹ፉራ›› የሚባል 
የመኖ ማቀነባበሪያ ሠርቶ ለሽልማት በቅቷል። ‹ፉራ›› 
የሚለው ቃል የተጠቀመበት ምክንያት ልዩ ትርጉም 
ስላለው ነው። ቃሉ የኦሮምኛ ሲሆን፤ ትርጓሜውም 
‹‹ችግር ፈቺ›› የሚለውን ይይዛል። ስለዚህ የእርሱ ፍላጎት 
የማህበረሰቡን ችግር በቻለው ሁሉ መፍታት ነውና 
የንግድ ስያሜ አድርጎ እንዲንቀሳቀስበት ሆኗል። 

አብዱልቃድር የፈጠራ ሥራውንና ሽልማቱን 
በከንቱ አላባከነውም። ውጣ ውረድ ቢኖረውም 
ለውጤት አብቅቶታል። ከውጪ ያሉ ሰዎች በሚዲያ 
አማካኝነት ሰምተው ድጋፍ (ስፖንሰር)  ሆነውት ለገበያ 
ለማቅረብ ችሏል። በዚህም ዛሬ ላይ ብዙዎች እየገዙትና 
እየተጠቀሙበት ነው። በዘንድሮው ዓመት ደግሞ 
በተሻለ የፈጠራ ሥራ መጥቷል። ይህም ውጤታማ 
እንደሚሆንለት ያምናል። ምክንያቱም ሰው ከጣረ 
የፈለገበት ላይ እንደሚደርስ ይረዳል። ስለዚህም 
እንደቀደመው የፈጠራ ሥራው ስያሜውን ‹‹ፉራ›› ብሎ 
ልዩ ሦስት ሰዎችን መያዝ የምትችልና በሞባይል ስልክ 
የምንቆጣጠራት መኪና ይዞ መጥቷል። መኪናዋ ብዙ 
የተራቀቀባት በመሆኑ ብትጠፋ እንኳን ደውሎ ማግኘት 
ይቻላል። ምክንያቱም መቆጣጠሪያ ስልክ አላት። የት ላይ 
እንዳረፈችም ይነግረዋል። 

ሌላኛዋ የፈጠራ ሥራ ተወዳዳሪ ነቢሃት ነስሩ ስትሆን 
የ12ተኛ ክፍል ተማሪ ነች። ከወልቂጤ ዩኒቨርሲቲ ስቴም 
ማዕከል የመጣች ሲሆን፤ የፈጠራ ውጤቷ ደግሞ በየቀኑ 
የብዙዎችን ሕይወት እየቀጠፈ እና ብዙዎችን ለአካል 
ጉዳተኝነት እየዳረገ ያለውን የመኪና አደጋ መከላከልን 
መሰረት ያደረገ  ማሽን ነው። መኪናው ከአሽከርካሪው 
ቁጥጥር ውጪ በሚሆንበት ወቅት ይህን ሊቆጣጠር 
የሚችል የሚገጠም ማሽን ሲሆን፤ ቁልቁለት ላይ አደጋ 
ከመፈጠሩ በፊት በሴንሰር አማካኝነት ራሱ ታኮ በማበጀት 

የተማሪዎቹ የፈጠራ ስራና ችግር ፈቺነት   

ከአደጋ ሊከላከል የሚችል ነው። 
ሌላው ማሽን ደግሞ ጠጥተው የሚያሽከረክሩ 

አሽከርካሪዎችን የአልኮል ሽታ የሚለይ  ሲሆን፤ የመሪው 
ሲስተም ላይ በመግጠም ከመጠን ሲያልፍ የመኪናውን 
ሞተር በመቆለፍ ለትራፊክ ፖሊሶች በጂፒኤስ መልዕክት 
እንዲደርሳቸው የሚያደርግ ነው። ይህንንም ለመሥራት 
ያነሳሳት  በአገራችን ያለው የትራፊክ አደጋ ጉዳይ ነው። 
ስለዚህም ግንዛቤ ከማስጨበጡ ጎን ለጎን እኔም የበኩሌን 
ላድርግ በሚል የፈጠራ ሥራዋን ለውድድር አቅርባዋለች። 
ይህ ደግሞ ብዙዎችን ያስደመመና ለሽልማት ያበቃት 
ሆኖላታል።  

ነቢሃት፤ የፈጠራ ሥራዎችን ወደ ምርትነት ወይም 
ወደ ችግር ፈቺነት ለመቀየር ፈተና እንደሆነ ታነሳለች። 
ለመስራትም ቢሆን አጋዥ ከሌለ አስቸጋሪ እንደሆነ 
ታስረዳለች። እነርሱ ወልቂጤ ዩኒቨርሲቲ ከጎናችሁ አለሁ 
ስላላቸው ዛሬ የተሻለ የፈጠራ ሥራ ይዘው ቀርበዋል። ነገ 
ግን ምን እንደሚሆን አታውቅምና እዚህ ላይ መንግስትና 
የሚመለከታቸው አካላት ልዩ ትኩረት ቢሰጡት መልካም 
ነው ትላለች። ዛሬ የተሸለመችበትም ሆነ በቀጣይ 
ልትሰራቸው ያቀደቻቸው የፈጠራ ሥራዎች ለኢትዮጵያ 
ብቻ ሳይሆን ለዓለም የሚጠቅም ነገር አላቸውና ቸል 
ባይባሉም ስትል መልእክቷን ታስተላልፋለች። 

የፈጠራ ሥራዎች ተጠቃሚ የሚሆኑት ወደ ተግባር 
ተቀይረው ማህበረሰቡ ጋር ሲደርሱ ብቻ ነው። አለበለዚያ 
እውቀት ብቻ ሆነው ከፈጣሪው ጋር ይቀበራሉ የሚለው 
ደግሞ እንደ ነቢሃት ሁሉ በወልቂጤ ዩኒቨርሲቲ ሲቲም 
ሴንተር አጋዥነት የፈጠራ ሥራውን ለውድድር ያቀረበው 
ተማሪ ይድነቃቸው ተክሉ ነው። 

ተማሪ ይድነቃቸው ከዚህ በፊት የነበረውን ውድድር 
ተሳትፏል። ተሸልሞበታልም። ነገር ግን ሥራውን እውን 
ለማድረግ የሚያስችለው ምህዳር ስላላገኘ ፈጠራው 
ከእጁ ወጥቶ ማህበረሰቡ ጋር አልደረሰም። አሁንም 

ዩኒቨርሲቲው በአመቻቸለት እድል ዳግመኛ ለውድድር 
የሚሆነውን የፈጠራ ሥራ ለመስራት ችሏል፣ እንደውም 
አንዳንድ ነገሮችን የሸፈነው አምና በሽልማት የተሰጠውን 
ገንዘብ በመጠቀም ነው። ስለዚህም ‹‹ፈጠራ መስራት ስም 
እንጂ ውጤት ሊሆን አልቻለም›› ይላል። 

ይድነቃቸው የ12ኛ ክፍል ተማሪ ቢሆንም ወደ 
ፈጠራ ልቡ የተሳበው ገና ልጅ ሳለ ነው። እናም 
ወደተግባር ባይቀየሩም እስካሁን በነበረው ጉዞ ከ21 
በላይ የፈጠራ ሥራዎችን መስራት ችሏል። ሁሉም 
ተመርተው ወደህብረተሰቡ ቢወርዱ ኖሮ ጥቅማቸው 
የትዬለሌ እንደሚሆን አሁን ይዞት የመጣው ፈጠራ 
ያመላክታል። ፈጠራው እንደአገር ከውጪ የሚመጣውን 
በመቀነስ ትልቅ ጥቅም ይሰጣል ። እንደ አገር ከተወሰደ 
ደግሞ በተለይም በክልል ከተሞች አካባቢ ለሚከሰተው 
የድንገተኛ እሳት አደጋ ፍቱን መፍትሄ የሚሰጥ ነው። 

እንደሚታወቀው የአዲስ አበባ እሳትና አደጋ ስጋት 
ሥራ አመራር ኮሚሽን ድንገተኛ የእሳት አደጋዎች 
ሲያጋጥሙ ክልሎች ድረስ እየሄደ ይሰራል። በዚህም ብዙ 
አደጋዎች ካጋጠሙ በኋላ መፍትሄ ሲሆን እንመለከታለን። 
ይህ ደግሞ ችግሩን ፈጥኖ ከመታደግ አኳያ ዘገምተኛ 
ያደርገዋል። በዚህም ብዙ ሀብት ንብረት፣ የሰው ሕይወት 
መጥፋት ይደርሳል። የአካል ጉዳተኝነትንም ያበራክታል። 
ስለሆነም ይህንን የተመለከተው ተማሪ ይድነቃቸው 
መፍትሄ ይሆናል ሲል የፈጠራ ሥራውን አቅርቧል። 

የፈጠራ ሥራው የሚሰጠው ጠቀሜታ የእሳት 
አደጋ በሚነሳበት ወቅት ራሱ አስተካክሎ (አጀስትመንት 
ሰርቶ)  እሳቱን ያስቆማል። ይህንን ሲያደርግም በሁለት 
አይነት መልኩ ሲሆን፤ የመጀመሪያው በኤሌክትሪክ 
ሲሆን ኤሌክትሪኩን በማቋረጥ እሳቱ ወደሌላ 
ክፍል እንዳይዛመት ማድረግና ግለሰቡ ከተኛ ደግሞ 
እንዳይታፈንና እንዳይሞትም በሮችን ከፍቶ ጭሱን 
በማስወጣት ያተርፋል፡፡

ሁለተኛው በወተር ፓንፕ አማካኝነት የተነሳውን እሳት 
ማጥፋት ሲሆን፤ በተለያዩ ቋንቋዎች እንድንጠቀመው 
የሚያስችለን ስርዓት ያስቀመጠበት ነው። የራሱ 
ማሳያ (ስክሪን ዲስፕሌ) ተገጥሞለት የሚሰራና መነሻ 
ቋንቋውም እንግሊዝኛ ነው። በተጨማሪም እንግሊዝኛ 
ቋንቋን ተጠቅሞ መጻፍ የሚችሉ ቋንቋዎችን ሁሉ 
ያስተናግዳል። ማለትም እንደ ኦሮምኛ ቋንቋ አይነቶችን። 
አማርኛ ቋንቋንም ቢሆን በእንግሊዝኛ ፊደላት ተጽፎ 
እንዲስተናገድ ያደርጋል። የእርሱ ፈጠራ ከውጪው 
የሚለየው ከመጮህ ያለፈ ሥራ መስራቱ ነው። ይህም 
በማስቆምና በማጥፋት ላይ ተንተርሶ ሰውን ይታደጋል።  

ይድነቃቸው እንደሚለው፤ በ2014 ዓ.ም ብቻ 
በኢትዮጵያ የዘጠኝ ወር ሪፖርት 377 አደጋዎች 
ተመዝግበዋል። ከእነዚህ ውስጥ ደግሞ 251 የሚሆኑት 
የእሳት አደጋ ናቸው። በዚህ ውስጥም  የ104 ሰዎች 
ህይወት ተቀጥፏል፤ በ54 ሰዎች ላይ ደግሞ ከባድና 
ቀላል ጉዳት ደርሷል። 47 የሚሆኑት ደግሞ የእሳት አደጋ 
ሰራተኞች  ሲሆኑ፤ ይህ ሁሉ አደጋ መፍትሄ ካልተቸረው 
ቀጣይነቱ አጠያያቂ አይደለም። ሊብስም ይችላል። እናም 
የፈጠራ ሥራው ወደ ምርት ተቀይሮ ለገበያ ቢቀርብ 
መልካም አጋጣሚዎችን ይሰጣል። 

ትምህርት ሚኒስቴር ለሰባተኛ ጊዜ ባዘጋጀው ዓለም 
አቀፍ የሳይንስ ቀን ላይ የትምህርት ሚኒስቴር የአጠቃላይ 
ትምህርት ዘርፍ ሚኒስትር  ዴኤታ ዶክተር  ፋንታ 
ማንደፍሮ እንዳሉት፤ የፈጠራ ሥራ ውድድር የንድፈ 
ሃሳብ ዕውቀትን ወደ ችግር ፈቺነት የምንቀይርበት 
አጋጣሚ ነው። ተማሪዎች በክፍል ውስጥ የቀሰሙትን 
የንድፈ ሃሳብ ዕውቀት ወደ ችግር ፈቺነት እንዴት 
እንደሚቀይሩት የሚማሩበትም ነው። ምክንያቱም 
ሌሎች ፈጥረው የሚያሳዩበት አጋጣሚ ስለሆነ። 
በተጨማሪም ተማሪዎችንና መምህራንን በማገናኘት 
ልምድ እንዲለዋወጡ ያደርጋል። 

‹‹ሳይንስ አውቀነው የምንቀመጥ ሳይሆን ወደ ተግባር 
በመቀየር የእለት ተእለት ኑሯችንን የምናቀልበት ነው። 
ስለዚህም ተማሪዎች በዚህ ላይ የተቻላቸውን ሁሉ 
ማድረግ እንዲችሉ ማገዝ ያስፈልጋል። ሚኒስቴር መስሪያ 
ቤቱ ደግሞ ይህንን እያደረገ ነው። ወደፊትም ያደርገዋል፡፡
›› ያሉት ዶክተር ፋንታ፤ የአገር እና የማሕበረሰብ ችግሮችን 
ለመቅረፍ በፈጠራ ሥራዎቻቸው ላይ ጠንክረው 
መሥራት የሚችሉ ተማሪዎችን ማበርታታት ያስፈልጋል። 
ለተወዳዳሪነት ብቁ የሆኑ ተማሪዎች እና መምህራንን 
ማበራከትም ግድ ነው። ስለዚህም የትምህርቱን መስክ 
ይህንን እንዲያሰፋ የተለያዩ ሥራዎች እየተከናወኑ 
እንደሆነም ያነሳሉ ዶክተር ፋንታ። 

እንደነዚህ አይነት የፈጠራ ውድድሮች የተማሪዎችን 
አቅም ከማጉላቱ ባሻገር የማህበረሰቡን ችግር ማቃለል 
ያስችላሉ። ከዚያ ሻል ያለ አገርን ከፍ የሚያደርግ ተግባርም 
ለመከወን እድል ይሰጣል ያሉት ደግሞ በትምህርት 
ሚኒስቴር የምርምር እና የማሕበረሰብ ጉድኝት መሪ ሥራ 
አስፈጻሚው ዶክተር ሰለሞን ቢኖር ናቸው። እርሳቸው 
እንደሚሉት፤ ተማሪዎች በአጠቃላይ ይሁን በከፍተኛ 
ትምህርት ተቋማት ላይ ክፍል ውስጥ ከሚማሩት የንድፈ 
ሃሳብ ትምህርት ባለፈ የሚሠጡ ትምህርቶች ተጨባጭ 
እና ተግባር ተኮር እንዲሆኑላቸው ይፈልጋል። ለዚህ 
ደግሞ እንደነዚህ አይነት ሁነቶች ጠቃሚ ናቸው። 
በተጨማሪም እውቀታቸውን ሊያጎለብቱባቸው 
የሚችሉባቸው ተቋማት ሊኖራቸው ይገባል። በመሆኑም 
እንደ አገር ብዙ ተግባራት ተከውነዋል። 

አንዱ በሳይንስ እና ቴክኖሎጂ ጥሩ ተሰጥኦ 
እንዲኖራቸው እና የፈጠራ ውጤታቸውን እንዲያጎለብቱ 
የሚያደርጋቸው ተቋም ሲሆን፤ ይህም የሳይንስ፣ 
ቴክኖሎጂ፣ ምህንድስና እና ሂሳብ ማዕከላት ናቸው። 
ማለትም አሁን ላይ 38 የስቴም ማዕከላት ያሉ ሲሆን 
፤በቀጣይም በሁሉም ዩኒቨርሲቲዎች እንዲስፋፉ እና 
አገልግሎታቸውም በአካባቢያቸው ለሚገኙ የመጀመሪያ 
እና የሁለተኛ ደረጃ ትምህርት ቤቶች የፈጠራ 
ችሎታቸውን እንዲያዳብሩ ለማድረግ  ታስቧል። ይህ 
የሚሆንበት ምክንያት ደግሞ እንደአገር በትምህርቱ ዘርፍ 
የፈጠራ ሥራዎች እንዲበዙ በማስፈለጉ ነው። ተማሪዎች 
አቅማቸውን እንዲያወጡም ያስፈልጋል። 

የሚኒስቴሩ አመራሮች እንዳሉት የፈጠራ ውድድሮችና 
የፈጠራ ሥራዎች አስፈላጊነትና ጠቀሜታ በተለያየ መልኩ 
ያለ ቢሆንም በእገዛ ተደግፎ ወደ ተግባር ካልተገባበት ግን 
ምንም ነው። እናም ተወዳዳሪዎቹ እንዳሉት ሥራቸው 
መና እንዳይቀር በሥራው ልክ ወደ ተግባር መገባቱ ላይ 
ሁሉም የበኩሉን ያበርክት በማለት ለዛሬ አበቃን።  

ተማሪ አብዱልቃድር ሁሴን

ነቢሃት ነስሩ ተማሪ ይድነቃቸው ተክሉ



    አዲስ ዘመን   ሰኞ ታኅሣሥ 3 ቀን 2015 ዓ.ም

ወቅታዊ
ገጽ 10

ወቅታዊና ልዩ ልዩ

‹‹በጦርነቱ የተጎዳውን አካባቢ እንዲደግፍ ለሕዝቡ ምቹ ሁኔታ 
ቢፈጠር ተቋማትን መልሶ መገንባት አዳጋች አይሆንም››

ምህረት ሞገስ

በፌዴራል መንግሥት እና በሕወሓት መካከል 
የተደረሰው የሰላም ስምምነት እነሆ ቀናቶች፣ 
ሳምንታት አልፎ ወራት መቁጠር ተጀምሯል። 
ለወትሮ የጦር መሳሪያ ድምፅ የሚያውካቸው 
መንደሮች ፀጥ ረጭ ብለዋል። በሰላም ስምምነቱ 
መሰረት ሰብአዊ ድጋፍ ያለገደብ ወደ ትግራይ 
በመግባት ላይ ይገኛል። ተቋርጠው የነበሩ 
የመሰረተ ልማቶች ተጠግነው አገልግሎት 
መስጠት ጀምረዋል። ነዋሪዎች  ከወዲያ ወዲህ 
መንቀሳቀስ ቀጥለዋል። ይህም ለብዙዎች 
እፎይታን ሰጥቷል። 

ይህንን  መልካም መነሻ  መሰረት በማድረግ 
እና ስምምነቱ ወደ መሬት እንዲወርድና ሁሉም 
ሰው ከሰላሙ ትሩፋት ተጠቃሚ እንዲሆን 
ምን መሰራት አለበት?  በቀጣይ ይህንን 
ጉዳት ለማካካስ ምን መሰራት አለበት? ውጭ 
ያሉ ሃይሎች እና አክቲቪስቶች ስምምነቱን 
ሲያጣጥሉና ጦርነቱ እንዲቀጥል ሲቀሰቅሱ 
ይደመጣል ፍላጎታቸው ምንድን ነው? የሚሉትን 
እና ሌሎች ጥያቄዎችን በማካተት በባህርዳር 
ዩኒቨርሲቲ የሕግ መምህር ዶክተር ሀብታሙ 
ስጦታውን አነጋግረን  እንደሚከተለው ሙያዊ 
ሃሳባቸውን  አቅርበናል። 

    አዲስ ዘመን፡- በቅድሚያ  በፌዴራል 
መንግሥት እና በሕወሓት መካከል የተደረሰውን 
የሰላም ስምምነት እንዴት አዩት ከሚል 
ውይይታችንን ብንጀምር  ? 

    ዶክተር ሀብታሙ፡- በደቡብ አፍሪካ ፕሪቶሪያ 
ከተማ ላይ   በፌዴራል መንግሥት እና በሕወሓት 
መካከል የተደረሰው የሰላም ስምምነት እንደሁሉም 
ኢትዮጵያዊ ሁሉ እኔንም በጣም አስደስቶኛል። ነገር 
ግን መካድ የሌለበት በጣም የዘገየነው የሚለው ነው። 
ጦርነቱ ብዙ ጉዳት ካስከተለ በኋላ የተከናወነ የሰላም 
ስምምነት መሆኑ መዘንጋት የለበትም። ነገር ግን አሁንም 
ቢሆን የሰላም ስምምነት መፈጸሙ ደግሞ ከዚህ በላይ 
ከመዘግየት ይልቅ እጅግ ተመራጭ ነው። ምክንያቱም 
አሁን ሰላም መሆኑ በራሱ ባለፈው ያጣናቸው ወጣቶች 
ወንድም እና እህቶቻችን እናትና አባቶቻችን ቢያልፉም፤ 
ወደፊት ልናጣቸው የነበሩ ወጣቶች፣ ወንድም እና 
እህቶቻችን እናትና አባቶቻችን ማትረፍ ተችሏል። 
የሰላም አየር እንዲተነፍሱ አድርጓል።  

ከኢኮኖሚ አንፃር እንይ ከተባለም እንደሚታወቀው 
በጦርነቱ አገሪቷን ወደ ኋላ የጎተተ ቀውስ ተፈጥሯል። 
ይህ ስምምነት ወደ ፊት በጦርነት ምክንያት 
የሚደርሰውን የኢኮኖሚ  ቀውስ የሚቀንስም ነው። 
ስለዚህ ስምምነቱ ለአገሪቱ ኢኮኖሚም የሚጫወተው 
የራሱ አውንታዊ ሚና አለው። ከኢኮኖሚ አንጻር 
ተጨማሪ  የሚያስገኘው ጠቀሜታም አለ።  

በሌላ በኩል ካየነው ደግሞ  ከኢኮኖሚ በተጨማሪ 
የሥነልቦና ጉዳትንም  ይቀንሳል። ጦርነት መኖሩ 
ጦርነቱ በሚካሄድበት አካባቢ ያሉ ሰዎች ሞትኩ 
ተረፍኩ በሚል ጭንቀት ውስጥ ይኖራሉ። እነርሱ ብቻ 
ሳይሆኑ በመላው አገሪቱ ያለው ሕዝብ በሙሉ ጦርነት 
መኖሩ በራሱ በሕዝብ ውስጥ የሚፈጥረው ጫና አለ። 
ስምምነቱ ይህ ጫና የሚቀንስበትን ሁኔታ ይፈጥራል። 

ከጥቂት ወራት በፊት ወልዲያ ሔጄ ነበር። የጦርነቱ 
መንፈስ በተለይ ጦርነት በተካሔደባቸው ቦታዎች ላይ 
የሚፈጥረው ዘግናኝ ስሜት የሚናቅ አይደለም። ውስጡ 
ላለ ሰው እጅግ በጣም ከባድ ነው። ይሄ ሲታይ ሰላም 
ምን ያህል አስፈላጊ መሆኑን ያረጋግጣል። ቢያንስ ከዚህ 
ሁሉም በኋላ ሰላም መፈጠሩን ማመስገን ያስፈልጋል።  

 አዲስ ዘመን፡- የሰላም ስምምነት አጠቃላይ 
ለአገራዊ ሰላም እና የወደፊት እድገት የሚኖረው 
አስተዋፅኦ ምንድን ነው ይላሉ?

   ዶክተር ሀብታሙ፡- ጦርነት ሲባል ብዙ 

- ዶክተር ሀብታሙ ስጦታው
                          የባህርዳር ዩኒቨርሲቲ የሕግ መምህር

ሰው የሚያስበው ሞትን ብቻ ነው። ትክክል ነው፤ 
ጦርነት የሰዎችን ሕይወት ይቀማል። ከዛ በተጨማሪ 
ግን በዋናነት ደግሞ የአገር ኢኮኖሚንም ይገድላል። 
መንግሥት ለጦርነት ብዙ ሎጀስቲኮችን ይጠቀማል። 
በተለይ ተተኳሾችን በስፋት መጠቀም የግድ ነው። 
አብዛኛው ተተኳሽ የሚገዛው በውጭ ምንዛሪ ነው። 
ስለዚህ ጦርነት ራሱ የሚፈጥረው የኢኮኖሚ ጫና 
ከባድ ነው።

 ከመንግሥት አልፎ ግለሰብ ሳይቀር ከዝግጅት 
ጀምሮ ለጦርነቱ የሚያፈሰው ሲታሰብ  ወጪው እና 
የሚያስከፍለውን ዋጋ መዘርዘር በጣም ሰፊ ጊዜን 
ይጠይቃል። ስለዚህ ከትራንስፖርት ጀምሮ ለጦርነት 
የሚፈሰው ገንዘብ እና ጉልበት ከኢኮኖሚ አንፃር ከታየ 
በቀላሉ የሚገለፅ አይደለም። ይሄ ደግሞ እያንዳንዱ 
ሔዶ በአጠቃላይ በአገር ደረጃ በገበያ ላይ የዋጋ ጭማሪ 
ያስከትላል። ይሄ ማለት የጦርነት መኖር እያንዳንዱን 
ግለሰብ በቀጥታም ሆነ በተዘዋዋሪ ተጎጂ ያደርገዋል።  

 በተለይ ጦርነቱ ከኢኮኖሚ ጋር ተያይዞ ሲነሳ 
በዋናነት በኢኮኖሚው የሚጎዳው ሕዝብ መጠቀስ 
አለበት ካልን፤ ጦርነቱ በተካሄደበት አካባቢ የሚኖሩ 
ሰዎች ሙሉ ንብረታቸውን የሚያጡበት ሁኔታ 
ስለሚፈጠር ኢኮኖሚያዊ ጉዳቱ ከግለሰብ ጀምሮ 
በአጠቃላይ በሕዝብ ላይ ጉዳቱ ከፍተኛ እና አንዳንዴም 
ጦርነቱ እየቀጠለ ሲሄድ አስከፊነቱም እየጨመረ 
ይሔዳል። ግለሰቦች መልሰው ሊያንሰራሩ የሚችሉበት 

ዕድል አይኖርም። ይሄ ሁሉ ሲታይ ሰላማዊ ስምምነት 
ሲኖር እና ሲተገበር ከኢኮኖሚ አንፃር የምናተርፈው 
ብዙ መሆኑን መረዳት ያስፈልጋል። መንግሥትም 
ለጦርነት ያውለው የነበረውን ሀብት ለመቀነስ ዕድል 
ይፈጠርለታል። በጦርነት ቀጠና ውስጥ ያሉ ግለሰቦች 
እና ማህበረሰቡ አገግሞ ራሱን ከኢኮኖሚያዊ ጫና 
የሚያላቅቅበት እና በዋናነት ተጎጂው ማህበረሰብ 
እንደገና አሻሽሎ ኑሮውን የሚጀምርበትን ዕድል 
ይፈጥራል።

በተለይ በጦርነት ቀጠና አካባቢ ያለው አርሶ አደር 
በጦርነቱ ምክንያት ወቅቱን ጠብቆ ለማረስ ተቸግሮ 
ነበር። የእርሻ ተግባራትን ማረስ ብቻ ሳይሆን መዝራት፣ 
መኮትኮት፣ ማጨድ እና ሌላም ሌላም በአርሶ አደር 
መሠራት ያለበት ካልተሰራ በተዘዋዋሪ በአገር ኢኮኖሚ 
ላይ ጫና መፍጠሩ አይቀርም። ሰላም ሲኖር ደግሞ 
ማረስ እና ማምረት ይቻላል። የሰላም ስምምነቱ 
ኢኮኖሚያዊ ጠቀሜታ ሲታሰብ እነዚህ ነገሮች በሙሉ 
መታየት አለባቸው። ስለዚህ ምንም ጥያቄ በሌለው 
መልኩ የሰላም ስምምነት መፈፀሙ እና ሰላም መውረዱ 
ለአገር ዕድገት የሚያበረክተው አስተዋፅኦ እጅግ 
ከፍተኛ ነው።          

 አዲስ ዘመን፡- ስምምነቱ ወደ መሬት 
እንዲወርድና ሁሉም ሰው ከሰላሙ ትሩፋት 
ተጠቃሚ እዲሆን ምን መስራት አለበት?  

    ዶክተር ሀብታሙ፡- ስምምነትን ቀለል አድርገን 
እንየው ካልን ውል ማለት ነው። በሁለት አካላት 
መካከል እንደሚገባ ውል ማሰብ እንችላለን። ስለዚህ 
በውሉ ውስጥ ሁለቱም ተስማሚዎች የሚኖርባቸው 
ግዴታ እና የሚሰጣቸው መብት በስምምነቱ ውስጥ 
መኖሩ አይቀርም። እዚህ ላይ ምንም እንኳ ቀለል 
አድርገን ብናየው ብንልም ይህ ትልቅ ስምምነት ነው። 
ምክንያቱም እነዚህ ተደራዳሪዎች ከጀርባቸው ሕዝብ 
አለ።

     ስምምነቱን የአፍሪካ ህብረትን የመሳሰሉ 
ትልልቅ ተቋማት እና አንዳንድ የዓለም መንግሥታት 
በታዛቢነት የተካተተበት ነው። እንደዚህ ዓይነት የሰላም 
ስምምነት በጣም ጥሩ ነው። ምክንያቱም የሚያስቀረው 
ጉዳት ብዙ ነው። ነገር ግን ስምምነት ሁሌም 
የሚፈለገውን ውጤት እንዲያመጣ እና የታለመለትን 
ዓላማ እንዲያሳካ ቁርጠኝነትን ይጠይቃል። ቆም ብሎ 
ማሰብን ይጠይቃል። 

  ቀድመን ተስማምተን ቢሆን ኖሮ ምን እናተርፍ 
ነበር? እስከዛሬ ምን አጣን? ወደፊትስ ስምምነቱን 
ብናፈርሰው የሚመጣው ምንድን ነው? የምንጎዳው 
የነማንን ኢኮኖሚ ነው? የምናጣው የነማንን ሕይወት 
ነው? የነማንን የፖለቲካ ተቀባይነት እናጣለን? 
በውጪው ዓለም ሊደርስብን የሚችለው ጫና ምንድን 
ነው? ለነገው ትውልድ የምናስቀምጠው ምንድን ነው? 
ብሎ እጅግ አርቆ በጥንቃቄ እያንዳንዱን ነገር ማሰብን 
ይጠይቃል። 

የመከላከያ አቅምን ብቻ አስቦ በመመካት ወደ 
ጦርነት መግባት በጣም መጥፎ ነው። ከጦርነት 
ጉዳት እንጂ ትርፍ አይገኝም። ጦርነት በጣም ረዥም 
ዓመታትን የሚፈጅ ተፅዕኖ አለው። የሁለተኛው የዓለም 
ጦርነት አሁንም ድረስ እየተነሳ ይነገራል። ለዓመታት 
እስከ አሁን ሊገለፅ የሚችል ተፅዕኖ አለው። 

በኢትዮጵያ የፌዴራል መንግሥት እና በሕወሓት 
መካከል በተካሄደው ጦርነት ያለቀውን ሰው ማሰብ 
የግድ ነው። ቢያንስ አሁን የተፈጠረው ነገር ወደ 
ትውልድ እንዳይሻገር ጦርነት ላይ ከማተኮር ይልቅ 
ዘላቂ ሰላም የሚገኝበት ሁኔታ ላይ ፈጥኖ ማሰብን 
ይጠይቃል። በዚህ ላይ ትልቁን ሚና የሚጫወቱት 
ተደራዳሪዎቹ የኢትዮጵያ ፌዴራል መንግሥት እና 
ሕወሓት ቢሆኑም፤ ሕዝቡ ጦርነትን መጠየፍ አለበት። 
ሕዝቡ ራሱ ጦርነትን መጠየፉ ደግሞ የሚያበረክተው 
አስተዋፅኦ ከፍተኛ ነው። 

የሰላም ስምምነት 

መፈፀሙ 

እና ሰላም 

መውረዱ ለአገር ዕድገት 

የሚያበረክተው አስተዋፅኦ 

እጅግ ከፍተኛ ነው።      



ወቅታዊ

ወቅታዊና ልዩ ልዩ

በተለይ ትግራይ አካባቢ ያለው ሕዝብ ሰላም 
በመደፍረሱ፤ ጦርነት በመካሄዱ ያተረፈው ምንድን 
ነው? የጎደለውስ ምንድን ነው? ብሎ ማሰብ ይገባል። 
በተለይ ውጪ የሚኖረው ዳያስፖራውም ለየዋሁ 
የትግሬ ሕዝብ፣ ለአማራ ሕዝብ፣ ለአፋር ሕዝብ እና 
ለሌሎችም የኢትዮጵያ ሕዝቦች እንዴት ማሰብ አቀታኝ 
ብሎ ራሱን መጠየቅ አለበት።          

 አዲስ ዘመን፡- ትክክል ነዎት በውጭ የሚኖሩ 
አንዳንድ ጽንፈኞች ወይም  በተለያየ መልኩ 
ውጭ ያሉ ሃይሎች እና አክቲቪስቶች ከስምምነቱ 
በኋላ ጦርነቱ እንዲቀጥል ሲቀሰቅሱ እንደነበር 
ይታወቃል፤ እነዚህ አካላት ፍላጎታቸው ምንድነው 
ይላሉ? 

    ዶክተር ሀብታሙ፡- ጦርነት ሲካሄድ መረጃ 
የምናገኝበት መንገድ የተለያየ ሊሆን ይችላል። 
ጦርነቱ ውስጥ ያለ የቅርብ ማህበረሰብ በቅርብ ጉዳቱ 
ይደርስበታል፤ ጉዳቱን በደንብ ያውቀዋል። ከጦርነቱ 
በተራቀው መጠን መረጃው እና ጉዳቱን የማወቅ 
ሁኔታ እየቀነሰ ይሔዳል። በውጭ ያለው የኢትዮጵያ 
ማህበረሰብ በእርግጥ ጦርነቱን በዓይኑ አያየውም። 
የሚያምነው በጆሮው የሚሰማውን ብቻ ነው። በጦርነት 
ውስጥ ያለአግባብ ጥቅም የሚያገኝ አካልም አለ። ይሔ 
ጦርነት ቢቀጥል የሚጠቀሙ አሉ። ባይቀጥል ደግሞ 
የሚጠቀሙ አሉ። 

ውጪ ያለው ማህበረሰብ እነዚህን ነገሮች በደንብ 
ማሰብ እና ማገናዘብ አለበት። በዋናነት ሕዝብን 
ማዕከል ማድረግ፤ የአገርን ሉዓላዊነት ማክበር፤ 
በተለይም የመጡበትን ማህበረሰብ ደህንነት ለመጠበቅ 
ሲባል በደንብ ማስላት ጠቃሚ ነው። ከዚህ ውጪ 
ሌሎች የውጭ ጠላቶች እንደሚያደርጉት ከኋላ መሳሪያ 
በማቀበል እከሌን ውጋ የሚለው ዞሮ ዞሮ ድሃውን 
ማህበረሰብ ለከፋ ጉዳት የሚያጋልጥ ነው። ስለዚህ 
በጦርነት አገር እና ሕዝብ እንዳይጎዳ ከተፈለገ ውጭ 
ያለው ማህበረሰብ ሰከን ብሎ እስከዛሬ የመጣንበትን 
አይቶ የወደፊቱን ጉዞ ታሳቢ አድርጎ የመንቀሳቀስ 
ትልቅ ሃላፊነት አለበት። ምክንያቱም ውጭ የሚኖረው 
ማህበረሰብ ከተለያዩ ዓለማት ጋር የመገናኘት ዕድሉ 
ሰፊ ነው። በእነርሱ ዓለም ትንሽ ድምፅ ብዙ ሆኖ 
የሚታይበት እና በተለያየ ሁኔታ የሚደመጥበት ሁኔታ 
መኖሩን አስተውለናል። እነርሱ ባሉበት ዓለም ምንም 
እንኳ ሃቀኝነት ቢኖርም ድምፅ የሚቀማበት መድረክ 
ስለሆነ፤ ይህንን በጣም በጥንቃቄ ማየት ይገባል። 
ዳያስፖራው እንትና ከእንትና ሳይባል የሕዝብ ጥቅምን 
የሚያስከብር ቢሆን በጣም ደስ ይላል።     

አዲስ ዘመን፡- በእርግጥ በውጭ የሚታየው 
የስምምነቱ ተቃውሞ አንዳንዶች ከመረጃ 
ክፍተት ብቻ ሳይሆን በውጭ ካሉ የኢትዮጵያን 
ዕድገት ከማይፈልጉ ሃይላት ጋር በመተባበር 
የእነርሱ ዓላማ ማስፈፀሚያ ሆነው ነው የሚሉ 
ወገኖች አሉ። በዚህ ላይ የእርሶ አስተያየት  
ምንድን ነው? 

    ዶክተር ሀብታሙ፡- ይሔ መኖሩማ ግልፅ 
ነው፤ ምንም ጥያቄ የለውም። በታሪክ እንደሚታወቀው 
ኢትዮጵያ ብዙ ወዳጅ እንዳላት ሁሉ ብዙ ጠላቶችም 
እንዳሏት አይካድም። በተለይም ከአባይ ጋር ተያይዞ 
የውሃ አጠቃቀም እና ኢትዮጵያ ያለችበት መልከአምድር 
(ቦታ) ማለትም አቀማመጧ ጠላቶች እንዲኖሯት 
ምክንያት ሆኗል። በአፍሪካ ቀንድ አካባቢ በምስራቅ 
አፍሪካ ለቀይ ባህር በቅርብ ርቀት ላይ መሆኗ እና 
ከጎረቤት አገራት አንፃር ያለችበት ሁኔታም ኢትዮጵያን 
ለጠላት አጋልጧታል።  ይህ በታሪክም ሆነ አሁን ባለው 
ሁኔታም የሚገለፅ ነው። ጦርነቱ ሳይቀር የእጅ አዙር 
ነው ይባላል። ይህ ያስማማናል። 

 የውጭ ጠላቶች ቀጥታ ባይችሉም እርስ በእርስ 
እያታኮሱን ነው። የኢትዮጵያ ሕዝብ በሃይማኖትም 
ሆነ በብሔር እንደሚለያይ ይታወቃል። ግን ደግሞ 
የጋራ ማህበራዊ፣ ኢኮኖሚያዊ ትስስር አለው። ይሄንን 
ለማፍረስ እና ተገቢ ያልሆነ ልዩነት እንዲፈጠር የሚሰሩ 
አገራት መኖራቸውን ከአገር ውጭም ሆነ በአገር ውስጥ 
ያለው መላው ኢትዮጵያዊ ማወቅ አለበት። አገራት 
ብቻ ሳይሆኑ ድርጅቶች እና ወረድ ሲልም ግለሰቦችም 
ጭምር የኢትዮጵያ ጠላት መሆናቸውን አሳይተዋል። 
ይሄ ጦርነት ሲታይ የእነዛ መጠቀሚያ እንደሆንን 
ምንም አያጠያይቅም። ነገር ግን እርሱን ለመቀበል እና 

ላለመቀበል ግለሰቦች ወይም የፖለቲካ ቡድን ውሳኔ 
ይሆናል። ውጪ ያለው ማህበረሰብም ሆነ እዚህ ያለው 
ማህበረሰብ የኢትዮጵያ ጠላት መጠቀሚያ መሆን 
የለበትም። 

ሁሉም ኢትዮጵያዊ ‹‹የተወለድኩበትን፣ 
የኖርኩበትን፣ የምኖርበትን እና ሞቼ የምቀበርበትን 
አገር አልወጋም።›› የሚል ከሆነ ማንም ሊያስገድደው 
አይችልም። ማንም ቢሆን ይህንን ማለት እና አገሩን 
ማስቀደም ይችላል። ጦርነቱ የኢትዮጵያን ዕድገት 
ከማይፈልጉ አገራት ድርጅቶች እና ተቋማት የመጣ 
እንደሆነ ምንም ጥያቄ የለውም። ነገር ግን ሁሉም 
ሕዝብ አገሩን አስቀድሞ ከቆመ፤ ከዚህ ሁሉ መከራ 
እና ፍዳ መውጣት ይቻላል። አባቶቻችን እስከ አሁን 
ኢትዮጵያን ያቆዩት ለአገራቸው ቆመው ነው። ቃል 
ሳይገባላቸው ወይም የሆነ ነገር እንሰጣችኋለን ሳይባሉ 
ቀርቶ አይደለም። ነገር ግን አገርን በማስቀደማቸው 
ኢትዮጵያን ለአሁኑ ትውልድ ማሻገር ችለዋል።    

አዲስ ዘመን፡- በተለይ ጦርነቱ በስፋት 
በተካሔደባቸው አካባቢዎች በትግራይ፣ በአማራም 
ሆነ በአፋር ክልል እንዲሁም በመላው የኢትዮጵያ 
ሕዝብ ላይ ጦርነቱ በብዙ መልኩ ጉዳት ማስከተሉ 
ይታወቃል፤ ለመሆኑ በቀጣይ ይህንን ጉዳት 
ባካካሰ መልኩ  ምን መሰራት አለበት ይላሉ?

   ዶክተር ሀብታሙ፡-  በጦርነቱ አካባቢ ያለው 
ብቻ ሳይሆን ከጦርነቱ አካባቢ የራቀው ሕዝብም 
በጦርነቱ ተጎድቷል። ከጂኦግራፊያዊ አቀማመጥ አንፃር 
ሶስቱ ክልሎች በጣም ተጎድተዋል። የአማራ ክልል 
የአፋርም ሆነ የትግራይ ክልል ድሮም በበቂ መጠን 
ያልነበራቸው በትንሹ የነበሩ መሰረተ ልማቶች አሁን 
ደግሞ ይባስ ተብሎ ተቃጥለዋል። ትምህርት ቤቶች፣ 
የጤና ተቋማት የመንግሥት መስሪያ ቤቶች መንገዶች 
እና ብዙ ነገሮች በዚህ ጦርነት ወድመዋል። ሙሉ 
ለሙሉ የወደመ አለ፤ በከፊል የወደመ አለ። 

    የመንግሥት ተቋም ብቻ ሳይሆን የግለሰብ 
ሀብትም ወድሟል። ሙሉ ለሙሉ ተዘርፈው 
ህንፃዎቻቸው ብቻ የቆሙ መኖራቸውም ታይቷል። 
የባህርዳር ዩኒቨርሲቲ ያጠናው ጥናትም የሚያሳየው 
ይሄንኑ ነው። ስለዚህ ጉዳት አለ። ጉዳት መኖሩ 

አያጠያይቅም። ይሄ ጉዳት ባለበት ሁኔታ ሕዝቡ 
የበለጠ እንዳይጎዳ ቢቻል ከቀድሞ በተሻለ መልኩ 
መሰረተ ልማቱን መልሶ መገንባት እና ማሻሻል ይገባል። 
መንግሥት የሕዝብን እና የአገርን ደህንነት ይጠብቃል። 
በቻለው አቅም ደግሞ መሰረተ ልማቶችን ያሟላል። 

    በእርግጥ ባይወድም ጥሩ ነበር። አሁን ግን 
ወድሟል። የወደሙ መሰረተ ልማቶችን መልሶ  
የማስተካከል ትልቅ ሃላፊነት ያለበት መንግሥት 
ነው። አንደኛ በጦርነቱ ለተጎዱ ክልሎች የተለየ በጀት 
ያስፈልጋቸዋል። የድንገተኛ በጀት ድጋፍ ተቋቁሞ 
እነዚህን ክልሎች መደገፍ ያስፈልጋል። ሌላው የውጭ 
አገራት ኢትዮጵያን መርዳት ከፈለጉ፤ የእውነተኛ 
የኢትዮጵያ ወዳጅ አገራት፣ ዓለምአቀፍ ተቋሟት  
ድጋፍ አሁን መታየት አለበት። መንግሥት ‹‹ሰላም 
ፈጥረናል፤ ሜዳውም ይኸው ፈረሱም ይኸው፤ ጦርነቱ 
በተካሔደበት ቦታ ላይ  ሂዱና እርዱን ተገኙና ጎብኙ 
ጉዳቱን እንድንቋቋም አግዙን ማለት አለበት።›› አገራት 
ብቻ ሳይሆኑ ዓለም አቀፍ ተቋማትም እዚህ ላይ ድጋፍ 
ማድረግ አለባቸው። ነገር ግን ከማንም በላይ የመላው 
የኢትዮጵያ ሕዝብ ድጋፍ ይበልጣል። 

    መላው የኢትዮጵያ ሕዝብ የተጎዳውን አካባቢ 
እንዲደግፍ ምቹ ሁኔታ ቢፈጠር ተቋማትን መልሶ 
ለመገንባት አዳጋች አይሆንም። 

    በእርግጥ የተቆራረጡ ድጋፎች ነበሩ። ነገር ግን 
የአንድ ወቅት ብቻ ሳይሆን ጉዳቱ እስኪካካስ ቀጣይነት 
ያለው መልሶ ግንባታ ለማድረግ የመላው ሕዝብ ድጋፍ 
በተደራጀ መልኩ እንዲቀጥል መሰራት አለበት። ሰፊ 
አቅም ሊገኝባቸው የሚችሉ አካላት ተለይተው ሕዝቡ 
እርዳታ እንዲያደርግ እና ተቋማት እንዲቋቋሙ ማድረግ 
ተገቢ ነው ብዬ አስባለሁ።         

አዲስ ዘመን፡-  የሰላም ስምምነቱ ወደመሬት 
እንዲወርድና ሁሉም ሰው ከሰላሙ ትሩፋት 
ተጠቃሚ እንዲሆን ከማን ምን ይጠበቃል?

    ዶክተር ሀብታሙ፡- መጀመሪያ ሰላም 
በመፈጠሩ አጠቃላይ የምትጠቀመው አገር ነች። 
አጠቃላይ ሕዝቡ ተጠቃሚ ነው። በተለይ የጦር 
ቀጠና የነበሩ አካባቢዎች በከፍተኛ መጠን ተጠቃሚ 
የሚሆኑበት ሁኔታ ይፈጠራል። ጦርነት ኢኮኖሚን 
ከማውደም እና የሰው ሕይወት ማጥፋት ትልቁ ኪሳራ 
ቢሆንም የጦርነት ድምፅ በራሱ ሰዎችን  ይረብሻል። 

    እያንዳንዱ ማህበረሰብ የትም ቦታ ላይ ያለ 
ኢትዮጵያዊ ይሄ ሰላም ተጠብቆ እንዲቆይ ሃላፊነቱን 
መወጣት አለበት። ዋነኛ የመገናኛ ብዙሃንም ሆኑ 
ማህበራዊ ሚዲያውን የሚጠቀሙ አካላት ትኩረታቸው 
ሰላም እና ሰላም ላይ ብቻ መሆን አለበት። ወታደሩ ላይ 
ያልሆነ የሆነ ወሬ በማውራት በጣም ሥራ ማብዛት 
የለብንም፤ ወታደሩ በየቦታው አገር ይጠብቃል። 
ሌሎቻችን ደግሞ ግዴታችንን እንወጣ።  

ነገር ግን ደግሞ መረሳት የሌለበት በስምምነቱ 
ውስጥ አንዳንድ ቃላት አሉ። ለምሳሌ ለግጭት መነሻ 
በሚሆኑ አካባቢዎች ላይ ስምምነቱ የሚለው ምንድን 
ነው? ካልን የሚታወቅ ነገር የለም። ነገር ግን ይህንን 
ማሳወቅ ተገቢ ነው። ይህንን ጉዳይ ግልፅ ማድረግ 
ያስፈልጋል። ሰላም የሚመጣው አንድም ከግልፅነት 
መሆኑ ሊረሳ አይገባም። 

ሌላው ስምምነቱ መሬት እንዲወርድ የሁሉም 
ፍላጎት ሰላም ላይ የተመሰረተ መሆን አለበት። የሰላም 
ፍላጎት ካለና ሁሉም በቁርጠኝነት ከጦርነት ይልቅ 
ሰላምን ከመረጠ የሰላም ስምምነቱ እውን ይሆናል። ይህ 
ከሆነ ሰላም ይኖራል፤ ሕዝቡ ደግሞ ይህንን ይደግፋል 
የሚል እምነት አለኝ። ይህን ስንል ሰላም እንዲሰፍን 
እያንዳንዳችን ሚና አለን። በእያንዳንዱ ንግግራችን 
ላይ ከቃላት አጠቃቀማችን ጀምረን የሰላም ጉዳይን 
ከግምት ማስገባት አለብን። እያንዳንዱ ሰው አጠቃላይ 
ማህበረሰቡ ወደ ጦርነት ላለመግባት ጥንቃቄ ማድረግ 
ያስፈልገዋል። ያለጦርነት መኖር ምን ያህል ጥቅም 
እንዳለው ባለፉት ሁለት ዓመታት በተካሄደው ጦርነት 
የደረሰው ውድመት አረጋግጦልናል። አሁን ይበቃል፤ 
ቢያንስ ትናንት ጦርነቱን ባናቆምም  ዛሬ ግን ነቅተን 
ጦርነቱን ማቆም አለብን።    
አዲስ ዘመን፡- ስለነበረን ቆይታ በዝግጅት ክፍሉ 
ስም እጅግ አድርጌ አመሰግናለሁ። 

ዶክተር ሀብታሙ፡- እኔም አመሰግናለሁ።

የወደሙ መሰረተ 
ልማቶችን መልሶ  
የማስተካከል ትልቅ 

ሃላፊነት ያለበት መንግሥት 
ነው። አንደኛ በጦርነቱ 
ለተጎዱ ክልሎች የተለየ 
በጀት ያስፈልጋቸዋል። 
የድንገተኛ በጀት ድጋፍ 
ተቋቁሞ እነዚህን ክልሎች 
መደገፍ ያስፈልጋል። ሌላው 
የውጭ አገራት ኢትዮጵያን 
መርዳት ከፈለጉ፤ የእውነተኛ 
የኢትዮጵያ ወዳጅ አገራት፣ 
የዓለምአቀፍ ተቋሟት  
ድጋፍ አሁን መታየት አለበት

ዓለም አቀፍ    

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

ብቁና ተወዳዳሪ ምሩቃንን ለማውጣት እና ጥራት 
ያለውና በአግባቡ የሰለጠነ የሰው ኃይል ለገበያው 
ለማቅረብ የከፍተኛ ትምህርት ተቋማት የመውጫ 
ፈተና ብርቱ ተስፋ ተጥሎበታል። ፈተናው መሰጠቱም 
ተማሪዎች የተሻለ እውቀት፣ አመለካከትና ክህሎት 
እንዲኖራቸው የሚያደርግ ሲሆን፤ ከትምህርት ጥራት 
ጋርም ቀጥተኛ ግንኙነት ያለው በመሆኑ ለቀጣሪዎች፣ 
ለቤተሰብና ለአገርም ቢሆን ብቁ ዜጋን ከመፍጠር 
ባሻገርም በዓለም አቀፍ ደረጃ ለመቀጠር ተወዳዳሪ 
እንዲሆኑ የሚያስችላቸው መሆኑን ባለሙያዎች 
ሲናገሩ ይሰማል። ከዚህ ቀደም በህግ ትምህርት እና 
በጤና ሳይንስ ትምህርት ላይ ፈተናው መሰጠቱም 
በዚህ ዓመት ለሚሰጠው ፈተና ብዙ ልምድ 
እንዲገኝበት የሚያደርግ መሆኑን ይጠቅሳሉ።

 በመሆኑም ፈተናው ተማሪዎች ከማነቃቃቱ 
በተጨማሪም መምህራንም ከዚህ በፊት ሲሰጡበት 
ከነበረው ትምህርት አሰጣጥ የበለጠ ትኩረት 
አድርገው እንዲያስተምሩ የሚያደርጋቸው ሲሆን፤ 
የከፍተኛ ትምህርት ተቋማትም ቢሆኑ በልዩ ሁኔታ 
የሚሠሩ በመሆናቸው ተማሪዎች ብቃት ያላቸው 
ሆነው እንዲወጡ ከማድረግ አንጻር መነቃቃትን 
ይፈጥርላቸዋል።

እንደሚታወቀው ዩኒቨርሲቲዎች ፕሮግራም 
የመክፈት በህግ የተሰጣቸው ስልጣን ሲሆን፤ 
ተማሪዎችን በየፕሮግራማቸው የማስተማር፤ 
የሚያስተምሩትንም በየጊዜው የመመዘን እና 
ዲግሪም የመስጠት ስልጣን አላቸው። ነግር ግን 
ይህ መውጫ ፈተና አገራዊ እንደመሆኑ መጠን 

መሠረት የሚያደርገው ሥርዓተ ትምህርቱን ነው። 

በሥርዓተ ትምህርት ውስጥ መጨበጥ ያለበት 

እውቀት ክህሎት ምንድ ነው? ተብሎ ፈተናው በአገር 

አቀፍ ደረጃ ይዘጋጃል። የሚያዘጋጁትም ሙያተኞች 

ሲሆኑ፤ ሙያተኞችን የማስተባበር፣ ከሎጂስቲክ 

እና ከአስተዳደር ጋር የተያያዙትን ደግሞ ትምህርት 

ሚኒስቴር ይሠራል።

ይህንን ፈተና በብቃት ለመስጠት እንዲያስችልም 

ትምህርት ሚኒስቴር የተለያዩ ጥናቶችን በማድረግ እና 

የከፍተኛ ትምህርት ተቋማት ፕሬዚዳንቶች እንዲሁም 

ጉዳዩ የሚመለከታቸውን አካላት በማሳተፍ በጉዳዩ 

ላይ የተለያዩ ውይይቶችን እንዲሁም የተለያዩ የቅድመ 

ዝግጅት ሥራዎችን ሲሠራ እንደነበር ይታወቃል። 

ከዚህ ጋር በተያያዘም ሚኒስቴሩ ፈተናውን በመጪው 

ሰኔ ወር በተመሳሳይ ጊዜ እንደሚሰጥ እና ሁለት መቶ 

ሺ ተማሪዎች ፈተናውን እንደሚወሰዱ ባሳለፍነው 

ሳምንት ይፋ ማድረጉ ይታወሳል። በሚኒስቴሩ 

የከፍተኛ ትምህርት የአካዳሚክ ጉዳዮች መሪ ሥራ 

አስፈጻሚ ዶክተር ኤባ ሚጀና፤ በጉዳዩ ዙሪያ በተዘጋጀ 

አውደ ጥናት ላይ እንደገለጹት፤ የመውጫ ፈተናው 

በሁሉም ዩኒቨርሲቲዎች በመጪው ሰኔ ወር ለሁሉም  

ቅድመ መደበኛ ተማሪዎች  በአንድ ጊዜ  ይሰጣል። 

የመጀመሪያው ፈተና በሰኔ  ወር ከተሰጠ በኋላ ቀጣዩ  

የመውጫ ፈተና  ከስድስት ወራት በኋላ እንደሚሰጥ 

ዶክተር ኤባ ጠቁመዋል። የመውጫ ፈተና የትምህርት 
ጥራትን ከማስጠበቅ ባሻገር  የተማሪዎችንና የተቋማቱን 
ብቃት ለማሳደግ እንደሚያስችል ያስረዳሉ።

በትምህርት ሚኒስቴር የከፍተኛ ትምህርት ጥራትና 
ብቃት ዴስክ ኃላፊ አቶ ሰይድ መሀመድ በበኩላቸው 
እንዳሉት፤  ፈተናውን ለሁለት መቶ ሺ የመንግሥትና 
የግል ዩኒቨርሲቲ ተማሪዎች ለመስጠት ዝግጅት 
እየተደረገ መሆኑን በመግለጽ፤ ፈተናው ለሁሉም 
ተማሪዎች  በኦንላይን እንደሚሰጥ፤ ይህም የፈተና 
ስርቆትን ለመከላከል የተሻለ አማራጭ  በመሆኑ ነው 
ሲሉም ያስረዳሉ። የከፍተኛ ትምህርት ተቋማቱም 
ሆኑ ተፈታኝ ተማሪዎች ፈተናው በተመሳሳይ ጊዜ 
በኦንላይን እንደሚሰጥ አውቀው ከወዲሁ ዝግጅት 
እንዲያደርጉም አቶ ሰይድ አሳስበዋል።

መውጫ ፈተና በሁሉም መደበኛና መደበኛ 
ባልሆኑ መርሀ ግብሮች የሚመረቁ ተማሪዎችን 
እንደሚመለከትና ፈተናውን   በኦንላይን ለመስጠት 
ዝግጅት እየተደረገ መሆኑን የትምህርት ሚኒስትር 
ዴኤታ ዶክተር ሳሙኤል ክፍሌ ከዚህ ቀደም የገለጹ 
ሲሆን፤ ፈተናው በሁሉም ዩኒቨርሲቲዎች ከመደበኛ 
ተማሪዎች ባሻገር የማታ እና የርቀት መርሃ ግብር 
ተመራቂ ተማሪዎችን እንደሚመለከት ያስረዳሉ።

ከዚህ ዓመት ጀምሮ  በመንግስትና የግል 
ዩኒቨርሲቲዎች ተግባራዊ የሚደረገውን የመውጫ 
ፈተና በኦንላይን ለመስጠት መታቀዱን የገለጹት 
ዶክተር ሳሙኤል፤ በመሆኑም የከፍተኛ ትምህርት 
ተቋማቱ የመሠረተ ልማት አቅሞቻቸውን ከወዲሁ 
በማረጋገጥ ለፈተናው ተገቢውን ዝግጅት እንዲያደርጉ 
አሳስበዋል::

በመጪው ሰኔ ወር ለመስጠት የታቀደው 
የመውጫ  ፈተና

ዶክተር ሳሙኤል ክፍሌ ዶክተር ኤባ ሚጀና

እንግሊዝ የመንገድ ላይ ትንኮሳን በእስር ልትቀጣ ነው

ተስፋ የተጣለበት አዲስ የካንሰር መድኃኒት ተገኘ

በጋዜጣው ሪፖርተር

እንግሊዝ በጎዳና ላይ የሚፈፀሙ ፆታዊ ትንኮሳዎችን 
እስከ ሁለት ዓመት በሚደርስ እስራት እንደምትቀጣ 
አስታወቀች።

አንድን ሰው መላከፍ፣ በመንገድ ላይ መከተል እና 
መንገድ መዝጋትን እና መሰል ድርጊቶችን በወንጀል 
ለመቅጣት የሀገር ውስጥ ጉዳይ ሚኒስትር እየሠራ 
መሆኑም ታውቋል።

“ሁሉም ሴት በመንገድ ለመራመድ ደህንነት 
ሊሰማት ይገባል” ሲሉ ሕጉን የሚደግፉት የፓርላማ 
አባሏ ሴኤላ ብሬቨርሜን ተናግረዋል።

ምንም እንኳን በእንግሊዝ ወሲባዊ ትንኮሳ 
ቀድሞውንም ወንጀል ቢሆንም የመንገድ ላይ ትንኮሳን 
ራሱን የቻለ ወንጀል በማድረግ ተጠቂዎች ጥቃቱ 
ሲፈጸም ለፖሊስ እንዲያመለክቱ ያበረታታል ተብሎ 
ይጠበቃል።

“የተጠቂዎችን ፍላጎት የውሳኔያችን እምብርት 

አድርገን እየሠራን እንገኛለን። ይህም ማለት እነዚህን 
ድርጊቶች የሚፈጽሙ ወንጀለኞች የሚገባቸውን ውጤት 
ይቀበላሉ” ሲሉ የፓርላማ አባሏ ተናግረዋል።

ከወራት በፊት ዩጎቭ የተሰኘው ተቋም ለቢቢሲ 
ባደረገው የዳሰሳ ጥናት ሁለት ሦስተኛ የሚሆኑት ሴቶች 
በምሽት ብቻቸውን ሲራመዱ ደህንነት አይሰማንም ሲሉ 
ተናግረዋል።

ከ34 ዓመት በታች የሆኑ ሴቶች የወሲብ ጥቃት 
ወንጀሎች ዒላማ የመሆን እድላቸው ከፍተኛ እንደሆነ፤ 
ነገር ግን ወደ ፖሊስ በመሄድ የማመልከት ዕድላቸው 
አነስተኛ መሆኑን አንድ ጥናት አመልክቷል።

ባለፈው ዓመት በደቡብ ለንደን ወደ ቤቷ በመሄድ 
ላይ ሳለች በአንድ የፖሊስ አባል ታፍና ተወስዳ ተገድላ 
የተገኘችው የሳራ ኤቨርድ ጉዳይ በአንግሊዝ የሴቶች 
ደህንነትን ማስጠበቅን ጥያቄ ውስጥ ከቷል።

ከስድስት ወራት በኋላ የ28 ዓመቷ የአንደኛ ደረጃ 
ትምህርት ቤት መምህር ሳቢና ኔሳ በደቡብ ለንደን ውስጥ 
በአንድ በማታውቀው ሰው ተገድላ መገኘቷ ይታወሳል።

በጋዜጣው ሪፖርተር

አይድንም የተባለ የካንሰር ዓይነት ላይ በተደረገ 
የሕክምና ሙከራ ተስፋ ሰጪ ውጤት መገኘቱን የግሬት 
ኦመንድ ስትሪት ሆስፒታል ገለጸ።

በዚህም በአሥራዎቹ ዕድሜ ውስጥ የምትገኘው አሊሳ 
እስካሁን ድረስ ሕክምና ያልተገኘለትን የደም ካንሰር ዓይነት 
ከሰውነቷ ውስጥ አብዮተኛ በተባለለት አንድ መድኃኒት 
ማከም ተችሏል።

ከዚህ ቀደም የአሊሳን ሕመም ለማከም የተደረጉ 
ጥረቶች ሳይሳኩ ቢቀሩም ይህ አዲሱ መድኃኒት ግን አንድ 
ጊዜ ከተሰጣት በኋላ ውጤት ማየት መቻሉ በሕክምናው 
ዓለም አስደናቂ ግኝት ተብሎለታል።

የግሬት ኦርመንድ ስትሪት ሆስፒታል ሐኪሞች ‘ቤዝ 
ኤዲቲንግ’ የተሰኘ አዲስ ቴክኒክን በመጠቀም በታካሚዋ 
ውስጥ የሚቆይ ሕይወት ያለው መድኃኒት ለመገንባት 
የባዮሎጂካል ምሕንድስና ሂደትን መጠቀማቸውም 
ታውቋል።

አሊሳ ሕክምናውን ካገኘች ከስድስት ወራት በኋላ 
ካንሰሩ በምርመራ የማይገኝበት ደረጃ ላይ የደረሰ ሲሆን 
መልሶ የሚያገረሽ ከሆነ በሚል ግን ሐኪሞች አሁንም 
ክትትል እያደረጉ ይገኛሉ።

የ13 ዓመቷ አሊሳ ባለፈው ዓመት ግንቦት ወር ነበር በቲ-
ሴል አኪዩት ሊምፎብላስቲክ ሉኪሚያ በተሰኘ ደም ካንሰር 
ዓይነት የተጠቃችው።

ይህ የካንሰር አይነት እጅግ የከፋ ሲሆን በኪሞቴራፒ 
ብሎም በአጥንት መቅኒ ንቅለ ተከላ ከሰውነቷ ውስጥ 
ማጥፋት ሳይቻል ቀርቶ ነበር።

አሊሳ አዲሱ መድኃኒት ለሙከራ ባይሰጣት ኖሮ 
ሐኪሞች ሕመም እንዳይሰማት ከማድረግ በዘለለ የሚሰጧት 
የሕክምና አማራጭ አልነበራቸውም።

“በመጨረሻ ሕይወቴ ያልፍ ነበር” ስትል ታዳጊዋ 
ተናግራለች። ወላጅ እናቷ በበኩሏ ባለፈው ዓመት በዚህ ጊዜ 

የገናን በዓል በስጋት ማሳለፏን ተናግራለች።
“ይህ ገና ከእሷ ጋር የምናሳልፈው የመጨረሻው በዓል 

እንደሆነ እያሰብኩ ነበር’’ ስትልም ተናግራለች። ነገር ግን 
ባለፈው ዓመት በጥር ወር የልጇን 13ኛ ዓመት ማክበሯን 
ተናግራለች።

የግሬት ኦርመንድ ስትሪት ሆስፒታል ባልደረቦች 
የተጠቀሙት ይህ አዲስ የሕክምና ዘዴ በጥናት ከተለየ 6 
ዓመቱ ነው ሲል የዘገበው ቢቢሲ ነው።

እንደዘገባው ከሆነ ቲ-ሴል የተሰኙትን የነጭ የደም 
ሴሎች ከቁጥጥር ውጪ በሆነ መንገድ እንዲባዙ ያደረገውን 
ይህንን የሕመም አይነት የዘረመል ማሻሻል በማድረግ 
ለማከም ሃሳቡ ለአሊሳ እናት ሲቀርብ ‘’ይህንን ማድረግ 
ትችላላችሁ?’’ ስትል ጠይቃለች። አሊሳ ይህንን የሙከራ 
ሕክምና ለመጀመሪያ ግዜ ለመውሰድ ውሳኔዋን ሰጥታለች።

ፕሮፌሰር ዋሴም ቃሲም የተሰኙት የሆስፒታሉ ባልደረባ 
እንዳሉት ይህ የዘረመልን ቅርጽ በመቀያየር የሚሰጥ ሕክምና 
‘’በፍጥነት የሚለዋወጥ ብሎም ከፍተኛ ተስፋ የተጣለበት’’ 
ነው።

ከሕክምናው በኋላ ለወራት በሽታ የመከላከል አቅሟ 
በመቀነሱ ወንድሟን ማየት ሳትችል የቆየችው ታዳጊ 
‘’ትንንሿን ነገር እንኳን ማመስገን ተምሬአለሁ። አሁን እዚህ 
ስላለሁ በጣም ደስተኛ ነኝ’’ ስትል አሊሳ ተናግራለች።

ሴኤላ ብሬቨርሜን

ስፖርት
ብሔራዊ የቦክስ ሻምፒዮና በትንሿ ስታድየም ይካሄዳል

        አዲስ ዘመን  ሰኞ ታኅሣሥ 3 ቀን 2015 ዓ.ም

ዓለማየሁ ግዛው

1ኛ ዙር ብሔራዊ የቦክስ ሻምፒዮና ከታኅሣሥ 20 
እስከ 23/2015 ዓ.ም በአዲስ አበባ ትንሿ ስታድየም 
ይካሄዳል። ሻምፒዮናውን የኢትዮጵያ ቦክስ ስፖርት 
ፌዴሬሽን ከሚያካሂዳቸው ዓመታዊ ውድድሮች 
አንዱ መሆኑ የተገለጸ ሲሆን በአራት የተለያዩ ዙሮች 
ለማካሄድ እንደታቀደ ተጠቁሟል። ይህም በዓለማቀፍ 
ደረጃ በሚካሄዱ ውድድሮች ኢትዮጵያን የሚወክሉ 
ስፖርተኞችን ለመምረጥ እንደሚረዳ የኢትዮጵያ ቦክስ 
ስፖርት ፌዴሬሽን ከትናንት በስቲያ በሰጠው መግለጫ 
አሳውቋል። 

ፌዴሬሽኑ በመግለጫው ላይ ውድድሮችን 
ለማዘጋጀት የበጀት እጥረት እንዳለበት የጠቆመ ሲሆን፣ 
ይህን ችግሩን ለመቅረፍና አገር አቀፍ ሻምፒዮናውን 
ለማዘጋጀት ከሲሳይ አድማሴ ፕሮሞሽን ጋር በትብብር 
እንደሚሠራ አሳውቋል። በዚህም የፌዴሬሽኑ ምክትል 
ፕሬዚዳንት አቶ አብዱልሰመድ መሐመድ እና ሲሳይ 
አድማሴ ፕሮሞሽን ውድድሩን ደማቅ ለማድረግና በጋራ 
ለመሥራት የመግባቢያ ስምምነት ተፈራርመዋል።

ፌዴሬሽኑ ውድድሩን ለማዘጋጀት በዋናነት ዓላማ 
አድርጎ የተነሳው በዘንድሮ ዓመት በዓለም አቀፍ ደረጃ 
ሦስት ትላልቅ ውድድሮች ላይ ኢትዮጵያን የሚወክሉ 
ቦክሰኞችን ለመምረጥ መሆኑን በመግለጫው ወቅት 
አስረድቷል። በዓለም አቀፍ ደረጃ ከሚካሄዱት የቦክስ 
ውድድሮች አንደኛው ግንቦት ላይ በሕንድ የሚካሄደው 
የሴቶች የዓለም የቦክስ ሻምፒዮና ሲሆን፣ ሁለተኛው ሰኔ 
ላይ በኤሽያ ካዛኪስታን የሚደረግ ሌላ የዓለም ሻምፒዮና 
መሆኑ ተገልጿል። ሦስተኛውና ዋናው ውድድር ደግሞ 
በመጪው ሐምሌ በጋና መዲና አክራ የሚካሄደው የመላ 

አፍሪካ ጨዋታዎች ሲሆን በብሔራዊ ሻምፒዮናው 
በነዚህ ታላላቅ ውድድሮች ኢትዮጵያን የሚወክሉ 
የቡጢ ተፋላሚዎች ይመረጣሉ ተብሎ ይጠበቃል።

ብሔራዊ ሻምፒዮናው ሐሙስ ታኅሣሥ 20/2015 
በ8፡00 በትንሿ ስታድየም በድምቀት ተጀምሮ 
መዝጊያውን እሁድ ታኅሣሥ 23 እንደሚያደርግ 
ተገልጿል። በውድድሩ የመክፈቻ ሥነሥርዓት ላይ 
ማርሽ ባንድን ጨምሮ ሌሎች የመዝናኛ መርሐግብሮች 
እንደሚኖሩም ታውቋል። ይህ ሻምፒዮና እንደ 
መጀመሪያ ዙር በአዲስ አበባ ከተደረገ በኋላ ሁለተኛና 
ሦስተኛው ዙር ውድድር በጎንደር እና አርባ ምንጭ 
ከተሞች ተካሂዶ ፍጻሜውን ተመልሶ በአዲስ አበባ 
እንደሚያደርግ ተገልጿል።

ብሔራዊ ሻምፒዮናው በሁለቱም ፆታ የሚካሄድ 
ሲሆን፤ በውድድሩ ላይ ስምንት የቦክስ ክለቦች 
ተሳታፊ እንደሚሆኑ ታውቋል። በዚህ ሻምፒዮና 
ከሚሳተፉ ክለቦች መካከል አዲስ አበባ ፖሊስ፣ፌደራል 
ፖሊስ፣ፌደራል ማረሚያ ቤት፣ድሬዳዋ ከተማ፣ ወላይታ 

ሶዶ ዩኒቨርሲቲ፣ ወጣቶች ስፖርት አካዳሚ፣ደሴና 
ጎንደር ከተሞች እንደሚገኙበት ተገልጿል። 

የፌዴሬሽኑ ምክትል ፕሬዚዳንት አቶ አብዱልሰመድ 
እንደተናገሩት፣ የተለያዩ የቦክስ ውድድሮች ዓመቱን 
ሙሉ የሚካሄዱ ቢሆንም ተመልካች የላቸውም። ይህን 
የውድድሮች ተመልካች ማጣት ለመቅረፍና ለሕዝብ 
ተደራሽ በማድረግ በኩል የመገናኛ ብዙኃን ሚና  ከፍተኛ 
ነው። በመሆኑም “በስፖርቱ ውጤት ሲመጣ እንደ ሃገር 
ሁለችንም የምንመሰገንበት ስለሆነ እንደየኃላፊነታችን 
እንወጣ” ሲሉ ጥሪያቸውን አቅርበዋል።

የቦክስ ስፖርት በቀደሙት ጊዜያት በኢትዮጵያ 
ከአትሌቲክስ ቀጥሎ በዓለም አቀፍ መድረኮች በተሳትፎ 
በተለይም በኦሊምፒክ ሁለተኛ ደረጃ  የሚቀመጥ 
የነበረ ሲሆን ተወዳጅና ኢትዮጵያን ማስጠራት 
የቻለ እንደነበር ይታወሳል። የቦክስ ስፖርት አሁንም 
በበርካቶች ዘንድ ተወዳጅ ሲሆን በዓለም አቀፍ 
ደረጃ ኢትዮጵያን ያስጠሩና ባንዲራዋን ያውለበለቡ 
ጀግኖችን እንደማፍራቱ ማደግ አልቻለም። ከቅርብ 

ዓመታት ወዲህም እንቅስቃሴው ተዳክሞ እንደሚገኝ 
በመግለጫው ተገልጿል። 

የኢትዮጵያ ቦክስ ስፖርት ፌዴሬሽን የጽሕፈት ቤት 
ኃላፊ አቶ ስንታየው ተስፋዬ ለስፖርቱ መዳከም ትልቁ 
የበጀት እጥረት መሆኑን ገልጸው ለዚህም መንግሥትና 
የሚመለከታቸው ባለድርሻ አካላት የበኩላቸውን 
አስተዋጽዖ ሊያበረክቱ እንደሚገባ አሳስበዋል። “የቦክስ 
ስፖርት ብዙ ወጪ የማይጠይቅና ከእግር ኳስ ጋር 
ሲነጻጸር የአንድ የእግር ኳስ ተጫዋች የወር ደሞዝ 
የአንድ የቦክስ ክለብ የዓመት ወጪ ሊሆን ይችላል” 
በማለትም የጽሕፈት ቤት ኃላፊው ስፖርቱን ለማሳደግ 
ከወጪ አንጻር ብዙ  ከባድ አለመሆኑን አስረድተዋል። 

በተጨማሪም የቦክስ ስፖርት የታዳጊ ፕሮጀክት 
እጥረት እንደሌለበት የጠቀሱት የጽሕፈት ቤት ኃላፊው፣ 
በአስራ አንዱም ክልልና ከተማ አስተዳደሮች የታዳጊ 
ፕሮጀክቶች እንዳሉ ተናግረዋል። ነገር ግን የታዳጊ 
ፕሮጀክቶችን አቅም ወደፊት አምጥቶ በመጠቀም 
ረገድ ችግሮች መኖራቸውን አክለዋል። ስለዚህ የቦክስ 
ስፖርት መሠረት ላይ ችግር የለበትም። ችግሩ ዓለም 
አቀፍ ውድድር ማድረግና የጨዋታ ልምድ ማግኘት ላይ 
መሆኑን ነው ሲሉ ተናግረዋል።

በኢትዮጵያ ከ1950ዎቹ ጀምሮ የቦክስ ስፖርት እንደ 
አንድ የስልጠና ዓይነት በጦር ኃይል ውስጥ ለወታደሮች 
ሲሰጥ እንደነበር መረጃዎች ያመለክታሉ። በተለይ 
በሐረር ጦር አካዳሚ ያሰለጥኑ የነበሩ እንግሊዞች የቦክስ 
ስፖርትን እንደ ዋነኛ የስልጠና ዓይነት ይሰጡ ነበር። 
በሠራዊቱ ውስጥ ከተቋቋሙ ክለቦች መካከልም የክቡር 
ዘበኛ፣ መኩሪያ፣ ምድር ጦር፣ ፖሊስ፣ ፈጥኖ ደራሽ 
የሚባሉ ክለቦች ይጠቀሳሉ። ስፖርቱን ለማስፋፋት 
የኢትዮጵያ ቦክስ ፌዴሬሽን በ1954 ዓ.ም ተመሥርቷል።

ብሔራዊ ሻምፒዮናው በሁለቱም ፆታ የሚካሄድ ሲሆን፤ በውድድሩ ላይ ስምንት የቦክስ ክለቦች ተሳታፊ እንደሚሆኑ ታውቋል፣

ማስታወቂያ
ለሀሼባን ትሬዲንግ አክሲዮን ማህበር አባላት በሙሉ

ሀሼባን ትሬዲንግ አክሲዮን ማህበር በየካቲት 26/2008 ዓ/ም የተመሠረተ ሕጋዊ 
የንግድ ተቋም ሲሆን በአባልነት የተመዘገቡ አባላት ባለፉት ሰባት ዓመታት የገዙትን 
ሼር ከፍለው ባለማጠናቀቃቸው ድርጅቱ በጥሬ ገንዘብ እጥረት ምክንያት በንግድ 
እና ኢንቨስትመንት እንቅስቃሴ ላይ ተጽዕኖ እየተፈጠረ በመሆኑ በሰኔ 25/2014 
ዓ/ም 5ኛ መደበኛ እና 5ኛ ድንገተኛ ጉባኤ በጥልቀት ተወያይቶ የሚከተሉትን 
ወስኗል።

1. ሊገዙ የተመዘገቡትና ሼር ከፍለው ያላጠናቀቁ አባላት ማለትም መስራች 
አባላት 4 ሼር እና ከዚያ በላይ፤ የተቀሩት ደግሞ 7 ሼር እና በላይ እስከ ታኅሣሥ 
30/2015 ዓ/ም ብቻ ከፍለው እንዲያጠናቅቁ የተወሰነ ሲሆን በተሰጠው የጊዜ 
ገደብ የማያጠናቅቁ ከሆነ ከዚህ በፊት የከፈሉትን ገንዘብ ከስረው ከድርጅቱ 
እንዲሰናበቱ ተወስኗል።

2. ድርጅቱን ካጋጠመው የካፒታል እጥረት ለመታደግ 4 ሼር ከፍለው ያጠናቀቁ 
ነባር አባላትም ሆነ 7 ሼር ከፍለው ያጠናቀቁ ሌሎች አባላት እያንዳንዳቸው 
ተጨማሪ አራት አራት ሼር እንዲገዙ ተወስኗል።

3. አዳዲስ የአክሲዮን ሼር ለሽያጭ የቀረበ ስለሆነ አዳዲስ አባላትም የሚገዙትን 
የአክሲዮን ሼር መጠን 50% እና በላይ ከፍለው መመዝገብ የሚችሉ መሆኑን 
ተወስኗል።

በመሆኑም ከላይ ከተራ ቁጥር 1-3 የተጠቀሱ አንኳር ውሳኔዎች ድርጅቱ ካለበት 
የካፒታል እጥረት ወጥቶ በሙሉ አቅሙ ወደ ንግድ እንቅስቃሴና ኢንቨስትመንት 
ሥራ እንዲገባ የሚያስችል ውሳኔ ስለሆነ የሚመለከታችሁ አካላት ኃላፊነታችሁን 
እንድትወጡ እያሳሰብን የተሰጣችሁን የጊዜ ገደብ ባለመጠቀም ለሚደርስባቸው 
ችግር ድርጅቱ ተጠያቂ እንደማይሆን ከወዲሁ እናስታውቃለን።

የሀሼባን ትሬዲንግ አክሲዮን ማህበር 
የዳይሬክተሮች ቦርድ ጽ/ቤት

የጨረታ ማስታወቂያ
የለሚ ኩራ ክ/ከተማ ወረዳ 13 ፋይናንስ ጽ/ቤት

66 ለወረዳ 13 አገልግሎት የሚውሉ የተለያዩ

1. የቢሮ አላቂ ዕቃዎች፣ ስቴሽነሪ፣ የደንብ ልብስ፣ የቢሮ የፅዳት ዕቃዎች፣ ፎቶኮፒ ቀለም

2. የመስተንግዶ፣ የህትመት እና የሕዝብ እና የደረቅ ጭነት ማመላለሻ ትራንስፖርት

ስለዚህ ቀጥሎ የተዘረዘሩትን መስፈርቶች የሚያሟሉ ተወዳዳሪዎች በጨረታው እንዲሳተፉ ይጋብዛል።

1. የዘመኑን ግብር የከፈሉበት የታደሰ የንግድ ፈቃድ ያላቸውና በዕቃ አቅራቢዎች ዝርዝር መመዝገባቸውን 
የሚያረጋግጥ ማስረጃ ማቅረብ የሚችሉ።

2. ተጨማሪ እሴት ታክስ (VAT) ከፋይነት የተመዘገቡበት የምስክር ወረቀት ማቅረብ የሚችሉ።

3. ተጫራቾች የጨረታ ሰነድ የማይመለስ ብር 200 /ሁለት መቶ ብር/ በመክፈል ጨረታው በአዲስ ዘመን 
ጋዜጣ ከወጣበት ቀን ጀምሮ ለ10 /አስር/ ተከታታይ የሥራ ቀናት በለሚ ኩራ ክ/ከተማ ወረዳ 13 
ፋይናንስ ጽ/ቤት ሰነዱን መግዛት ይችላሉ።

4. የጨረታ ማስከበሪያ ብር 5,000 /አምስት ሺህ ብር/ በባንክ የተረጋገጠ በCPO ማስያዝ የሚችሉ።

5. የመወዳደሪያ ዋጋውን ከነቫት በግልጽ ተጠቅሶ መፃፍ ይኖርበታል።

6. የጨረታው ተሳታፊዎች የሚያቀርቡትን የጨረታ ሰነድ በሰም በታሸገ ኤንቨሎፕ በማድረግ ለዚሁ 
በተዘጋጀው የጨረታ ሳጥን ውስጥ ማስገባት ይኖርባቸዋል።

7. ተጫራቾች ያሸነፉባቸውን ደረጃቸውን የጠበቁ ዕቃዎች ትዕዛዙ በደረሳቸው ወቅት እንደየ አገልግሎቱ 
በፍጥነት ማቅረብ ይጠበቅባቸዋል።

8. የጨረታ ማስታወቂያው በጋዜጣ ታትሞ ከወጣበት ቀን ጀምሮ በ10 ተከታታይ የሥራ ቀናት ውስጥ 
በ10ኛው የሥራ ቀን ከቀኑ 11፡00 ሰዓት የጨረታው ሣጥን ይታሸጋል። በሚቀጥለው የሥራ ቀን ከጠዋቱ 
3፡00 ሰዓት ወረዳ 13 ፋይናንስ ጽ/ቤት ተጫራቾች ወይም ሕጋዊ ወኪሎቻቸው በተገኙበት የጨረታው 
ሳጥን ይከፈታል።

9. ወረዳው የሚፈልጋቸው ደረጃቸውን የጠበቁ ኦሪጅናል ዕቃዎችና አገልግሎቶች እና የዕቃውን ጥራት 
የሚገልፅ ስፔስፊኬሽን ወይም ሳምፕል በዝርዝሩ በተጠቀሰው የዕቃዎች ዓይነት ብቻ ዋጋ ማቅረብ 
አለባቸው።

10. የጨረታው አሸናፊ የጨረታው ውጤት ሲታወቅ የውል ማስከበሪያ ከጠቅላላው የጨረታ ዋጋ 10% በ 
/CPO/ በቅድሚያ ማስያዝ ይኖርበታል።

11. መሥሪያ ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ መብቱ 
የተጠበቀ ነው።

ለበለጠ መረጃ:- በስልክ ቁጥር 0116678556 ደውለው መጠየቅ ይችላሉ።

አድራሻ:- የተባበሩት አደባባይ ከፀሃይ ሪል እስቴት ወደ አይሲ ኤምሲ ሆስፒታል መሄጃ መንገድ ላይ 500 
ሜትር ገባ ብሎ ይገኛል።

በለሚ ኩራ ክ/ከተማ ወረዳ 13 ፋይናንስ ጽ/ቤት

